
Монгол Улсын Их Хурлын 2020 оны хаврын ээлжит чуулганы
4 дүгээр сарын 09-ний өдөр /Пүрэв гараг/-ийн
нэгдсэн хуралдааны товч тэмдэглэл

Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.
 
            Хуралдаанд ирвэл зохих 75 гишүүнээс 41 гишүүн ирж, 54,7 хувийн ирцтэйгээр хуралдаан 10 цаг 13 минутад Төрийн ордны “Их хуралдай”, “Их эзэн Чингис хаан”, “Жанжин Д.Сүхбаатар”, “Үндсэн хууль”, “Их засаг” танхимуудад нэгэн зэрэг эхлэв.
 
           Чөлөөтэй: Г.Мөнхцэцэг, Л.Оюун-Эрдэнэ, Б.Энх-Амгалан;

Эмнэлгийн чөлөөтэй:Л.Болд, О.Содбилэг, Г.Солтан, Д.Сумъяабазар, А.Ундраа;

Тасалсан:Б.Батзориг, С.Жавхлан, Б.Наранхүү, Ч.Улаан, Н.Учрал, Ж.Эрдэнэбат. 
 
 
            Нэг.Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төсөл /Улсын Их Хурлын гишүүн Д.Лүндээжанцан 2020.04.01-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Мэдээллийн технологийн хэлтсийн даргын албан үүргийг түр орлон гүйцэтгэгч Ж.Элбэгзаяа нар оролцов.

Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Хууль, эрх зүйн асуудал хариуцсан нарийн бичгийн дарга Н.Цогтсайхан, Төрийн байгуулалтын байнгын хорооны ажлын албаны зөвлөх Б.Хатантуул, референт Л.Мөнхчимэг нар байлцав.
 

Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн С.Бямбацогт “Их хуралдай” танхимаас танилцуулав.
 

Байнгын хорооны санал, дүгнэлттэй холбогдуулан Улсын Их Хурлын гишүүн Б.Бат-Эрдэнэ, Д.Эрдэнэбат, М.Оюунчимэг нарын тавьсан асуултад Төрийн байгуулалтын байнгын хорооны дарга С.Бямбацогт хариулж, тайлбар хийв. /Танхим тус бүрийн нэр өгсөн дарааллыг сөөлжүүлэн асуулт асуух зөвшөөрөл өгсөн болно/
 

Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Монгол Улсын Их Хурлын чуулганы хуралдааны дэгийн тухай хуулийн 61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав. 

Нэг.Төрийн байгуулалтын байнгын хорооны дэмжсэн санал:

Г.Занданшатар:1.Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Тогтохсүрэн, М.Энхболд нарын гаргасан, Төслийн 1 дүгээр зүйлийн 1 дэх заалтыг доор дурдсанаар өөрчлөн найруулах:

“5.5.Онц байдал, дайн бүхий болон дайны байдал, Гамшгийн тухай хуульд заасан бэлэн байдлын зэрэгт шилжүүлсэн, олон улсын хөл хориот өвчин гарсан онцгой нөхцөлд асуудлыг хялбаршуулсан болон цахим хуралдаанаар хэлэлцүүлж болно.” гэсэн саналыг дэмжье гэсэн санал хураалт явуулъя. 

Зөвшөөрсөн: 
44

Татгалзсан:

  6

Бүгд: 


50

84.6 хувийн саналаар дэмжигдлээ.

2.Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Тогтохсүрэн нарын гаргасан, Хууль тогтоомжийн тухай хуульд өөрчлөлт оруулах тухай хуулийн төслийг Хууль тогтоомжийн тухай хуульд нэмэлт, өөрчлөлт оруулах тухай хуулийн төсөл болгон өөрчилж, Хууль тогтоомжийн тухай хуулийн 12.2.7 дахь заалтын “заасан” гэсний дараа “болон Онц байдал, дайн бүхий болон дайны байдал, гамшиг, олон улсын хөл хориот өвчин гарсан онцгой нөхцөлийн хугацаанд хууль санаачлагчаас тухайн нөхцөлийг арилгах, түүнийг даван туулахтай холбоотой санаачилсан хууль,” гэж нэмэх гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Д.Эрдэнэбатын тавьсан асуултад Улсын Их Хурлын гишүүн Д.Лүндээжанцан хариулж, 2, З дугаар санал хураалтыг хойшлуулах санал гаргав.

4.Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Тогтохсүрэн,  М.Энхболд, О.Баасанхүү нарын гаргасан, Төслийн 1 дүгээр зүйлийн 2 дахь заалт буюу 61 дүгээр зүйлд доор дурдсан 61.1 дэх хэсэг нэмж, төслийн дугаарлалтыг өөрчлөх: 

 “61.1.Энэ хуулийн 5.5-д заасан нөхцөл үүссэн тохиолдолд Монгол Улсын Үндсэн хуульд нийцүүлэн ирц бүрдүүлэх, санал хураалт явуулах, төсөл хэлэлцэх үе шатыг тогтоох, эцсийн найруулга сонсох болон шийдвэр хүчин төгөлдөр болох асуудлыг шуурхай хэлэлцэх талаар зарчмын зөрүүтэй санал гарсан бол хуралдаанд оролцсон гишүүдийн олонхын саналаар шийдвэрлэж болно.” гэсэн саналыг дэмжье гэсэн санал хураалт явуулъя. 

Зөвшөөрсөн: 
42

Татгалзсан:

11

Бүгд: 


53

79.2 хувийн саналаар дэмжигдлээ.

5.Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Я.Содбаатар, Ж.Батзандан, О.Баасанхүү нарын гаргасан, Төслийн 1 дүгээр зүйлийн 2 дахь заалт буюу 61 дүгээр зүйлд доор дурдсан агуулгатай 61.2 дахь хэсгийг нэмж, төслийн дугаарлалтыг өөрчлөх:

“61.2.Энэ хуулийн 5.5-д заасан нөхцөлийн үед чуулганы хуралдааны байршлыг өөрчилж болно.” гэсэн саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

13

Бүгд: 


53

75.4 хувийн саналаар дэмжигдлээ.

6.Улсын Их Хурлын гишүүн Д.Лүндээжанцан, Д.Эрдэнэбат, Н.Энхболд, Б.Бат-Эрдэнэ, Ж.Батзандан нарын гаргасан, Төслийн 1 дүгээр зүйлийн 2 дахь заалт буюу 61 дүгээр зүйлийн 61.3 дахь хэсгийг доор дурдсанаар өөрчлөн найруулах:

“61.3.Гишүүн товлосон цагт цахим хурлын программын ирцэд бүртгүүлэн оролцох үүрэгтэй. Хүндэтгэн үзэх шалтгаангүйгээр товлосон цагт ирцэд бүртгүүлээгүй бол тухайн асуудлаар гишүүний үг хэлэх эрхийг хасна.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн О.Баасанхүү цөөнх болж үг хэлэв. 

Зөвшөөрсөн: 
41

Татгалзсан:

12

Бүгд: 


53

77.3 хувийн саналаар дэмжигдлээ.

7.Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Хаянхярваа нарын гаргасан, Төслийн 1 дүгээр зүйлийн 2 дахь заалт буюу 61 дүгээр зүйлийн 61.12 дахь хэсгийн 1 дэх өгүүлбэрийг доор дурдсанаар өөрчлөн найруулах:

“61.12.Санал хураалтыг гар өргөж, эсхүл цахим хэлбэрээр явуулна.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн О.Баасанхүү үг хэлэв. 

Зөвшөөрсөн: 
40

Татгалзсан:

13

Бүгд: 


53

75.4 хувийн саналаар дэмжигдлээ.

8.Улсын Их Хурлын гишүүн Д.Лүндээжанцангийн гаргасан, Төслийн 1 дүгээр зүйлийн 2 дахь заалт буюу 61 дүгээр зүйлд доор дурдсан агуулгатай 61.13 дахь хэсгийг нэмж, төслийн дугаарлалтыг өөрчлөх: 

“61.13.Нууц санал хураалтыг зөвхөн санал хураах хуудсаар явуулна.” гэсэн саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

13

Бүгд: 


53

75.4 хувийн саналаар дэмжигдлээ.

9.Улсын Их Хурлын гишүүн Д.Лүндээжанцан, Я.Содбаатар нарын гаргасан, Төслийн 1 дүгээр зүйлийн 2 дахь заалт буюу 61 дүгээр зүйлд доор дурдсан агуулгатай 61.14 дэх хэсгийг нэмж, төслийн дугаарлалтыг өөрчлөх: 

“61.14.Энэ хуулийн 5.5-д заасан нөхцөлд хаалттай хуралдаан явуулах дэгийг тусгайлан хуулиар зохицуулна.” гэсэн саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

13

Бүгд: 


53

75.4 хувийн саналаар дэмжигдлээ.

10.Улсын Их Хурлын гишүүн Ё.Баатарбилэг, Ц.Цогзолмаа нарын гаргасан, Төслийн 1 дүгээр зүйлийн 2 дахь заалт буюу 61 дүгээр зүйлд доор дурдсан агуулгатай 61.11 дэх хэсгийг нэмж, төслийн дугаарлалтыг өөрчлөх: 

“61.11.Онцгой нөхцөлд цахимаар хуралдаж байгаа үед асуулт асуух хугацаа 2 минутаас илүүгүй, хариулт, тайлбар хангалтгүй гэж үзвэл тухайн гишүүний саналаар 1 удаа 1 минутаас илүүгүй хугацаагаар дахин нэмэлт асуулт асууж, тайлбар авах бөгөөд үг хэлэх хугацаа З минутаас илүүгүй байхаар тогтооно. Нам, эвслийн бүлэг, гишүүд шаардлагатай гэж үзвэл саналаа нэгтгэн асуулт асууж, саналаа илэрхийлж болно.” гэсэн саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

14

Бүгд: 


54

74.1 хувийн саналаар дэмжигдлээ.

11.Улсын Их Хурлын гишүүн Д.Лүндээжанцангийн гаргасан, Төслийн 1 дүгээр зүйлийн 2 дахь заалт буюу  61 дүгээр зүйлд доор дурдсан агуулгатай 61.16 дахь хэсгийг нэмэх:

“61.16.Энэ зүйлийн  61.3-т заасны дагуу ирц, санал хураалтад оролцсон гишүүний саналаа илэрхийлсэн талаарх баримтыг тухайн асуудлыг хэлэлцсэн хувийн хэрэгт хавсаргана.” гэсэн саналыг дэмжье гэсэн санал хураалт явуулъя. 

Зөвшөөрсөн: 
41

Татгалзсан:

13

Бүгд: 


54

72.1 хувийн саналаар дэмжигдлээ.

12.Улсын Их Хурлын гишүүн Д.Лүндээжанцан, С.Бямбацогт, Я.Содбаатар нарын гаргасан, Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийг баталсантай холбогдуулан Монгол Улсын Их Хурлын нэгдсэн болон Байнгын, дэд, түр хорооны хуралдааныг цахим хурлын программ ашиглан зохион байгуулах, санал хураалт явуулахтай холбогдуулан тус программын хэвийн ажиллагаа, аюулгүй байдлыг хангах талаар авах зарим арга хэмжээний тухай Улсын Их Хурлын тогтоолын төслийг боловсруулан Тагнуулын ерөнхий газрыг үүрэгжүүлж оролцуулах гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Д.Эрдэнэбатын тавьсан асуултад Төрийн байгуулалтын байнгын хорооны дарга С.Бямбацогт хариулж, тайлбар хийв. 

Зөвшөөрсөн: 
40

Татгалзсан:

14

Бүгд: 


54

74.1 хувийн саналаар дэмжигдлээ.

Төслийн 2, З дугаар саналаар санал хураалтыг явуулав.

2.Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Тогтохсүрэн нарын гаргасан, Хууль тогтоомжийн тухай хуульд өөрчлөлт оруулах тухай хуулийн төслийг Хууль тогтоомжийн тухай хуульд нэмэлт, өөрчлөлт оруулах тухай хуулийн төсөл болгон өөрчилж, Хууль тогтоомжийн тухай хуулийн 12.2.7 дахь заалтын “заасан” гэсний дараа “болон Онц байдал, дайн бүхий болон дайны байдал, гамшиг, олон улсын хөл хориот өвчин гарсан онцгой нөхцөлийн хугацаанд хууль санаачлагчаас тухайн нөхцөлийг арилгах, түүнийг даван туулахтай холбоотой санаачилсан хууль,” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

14

Бүгд: 


54

74.1 хувийн саналаар дэмжигдлээ.

З.Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Тогтохсүрэн нарын гаргасан, Хууль тогтоомжийн тухай хуулийн 21.11 дэх хэсэгт “Онц байдал, дайн бүхий болон дайны байдал, гамшиг, олон улсын хөл хориот өвчин гарсан онцгой нөхцөлийн хугацаанд хууль санаачлагчаас тухайн нөхцөлийг арилгах, түүнийг даван туулахтай холбоотой санаачилсан хууль, Улсын Их Хурлын бусад шийдвэрийн төсөлд 72 цагийн дотор саналаа хүргүүлнэ.” гэсэн 2 дахь өгүүлбэр нэмэх гэсэн саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

14

Бүгд: 


54

74.1 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дууслаа.

Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 11 цаг 20 минутад хэлэлцэж дуусав. 

Хоёр.“Коронавируст халдвар /COVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төсөл болон хамт өргөн мэдүүлсэн Аж ахуйн нэгжийн орлогын албан татвараас хөнгөлөх, чөлөөлөх тухай, Татварын алданги, торгуулиас чөлөөлөх тухай, Хувь хүний орлогын албан татвараас чөлөөлөх тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай, Олон Улсын гэрээний тухай хуульд нэмэлт оруулах тухай хуулийн төслүүд /Засгийн газар 2020.04.02-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын Шадар сайд Ө.Энхтүвшин, Улсын Их Хурлын гишүүн, Сангийн сайд Ч.Хүрэлбаатар, Улсын Их Хурлын гишүүн, Хүнс, хөдөө аж ахуй, хөнгөн үйлдвэрийн сайд Ч.Улаан, Улсын Их Хурлын гишүүн, Хөдөлмөр, нийгмийн хамгааллын сайд С.Чинзориг, Улсын Их Хурлын гишүүн, Боловсрол, соёл, шинжлэх ухаан, спортын сайд Ё.Баатарбилэг, Улсын Их Хурлын гишүүн, Эрүүл мэндийн сайд Д.Сарангэрэл, Сангийн яамны Хөгжлийн санхүүжилтийн газрын дарга И.Батхүү, мөн яамны Орлогын хэлтсийн дарга Б.Тэлмүүн, Зарлагын хэлтсийн дарга М.Санжаадорж нар оролцов.

Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Хууль, эрх зүйн асуудал хариуцсан нарийн бичгийн дарга Н.Цогтсайхан,Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан нар байлцав.
 

Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Н.Амарзаяа “Жанжин Д.Сүхбаатар” танхимаас танилцуулав.
 

Байнгын хорооны санал, дүгнэлттэй холбогдуулан Улсын Их Хурлын гишүүн Д.Эрдэнэбат, Д.Тэрбишдагва, Б.Саранчимэг нарын тавьсан асуултад Улсын Их Хурлын дарга Г.Занданшатар, Сангийн сайд Ч.Хүрэлбаатар,  Боловсрол, соёл, шинжлэх ухаан, спортын сайд Ё.Баатарбилэг, Эрүүл мэндийн сайд Д.Сарангэрэл нар хариулж, тайлбар хийв. /Танхим тус бүрийн нэр өгсөн дарааллыг сөөлжүүлэн асуулт асуух зөвшөөрөл өгсөн болно/

Улсын Их Хурлын гишүүн Л.Энх-Амгалан үг хэлэв.
 
“Коронавируст халдвар /COVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Монгол Улсын Их Хурлын чуулганы хуралдааны дэгийн тухай хуулийн 61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав. 

Нэг.Төсвийн байнгын хорооны дэмжсэн санал:

Г.Занданшатар:1.Улсын Их Хурлын гишүүн Б.Чойжилсүрэн, Б.Жавхлан, Д.Оюунхорол, Д.Тогтохсүрэн, Д.Эрдэнэбат, Ж.Эрдэнэбат /цаашид “Ажлын хэсэг” гэх/ нарын гаргасан, Тогтоолын төслийн 1 дэх заалтын 2.а.2 дахь дэд заалтын “төрийн болон” гэсний өмнө “төрийн өмчийн их, дээд сургуулиас бусад” гэж нэмэх гэсэн Нийгмийн бодлого, боловсрол, соёл, шинжлэх ухааны байнгын хорооны дэмжсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн М.Оюунчимэг үг хэлэв. 

Зөвшөөрсөн: 
36

Татгалзсан:

18

Бүгд: 


54

66.6 хувийн саналаар дэмжигдлээ.

2.Ажлын хэсгийн гаргасан, Тогтоолын төслийн 1 дэх заалтын 2.а.3 дахь дэд заалтын “2020 онд улс, орон нутгийн төсөв,” гэснийг төслөөс хасч, мөн дэд заалтын “гүйцэтгэсэн” гэснийг “гүйцэтгэж байгаа” гэж өөрчлөх гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн О.Баасанхүү, Ж.Батзандан нарын тавьсан асуултад Улсын Их Хурлын дарга Г.Занданшатар, Сангийн сайд Ч.Хүрэлбаатар нар хариулж, тайлбар хийв. 

Зөвшөөрсөн: 
38

Татгалзсан:

16

Бүгд: 


54

70.3 хувийн саналаар дэмжигдлээ.

3.Ажлын хэсгийн гаргасан, Тогтоолын төслийн 1 дэх заалтын 2.б дэх дэд заалтын “зогссон” гэсний дараа “болон 2020 оны 2, 3 дугаар сарын үйл ажиллагааны борлуулалтын орлого нь өмнөх оны мөн үеэс 50 ба түүнээс дээш хувиар буурсан” гэж нэмэх гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Н.Оюундарь, Ц.Гарамжав, О.Баасанхүү, Ш.Раднаасэд нар үг хэлэв. 

Зөвшөөрсөн: 
37

Татгалзсан:

17

Бүгд: 


54

70.1 хувийн саналаар дэмжигдлээ.

4.Ажлын хэсгийн гаргасан, Тогтоолын төслийн 1 дэх заалтын 3.а.2 дахь дэд заалтын “төрийн болон” гэсний өмнө “төрийн өмчийн их, дээд сургуулиас бусад” гэж нэмэх гэсэн Нийгмийн бодлого, боловсрол, соёл, шинжлэх ухааны байнгын хорооны дэмжсэн саналыг дэмжье гэсэн санал хураалт явуулъя.

Зөвшөөрсөн: 
35

Татгалзсан:

19

Бүгд: 


54

64.1 хувийн саналаар дэмжигдлээ.

5.Ажлын хэсгийн гаргасан, Тогтоолын төслийн 1 дэх заалтын 3.а.3 дахь дэд заалтын “2020 онд улсын болон орон нутгийн төсөв,” гэснийг төслөөс хасах  гэсэн саналыг дэмжье гэсэн санал хураалт явуулъя.

Зөвшөөрсөн: 
36

Татгалзсан:

18

Бүгд: 


54

66.6 хувийн саналаар дэмжигдлээ.

6.Улсын Их Хурлын гишүүн Ж.Бат-Эрдэнэ, Б.Дэлгэрсайхан, М.Оюунчимэг, Д.Тэрбишдагва нарын гаргасан, Тогтоолын төслийн 1 дэх заалтын 4 дэх дэд заалтад доор дурдсан агуулгатай дэд заалт нэмэх: 

“г/.хүнсний аюулгүй байдлыг хангах, импортын бүтээгдэхүүнийг орлох дотоодын хүнсний хангамжийг сайжруулах зорилгоор үндэсний үйлдвэрлэгчдээ дэмжих, Жижиг, дунд үйлдвэрийг хөгжүүлэх сангийн хөрөнгийг нэмэгдүүлэх иж бүрэн цогц арга хэмжээний төлөвлөгөө гарган ажиллах;” гэсэн Эдийн засгийн байнгын хорооны дэмжсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Ж.Батзандан, Д.Тэрбишдагва, Ц.Цогзолмаа, Ж.Бат-Эрдэнэ нар үг хэлэв. 

Зөвшөөрсөн: 
41

Татгалзсан:

13

Бүгд: 


54

72.1 хувийн саналаар дэмжигдлээ.

7.Улсын Их Хурлын гишүүн Д.Тэрбишдагвын гаргасан, Тогтоолын төслийн 1 дэх заалтын 4 дэх дэд заалтад доор дурдсан агуулгатай дэд заалт нэмэх:

“д/.сахилга, дэг журам, хариуцлагын тогтолцоог дээшлүүлэх, эдийн засгийн сөрөг үр дагавраас сэргийлэх арга хэмжээг эрчимжүүлэх;” гэсэн Эдийн засгийн байнгын хорооны дэмжсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Д.Тэрбишдагва үг хэлэв. 

Зөвшөөрсөн: 
41

Татгалзсан:

13

Бүгд: 


54

72.1 хувийн саналаар дэмжигдлээ.

Хоёр.Төсвийн байнгын хорооны дэмжээгүй санал:

Г.Занданшатар:1.Улсын Их Хурлын гишүүн Д.Эрдэнэбатын гаргасан, Тогтоолын төслийн 1 дэх заалтын 2 дахь дэд заалтад доор дурдсан агуулгатай дэд заалт нэмэх:

“г/.ипотекийн зээл, зээлийн хүү болон үндсэн төлбөрийг 12 сарын хугацаанд царцааж, мөн хугацаагаар зээлийн эргэн төлөлтийг сунгах;” гэсэн Эдийн засгийн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн: 
38

Татгалзсан:

16

Бүгд: 


54

67.4 хувийн саналаар Байнгын хорооны санал дэмжигдлээ.

2.Улсын Их Хурлын гишүүн Д.Эрдэнэбатын гаргасан, Тогтоолын төслийн 1 дэх заалтын 4 дэх дэд заалтад доор дурдсан агуулгатай дэд заалт нэмэх:

“д/.бизнесийн зээл олголт, дахин санхүүжилт хийх боломжоор хангах зорилгоор улсын төсөвт тусгагдсан чухал шаардлагагүй хөрөнгө оруулалтыг тэвчиж, банкны системийн 3 хувьтай тэнцэх хэмжээний зээлийн шугамын эрхийг банкуудад нээж өгөх;” гэсэн Эдийн засгийн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн: 
42

Татгалзсан:

12

Бүгд: 


54

75.2 хувийн саналаар Байнгын хорооны санал дэмжигдлээ.

3.Улсын Их Хурлын гишүүн З.Нарантуяагийн гаргасан, Тогтоолын төслийн 1 дэх заалтын 1.1 дэх дэд заалтад доор дурдсан агуулгатай дэд заалт нэмэх:

“в.хүний амь нас, эрүүл мэнд, аюулгүй байдлыг хамгаалах, эдийн засгийг идэвхжүүлэх, ажлын байрыг хамгаалах нэмэлт санхүүгийн эх үүсвэрийг бүрдүүлэх зайлшгүй шаардлага тулгарсан тохиолдолд Монгол Улсын 2020 оны төсвийн тухай хуульд заасан зарим хөрөнгө оруулалтын болон урсгал зардлыг тэвчих, хэмнэлт хийх арга хэмжээ авах;” гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн З.Нарантуяа үг хэлэв.

Зөвшөөрсөн: 
38

Татгалзсан:

14

Бүгд: 


52

66.7 хувийн саналаар Байнгын хорооны санал дэмжигдлээ.

4.Улсын Их Хурлын гишүүн З.Нарантуяагийн гаргасан, Тогтоолын төслийн 1 дэх заалтын 1.1 дэх дэд заалтад доор дурдсан агуулгатай дэд заалт нэмэх:

“г.дотоодын аж ахуйн нэгжүүдэд үйл ажиллагааны урсгал зардлаа санхүүжүүлэхэд дэмжлэг үзүүлэх цогц арга хэмжээг Монголбанктай хамтран хэрэгжүүлэх;”  гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн З.Нарантуяа үг хэлэв.

Зөвшөөрсөн: 
37

Татгалзсан:

17

Бүгд: 


54

66.1 хувийн саналаар Байнгын хорооны санал дэмжигдлээ.

Улсын Их Хурлын гишүүн З.Нарантуяа 5, 6 дугаар саналуудаа татаж авав.

7.Улсын Их Хурлын гишүүн Ц.Мөнх-Оргилын гаргасан, Тогтоолын төслийн 1 дэх заалтын 2.б дэх дэд заалтын “даатгуулагч Монгол Улсын иргэнд” гэсний дараа “эсхүл Хөдөлмөрийн тухай хуулийн 56 дугаар зүйлийн 56.2-т заасны дагуу ажилтанд сул зогсолтын олговор олгосон аж ахуйн нэгжид” гэж нэмэх гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн: 
40

Татгалзсан:

14

Бүгд: 


54

71.4 хувийн саналаар Байнгын хорооны санал дэмжигдлээ.

8.Улсын Их Хурлын гишүүн Б.Пүрэвдоржийн гаргасан, Тогтоолын төслийн 1 дэх заалтын 1.2 дахь дэд заалтад доор дурдсан агуулгатай дэд заалт нэмэх:

 “г.Нэмэгдсэн өртгийн албан татварын тухай хуулийн 11 дүгээр зүйлийн 11.1 дэх хэсгийн “...10 хувиар” гэснийг “...5 хувиар” гэж өөрчлөх гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Б.Пүрэвдорж, О.Баасанхүү нар үг хэлэв. 

Зөвшөөрсөн: 
39

Татгалзсан:

15

Бүгд: 


54

68.4 хувийн саналаар Байнгын хорооны санал дэмжигдлээ. 

9.Улсын Их Хурлын гишүүн Б.Пүрэвдоржийн гаргасан, Тогтоолын төслийн 1.2 дахь дэд заалтад доор дурдсан агуулгатай дэд заалт нэмэх:

“д.жижиг, дунд үйлдвэрийг дэмжих зорилгоор Монгол Улсын сум бүрийн Сум хөгжүүлэх санд 180 сая төгрөгийн санхүүжилт олгох.” гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Б.Пүрэвдорж үг хэлэв. 

Зөвшөөрсөн: 
40

Татгалзсан:

17

Бүгд: 


57

70.2 хувийн саналаар Байнгын хорооны санал дэмжигдлээ.

Аж ахуйн нэгжийн орлогын албан татвараас хөнгөлөх, чөлөөлөх тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Төсвийн байнгын хорооны дэмжсэн санал:

Г.Занданшатар:1.Ажлын хэсгийн гаргасан, Хуулийн төслийн 3 дугаар зүйлийн “2020 онд улс, орон нутгийн төсөв,” гэснийг төслөөс хасч, мөн зүйлийн “гүйцэтгэсэн” гэснийг “гүйцэтгэж байгаа” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
41

Татгалзсан:

16

Бүгд: 


57

71.9 хувийн саналаар дэмжигдлээ. 

2.Ажлын хэсгийн гаргасан, Хуулийн төслийн 4 дүгээр зүйлийн “1, 2, 3 дугаар зүйлийг хэрэгжүүлэхтэй холбогдуулан гаргах тайлангийн маягт, дагаж мөрдөх журам, аргачлалыг” гэснийг “1, 2, 3 дугаар зүйлийг хэрэгжүүлэх журмыг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
39

Татгалзсан:

18

Бүгд: 


57

67.2 хувийн саналаар дэмжигдлээ. 

Хувь хүний орлогын албан татвараас чөлөөлөх тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Төсвийн байнгын хорооны дэмжсэн санал:

Г.Занданшатар:1.Ажлын хэсгийн гаргасан, Хуулийн төслийн 2 дугаар зүйлийн 2.2 дахь заалтын “төрийн болон” гэсний өмнө “төрийн өмчийн их, дээд сургуулиас бусад” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
41

Татгалзсан:

16

Бүгд: 


57

70.7 хувийн саналаар дэмжигдлээ.  

2.Ажлын хэсгийн гаргасан, Хуулийн төслийн 2 дугаар зүйлийн 2.3 дахь заалтын “2020 онд улс, орон нутгийн төсөв,” гэснийг төслөөс хасч, мөн заалтын “гүйцэтгэсэн” гэснийг “гүйцэтгэж байгаа” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
41

Татгалзсан:

16

Бүгд: 


57

70.7 хувийн саналаар дэмжигдлээ. 

3.Ажлын хэсгийн гаргасан, Хуулийн төслийн 4 дүгээр зүйлийн “Энэ хуулийг хэрэгжүүлэхтэй холбогдуулан гаргах тайлангийн маягт, дагаж мөрдөх журам, аргачлалыг” гэснийг “энэ хуулийг хэрэгжүүлэх журмыг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
41

Татгалзсан:

16

Бүгд: 


57

70.7 хувийн саналаар дэмжигдлээ. 

Хоёр.Төсвийн байнгын хорооны дэмжээгүй санал:

Г.Занданшатар:1.Улсын Их Хурлын гишүүн О.Баасанхүүгийн гаргасан, Хуулийн төслийн 2 дугаар зүйлийн 2.1, 2.2 дахь хэсгийг төслөөс хасах гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн О.Баасанхүү, Ч.Хүрэлбаатар нар үг хэлэв.

Зөвшөөрсөн: 
39

Татгалзсан:

18

Бүгд: 


57

67.8 хувийн саналаар Байнгын хорооны санал дэмжигдлээ. 

Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Төсвийн байнгын хорооны дэмжсэн санал:

Г.Занданшатар:1.Ажлын хэсгийн гаргасан, Хуулийн төслийн 1 дүгээр зүйлийн 1.2 дахь заалтын “төрийн болон” гэсний өмнө “төрийн өмчийн их, дээд сургуулиас бусад” гэж нэмэх гэсэн Нийгмийн бодлого, боловсрол, соёл, шинжлэх ухааны байнгын хорооны дэмжсэн саналыг дэмжье гэсэн санал хураалт явуулъя.

Зөвшөөрсөн: 
40

Татгалзсан:

17

Бүгд: 


57

69.4 хувийн саналаар дэмжигдлээ.  

2.Ажлын хэсгийн гаргасан, Хуулийн төслийн 1 дүгээр зүйлийн 1.3 дахь заалтын “2020 онд улсын болон орон нутгийн төсөв,” гэснийг төслөөс хасах гэсэн саналыг дэмжье гэсэн санал хураалт явуулъя.

Зөвшөөрсөн: 
40

Татгалзсан:

17

Бүгд: 


57

69.0 хувийн саналаар дэмжигдлээ. 

3.Ажлын хэсгийн гаргасан, Хуулийн төслийн 3 дугаар зүйлийн “зогссон” гэсний дараа “болон 2020 оны 2, 3 дугаар сарын үйл ажиллагааны борлуулалтын орлого нь өмнөх оны мөн үеэс 50 ба түүнээс дээш хувиар буурсан” гэж нэмэх  гэсэн саналыг дэмжье гэсэн санал хураалт явуулъя.

Зөвшөөрсөн: 
40

Татгалзсан:

17

Бүгд: 


57

69.0 хувийн саналаар дэмжигдлээ. 

 Хоёр.Төсвийн байнгын хорооны дэмжээгүй санал:

Г.Занданшатар:Улсын Их Хурлын гишүүн О.Баасанхүүгийн гаргасан, Хуулийн төслийн 1 дүгээр зүйлийн “дараах хуулийн этгээдэд ажиллаж байгаа даатгуулагчаас бусад” гэсэн ангилалд хамрагдах 1.1, 1.2 дахь хэсгийг төслөөс хасах  гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн О.Баасанхүү үг хэлэв. 

Зөвшөөрсөн: 
40

Татгалзсан:

17

Бүгд: 


57

69.0 хувийн саналаар Байнгын хорооны санал дэмжигдлээ. 

Гаалийн албан татвараас чөлөөлөх тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Төсвийн байнгын хорооны дэмжсэн санал:

Г.Занданшатар:Ажлын хэсгийн гаргасан, Хуулийн төслийн 2 дугаар зүйлийн “1 дүгээр зүйлд заасан эм, эмнэлгийн хэрэгсэл, тоног төхөөрөмж, ариутгал, халдваргүйжүүлэлтийн бодис, амны хаалтын жагсаалтыг” гэснийг “1 дүгээр зүйлд заасан барааны жагсаалтыг” гэж өөрчлөх  гэсэн саналыг дэмжье гэсэн санал хураалт явуулъя.

Зөвшөөрсөн: 
40

Татгалзсан:

17

Бүгд: 


57

69.0 хувийн саналаар дэмжигдлээ. 

Нэмэгдсэн өртгийн албан татвараас чөлөөлөх тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Төсвийн байнгын хорооны дэмжсэн санал:

Г.Занданшатар:Ажлын хэсгийн гаргасан, Хуулийн төслийн 2 дугаар зүйлийн “1 дүгээр зүйлд заасан эм, эмнэлгийн хэрэгсэл, тоног төхөөрөмж, ариутгал, халдваргүйжүүлэлтийн бодис, амны хаалтын жагсаалтыг” гэснийг “1 дүгээр зүйлд заасан барааны жагсаалтыг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
40

Татгалзсан:

17

Бүгд: 


57

69.0 хувийн саналаар дэмжигдлээ. 

Зарчмын зөрүүтэй саналын томьёоллоор санал хурааж дууслаа.

“Коронавируст халдвар /СOVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төсөл болон  хамт өргөн мэдүүлсэн Аж ахуйн нэгжийн орлогын албан татвараас хөнгөлөх,  чөлөөлөх тухай, Татварын алданги, торгуулиас чөлөөлөх тухай, Хувь хүний орлогын албан татвараас чөлөөлөх тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай, Олон Улсын гэрээний тухай хуульд нэмэлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 13 цаг 39 минутад хэлэлцэж дуусав.

Гурав.Гаалийн албан татвараас чөлөөлөх тухай хуулийн төсөл болон хамт өргөн мэдүүлсэн Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2020.04.02-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Хүнс, хөдөө аж ахуй, хөнгөн үйлдвэрийн сайд Ч.Улаан, Хүнс, хөдөө аж ахуй, хөнгөн үйлдвэрийн яамны Газар тариалангийн хөгжлийн бодлого, зохицуулалтын газрын дарга Ц.Болорчулуун, мөн яамны Хүнсний үйлдвэрийн хөгжлийн бодлого, зохицуулалтын газрын дарга Т.Гантогтох, Сангийн яамны Орлогын хэлтсийн дарга Б.Тэлмүүн нар оролцов.

Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Хууль, эрх зүйн асуудал хариуцсан нарийн бичгийн дарга Н.Цогтсайхан, Төсвийн байнгын хорооны ажлын албаны ахлах зөвлөх Ц.Батбаатар нар байлцав.
 

Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Оюунхорол “Их хуралдай” танхимаас танилцуулав.
 

Байнгын хорооны санал, дүгнэлттэй холбогдуулан Улсын Их Хурлын гишүүн Д.Эрдэнэбатын тавьсан асуултад Төсвийн байнгын хорооны дарга Б.Чойжилсүрэн хариулж, тайлбар хийв.

Гаалийн албан татвараас чөлөөлөх тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор  санал хураалт явуулав. 

Монгол Улсын Их Хурлын чуулганы хуралдааны дэгийн тухай хуулийн 61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав. 


Нэг.Төсвийн байнгын хорооны дэмжсэн санал:

Г.Занданшатар:Улсын Их Хурлын гишүүн Ч.Хүрэлбаатарын гаргасан, Төслийн З дугаар зүйлийг доор дурдсанаар өөрчлөн найруулах:

“3 дугаар зүйл. Энэ хуулийг 2020 оны 02 дугаар сарын 19-ний өдрөөс 6 дугаар сарын 30-ны өдрийг хүртэл хугацаанд дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн: 
38

Татгалзсан:

19

Бүгд: 


57

63.7 хувийн саналаар дэмжигдлээ.

 Нэмэгдсэн өртгийн албан татвараас чөлөөлөх тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Төсвийн байнгын хорооны дэмжсэн санал:

Г.Занданшатар:1.Улсын Их Хурлын гишүүн Ч.Улааны гаргасан, Төслийн 1 дүгээр зүйлийн “импортлоход” гэсний дараа “мөн үндэсний үйлдвэрлэлийг дэмжих зорилгоор дотоодод үйлдвэрлэсэн ургамлын тосыг тус тус” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
36

Татгалзсан:

21

Бүгд: 


57

62.1 хувийн саналаар дэмжигдлээ. 

2.Улсын Их Хурлын гишүүн Ч.Хүрэлбаатарын гаргасан, Төслийн 3 дугаар зүйлийг доор дурдсанаар өөрчлөн найруулах:

“З дугаар зүйл. Энэ хуулийг 2020 оны 02 дугаар сарын 19-ний өдрөөс 6 дугаар сарын 30-ны өдрийг хүртэл хугацаанд дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн: 
36

Татгалзсан:

21

Бүгд: 


57

62.1 хувийн саналаар дэмжигдлээ. 

Зарчмын зөрүүтэй саналын томьёоллоор санал хурааж дууслаа. 

Гаалийн албан татвараас чөлөөлөх тухай болон Нэмэгдсэн өртгийн албан татвараас чөлөөлөх тухай хуулийн төслүүдийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 13 цаг 50 минутад хэлэлцэж дуусав.

Үдээс өмнөх хуралдаан 3 цаг 37 минут үргэлжилж, 75 гишүүнээс 57 гишүүн ирж, 76.0 хувийн ирцтэйгээр 13 цаг 51 минутад завсарлав. 

Үдээс хойших хуралдаан 15 цаг 15 минутад эхлэв. 

Чөлөөтэй: С.Жавхлан, Г.Мөнхцэцэг, Л.Оюун-Эрдэнэ, Ж.Эрдэнэбат;

Эмнэлгийн чөлөөтэй: Л.Болд, О.Содбилэг, Г.Солтан, Д.Сумъяабазар, А.Ундраа;

Тасалсан:С.Батболд, Ж.Батзандан, Б.Батзориг, Л.Мөнхбаатар, Ж.Мөнхбат, Б.Наранхүү, Ч.Улаан, Б.Ундармаа, Н.Учрал, С.Эрдэнэ.

Дөрөв.Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Л.Энх-Амгалан нарын 6 гишүүн 2020.03.27-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монгол Улсын Ерөнхий аудиторын орлогч О.Тэнгис, Үндэсний аудитын газрын Стратегийн удирдлагын газрын захирал бөгөөд Тэргүүлэх аудитор Б.Бундхорол, мөн газрын Нийцлийн аудитын газрын захирал бөгөөд Тэргүүлэх аудитор С.Энхбаатар, Стратегийн удирдлагын газрын аудитын менежер Х.Баярмаа нар оролцов.

Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Хууль, эрх зүйн асуудал хариуцсан нарийн бичгийн дарга Н.Цогтсайхан, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам нар байлцав.
 
Төслийн үзэл баримтлалын талаар илтгэлийг Улсын Их Хурлын гишүүн Л.Энх-Амгалан “Их хуралдай” танхимаас, хуулийн төслийг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр “Жанжин Д.Сүхбаатар” танхимаас тус тус танилцуулав.
 

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Тогтохсүрэн, Д.Эрдэнэбат, О.Баасанхүү, Б.Энх-Амгалан, Х.Болорчулуун нарын тавьсан асуултад Улсын Их Хурлын гишүүн Л.Энх-Амгалан, С.Бямбацогт нар хариулж, тайлбар хийв./Танхим тус бүрийн нэр өгсөн дарааллыг сөөлжүүлэн асуулт асуух зөвшөөрөл өгсөн болно/
 

Төслийн талаар Улсын Их Хурлын гишүүн Ц.Даваасүрэн, О.Баасанхүү,  Ш.Раднаасэд нар үг хэлэв. /Танхим тус бүрийн нэр өгсөн дарааллыг сөөлжүүлэн үг хэлэх зөвшөөрөл өгсөн болно/

Улсын Их Хурлын дэд дарга Л.Энх-Амгалан 16 цаг 00 минутаас хуралдааныг даргалав.
 

Л.Энх-Амгалан:Байнгын хорооны саналаар Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:  
35

Татгалзсан: 

11

Бүгд: 


46

76.0 хувийн саналаар Байнгын хорооны санал дэмжигдлээ.

Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 16 цаг 25 минутад хэлэлцэж дуусав.

Тав.“Өвөрхангай аймгийн Арвайхээр, Тарагт сум, Баян-Өлгий аймгийн Өлгий, Бугат сумдын хилийн цэсэд өөрчлөлт оруулах тухай” Улсын Их Хурлын тогтоолын төсөл /Засгийн газар 2020.01.21-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Барилга, хот байгуулалтын дэд сайд Б.Мөнхбаатар, Газар зохион байгуулалт, геодези зураг зүйн газрын дарга Ц.Ганхүү, мөн газрын Газар зохион байгуулалтын хэлтсийн дарга Ж.Батсайхан нар оролцов. 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Төрийн байгуулалтын байнгын хорооны ажлын албаны зөвлөх Б.Хатантуул нар байлцав. 

Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Д.Лүндээжанцан “Их хуралдай” танхимаас танилцуулав.
 

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

“Өвөрхангай аймгийн Арвайхээр, Тарагт сум, Баян-Өлгий аймгийн Өлгий, Бугат сумдын хилийн цэсэд өөрчлөлт оруулах тухай” Улсын Их Хурлын тогтоолын төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Монгол Улсын Их Хурлын чуулганы хуралдааны дэгийн тухай хуулийн 61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав. 

Нэг. Төрийн байгуулалтын байнгын хорооны дэмжсэн санал:

Л.Энх-Амгалан:Улсын Их Хурлын гишүүн Д.Тогтохсүрэнгийн гаргасан, Тогтоолын төсөлд доор дурдсан агуулгатай З дугаар зүйл нэмэх:

“3.Энэ тогтоолыг 2021 оны 01 дүгээр сарын 01-ний өдрөөс эхлэн дагаж мөрдсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн:
36

Татгалзсан:

10

Бүгд:


46

78.2 хувийн саналаар дэмжигдлээ. 

“Өвөрхангай аймгийн Арвайхээр, Тарагт сум, Баян-Өлгий аймгийн Өлгий, Бугат сумдын хилийн цэсэд өөрчлөлт оруулах тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 

Уг асуудлыг 16 цаг 35 минутад хэлэлцэж дуусав.

Зургаа.Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төсөл /Улсын Их Хурлын гишүүн Д.Лүндээжанцан 2020.04.01-ний өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Мэдээллийн технологийн хэлтсийн даргын албан үүргийг түр орлон гүйцэтгэгч Ж.Элбэгзаяа нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Төрийн байгуулалтын байнгын хорооны ажлын албаны зөвлөх Б.Хатантуул, референт Л.Мөнхчимэг нар байлцав.
 

Төслийг эцсийн хэлэлцүүлэгт бэлтгэсэн тухай Төрийн байгуулалтын байнгын хорооноос гаргасан танилцуулгыг Улсын Их Хурлын гишүүн Н.Цэрэнбат  “Жанжин Д.Сүхбаатар” танхимаас танилцуулав.
 

Улсын Их Хурлын гишүүн Б.Бат-Эрдэнэ үг хэлэв. 
 

Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Монгол Улсын Их Хурлын чуулганы хуралдааны дэгийн тухай хуулийн
61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав. 

Нэг.Төрийн байгуулалтын байнгын хорооны дэмжсэн санал:

Л.Энх-Амгалан:1.Улсын Их Хурлын гишүүн Д.Лүндээжанцан, Д.Эрдэнэбат, Н.Энхболд, Б.Бат-Эрдэнэ, Ж.Батзандан нарын гаргасан, Төслийн 1 дүгээр зүйлийн 2 дахь заалт буюу 61 дүгээр зүйлийн 61.3 дахь хэсгийг доор дурдсанаар өөрчлөн найруулах:

“61.3.Гишүүн товлосон цагт цахим хурлын программын ирцэд бүртгүүлэн оролцох үүрэгтэй. Энэ хуулийн 101-т заасан хариуцлага хүлээлгэх болон хүндэтгэн үзэх шалтгаангүйгээр товлосон цагт ирцэд бүртгүүлээгүй бол тухайн асуудлаар гишүүний үг хэлэх эрхийг хасна.” гэсэн саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:

12

Бүгд:


46

73.9 хувийн саналаар дэмжигдлээ. 

2.Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Хаянхярваа нарын гаргасан, Төслийн 1 дүгээр зүйлийн 2 дахь заалт буюу 61 дүгээр зүйлийн 61.12 дахь хэсгийн 1 дэх өгүүлбэрийг доор дурдсанаар өөрчлөн найруулах:

“61.12.Санал хураалтыг цахим хэлбэрээр, эсхүл гар өргөж явуулна.” гэсэн саналыг дэмжье гэсэн санал хураалт явуулъя.

Зөвшөөрсөн:
36

Татгалзсан:

11 

Бүгд:


47

76.5 хувийн саналаар дэмжигдлээ.

Л.Энх-Амгалан:1.Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:
36

Татгалзсан:

12 

Бүгд:


48

75.0 хувийн саналаар хууль батлагдлаа.

2.Хууль тогтоомжийн тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:
36

Татгалзсан:

12 

Бүгд:


48

75.0 хувийн саналаар хууль батлагдлаа.

Уг асуудлыг 16 цаг 45 минутад хэлэлцэж дуусав. 

Долоо.“Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөл болон Гамшгаас хамгаалах тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Д.Лүндээжанцан 2020.04.01-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Мэдээллийн технологийн хэлтсийн даргын албан үүргийг түр орлон гүйцэтгэгч Ж.Элбэгзаяа нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Төрийн байгуулалтын байнгын хорооны ажлын албаны зөвлөх Б.Хатантуул, референт Л.Мөнхчимэг нар байлцав.
 

Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Н.Цэрэнбат  “Жанжин Д.Сүхбаатар” танхимаас танилцуулав.
 
Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Л.Энх-Амгалан:1.Байнгын хорооноос гаргасан “Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөл болон Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр батлах гэсэн горимын саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

10 

Бүгд:


46

76.6 хувийн саналаар горимын санал дэмжигдлээ.

2.“Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслийг бүхэлд нь батлах санал хураалт явуулъя.

Зөвшөөрсөн:
36

Татгалзсан:

10 

Бүгд:


46

76.6 хувийн саналаар тогтоол батлагдлаа.

Улсын Их Хурлын гишүүн Д.Лүндээжанцан протоколд тэмдэглүүлж үг хэлэв. 

3.Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:
35

Татгалзсан:

13 

Бүгд:


48

75.5 хувийн саналаар хууль батлагдлаа.

Уг асуудлыг 16 цаг 55 минутад хэлэлцэж дуусав. 

Найм.“Коронавируст халдвар /COVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төсөл, Аж ахуйн нэгжийн орлогын албан татвараас хөнгөлөх, чөлөөлөх тухай, Татварын алданги, торгуулиас чөлөөлөх тухай, Хувь хүний орлогын албан татвараас чөлөөлөх тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай, Олон Улсын гэрээний тухай хуульд нэмэлт оруулах тухай хуулийн төслүүд /Засгийн газар 2020.04.02-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын Шадар сайд Ө.Энхтүвшин, Улсын Их Хурлын гишүүн, Сангийн сайд Ч.Хүрэлбаатар, Улсын Их Хурлын гишүүн, Хүнс, хөдөө аж ахуй, хөнгөн үйлдвэрийн сайд Ч.Улаан, Улсын Их Хурлын гишүүн, Хөдөлмөр, нийгмийн хамгааллын сайд С.Чинзориг, Улсын Их Хурлын гишүүн, Боловсрол, соёл, шинжлэх ухаан, спортын сайд Ё.Баатарбилэг, Улсын Их Хурлын гишүүн, Эрүүл мэндийн сайд Д.Сарангэрэл, Сангийн яамны Хөгжлийн санхүүжилтийн газрын дарга И.Батхүү, мөн яамны Орлогын хэлтсийн дарга Б.Тэлмүүн, Зарлагын хэлтсийн дарга М.Санжаадорж нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан нар байлцав.
 

Төслийг эцсийн хэлэлцүүлэгт бэлтгэсэн тухай Төсвийн байнгын хорооноос гаргасан танилцуулгыг Улсын Их Хурлын гишүүн Н.Амарзаяа “Жанжин Д.Сүхбаатар” танхимаас танилцуулав.
 

Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.

“Коронавируст халдвар /COVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Монгол Улсын Их Хурлын чуулганы хуралдааны дэгийн тухай хуулийн 61.15-д заасны дагуу санал хураалтыг гар өргөж явуулав. Танхим тус бүрээс ирсэн санал хураалтын дүнг нэгтгэн танилцуулав. 

Нэг. Төсвийн байнгын хорооны дэмжсэн санал:

Л.Энх-Амгалан:Тогтоолын төслийн 1 дэх заалтын 4 дэх дэд заалтад,  “г/хүнсний аюулгүй байдлыг хангах, импортын бүтээгдэхүүнийг орлох дотоодын хүнсний хангамжийг сайжруулах зорилгоор үндэсний үйлдвэрлэгчдээ дэмжих, Жижиг, дунд үйлдвэрийг хөгжүүлэх сангийн хөрөнгийг нэмэгдүүлэх иж бүрэн цогц арга хэмжээний төлөвлөгөө гарган ажиллах” гэсэн агуулгатай дэд заалт нэмэхээр анхны хэлэлцүүлгийн үед дэмжигдсэн заалтыг доор дурдсанаар өөрчлөн найруулах:

“г/.дэлхийн улс орнуудад хэрэгжүүлж байгаа сайн туршлагыг нэвтрүүлж төр, хувийн хэвшлийн ажилтан, албан хаагчдыг цахимаар ажиллах нөхцөлийг хангах, боловсролын алсын зайн сургалтын үйлчилгээ үзүүлэх, хүнсний аюулгүй байдлыг хангах хяналт бүхий цахим худалдааг дэмжих, импортын бүтээгдэхүүнийг орлох дотоодод үйлдвэрлэдэг хүнсний бүтээгдэхүүний үйлдвэрлэлийг нэмэгдүүлэх, хангамжийг сайжруулах зэрэг арга хэмжээнд шаардлагатай үнэ, тарифын хөнгөлөлтийг үзүүлэх, Жижиг, дунд үйлдвэрийг хөгжүүлэх сангийн хөрөнгийг нэмэгдүүлэх зэрэг цогц арга хэмжээ авч хэрэгжүүлэх” гэсэн саналыг дэмжье гэсэн санал хураалт явуулъя.

Зөвшөөрсөн: 
34

Татгалзсан:

15

Бүгд: 


49

69.3 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дууслаа.

Л.Энх-Амгалан:1.“Коронавируст халдвар /COVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төслийг бүхэлд нь батлах санал хураалт явуулъя.

Зөвшөөрсөн: 
34

Татгалзсан:

15

Бүгд: 


49

69.3 хувийн саналаар тогтоол батлагдлаа.

2.Аж ахуйн нэгжийн орлогын албан татвараас хөнгөлөх, чөлөөлөх тухай хуулийн төслийг бүхэлд нь батлах санал хураалт явуулъя.

Зөвшөөрсөн: 
34

Татгалзсан:

15

Бүгд: 


49

69.3 хувийн саналаар хууль батлагдлаа.

3.Татварын алданги, торгуулиас чөлөөлөх тухай хуулийн төслийг бүхэлд нь  батлах санал хураалт явуулъя.

Зөвшөөрсөн: 
34

Татгалзсан:

15

Бүгд: 


49

69.3 хувийн саналаар хууль батлагдлаа.

4.Хувь хүний орлогын албан татвараас чөлөөлөх тухай хуулийн төслийг бүхэлд нь батлах санал хураалт явуулъя.

Зөвшөөрсөн: 
34

Татгалзсан:

15

Бүгд: 


49

69.3 хувийн саналаар хууль батлагдлаа.

5.Гаалийн албан татвараас чөлөөлөх тухай хуулийн төслийг бүхэлд нь  батлах санал хураалт явуулъя.

Зөвшөөрсөн: 
34

Татгалзсан:

15

Бүгд: 


49

69.3 хувийн саналаар хууль батлагдлаа.

6.Нэмэгдсэн өртгийн албан татвараас чөлөөлөх тухай хуулийн төслийг бүхэлд нь батлах санал хураалт явуулъя.

Зөвшөөрсөн: 
33

Татгалзсан:

16

Бүгд: 


49

67.3 хувийн саналаар хууль батлагдлаа.

7.Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуулийн төслийг бүхэлд нь батлах санал хураалт явуулъя.

Зөвшөөрсөн: 
34

Татгалзсан:

15

Бүгд: 


49

69.3 хувийн саналаар хууль батлагдлаа.

8.Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай хуулийн төслийг бүхэлд нь батлах санал хураалт явуулъя.

Зөвшөөрсөн: 
34

Татгалзсан:

15

Бүгд: 


49

69.3 хувийн саналаар хууль батлагдлаа.

9.Олон улсын гэрээний тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн: 
36

Татгалзсан:

13

Бүгд: 


49

73.4 хувийн саналаар хууль батлагдлаа.

Уг асуудлыг 17 цаг 10 минутад хэлэлцэж дуусав. 

Ес.Гаалийн албан татвараас чөлөөлөх тухай хуулийн төсөл болон хамт өргөн мэдүүлсэн Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2020.04.02-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Хүнс, хөдөө аж ахуй, хөнгөн үйлдвэрийн сайд Ч.Улаан, Хүнс, хөдөө аж ахуй, хөнгөн үйлдвэрийн яамны Газар тариалангийн хөгжлийн бодлого, зохицуулалтын газрын дарга Ц.Болорчулуун, мөн яамны Хүнсний үйлдвэрийн хөгжлийн бодлого, зохицуулалтын газрын дарга Т.Гантогтох, Сангийн яамны Орлогын хэлтсийн дарга Б.Тэлмүүн нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам нар байлцав.
 

Төслийг эцсийн хэлэлцүүлэгт бэлтгэсэн тухай Төсвийн байнгын хорооноос гаргасан  танилцуулгыг Улсын Их Хурлын гишүүн Г.Тэмүүлэн “Их эзэн Чингис хаан” танхимаас танилцуулав.
 

Байнгын хорооны танилцуулгатай холбогдуулан Улсын Их Хурлын гишүүдээс  асуулт гараагүй болно.

Л.Энх-Амгалан:1.Гаалийн албан татвараас чөлөөлөх тухай хуулийн төслийг бүхэлд нь батлах санал хураалт явуулъя.

Зөвшөөрсөн: 
35

Татгалзсан:

11

Бүгд: 


46

71.4 хувийн саналаар хууль батлагдлаа.

2.Нэмэгдсэн өртгийн албан татвараас чөлөөлөх тухай хуулийн төслийг бүхэлд нь  батлах санал хураалт явуулъя.

71.4 хувийн саналаар хууль батлагдлаа.

Уг асуудлыг 17 цаг 15 минутад хэлэлцэж дуусав.

Чуулганы нэгдсэн хуралдааны зохион байгуулалтыг “Их хуралдай” танхимд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хуралдаан зохион байгуулах хэлтсийн референт Б.Туул, шинжээч М.Номиндулам, “Их эзэн Чингис хаан” танхимд Хууль, эрх зүйн хэлтсийн референт Б.Баярсайхан, Хуралдаан зохион байгуулах хэлтсийн шинжээч П.Мядагмаа, “Жанжин Д.Сүхбаатар” танхимд Хууль, эрх зүйн хэлтсийн референт Б.Хангай, Парламентын судалгааны хүрээлэнгийн референт Р.Дэлгэрмаа, Хуралдаан зохион байгуулах хэлтсийн шинжээч Б.Батгэрэл, “Үндсэн хууль” танхимд Хуралдаан зохион байгуулах хэлтсийн шинжээч Ц.Алтан-Од, Хууль, эрх зүйн хэлтсийн Байнгын хорооны нарийн бичгийн дарга Г.Нямсүрэн, С.Энхзаяа, “Их засаг” танхимд Хууль, эрх зүйн хэлтсийн референт Н.Монголмаа, гэрээт ажилтан Ж.Батсайхан, Хуралдаан зохион байгуулах хэлтсийн шинжээч П.Оюунгэрэл нар хариуцан ажиллав. 

Хуралдаан 5 цаг 37 минут үргэлжилж, 75 гишүүнээс 48 гишүүн ирж, 64.0 хувийн ирцтэйгээр 17 цаг 16 минутад өндөрлөв.
            Тэмдэглэлтэй танилцсан:
            ЕРӨНХИЙ НАРИЙН 

 БИЧГИЙН ДАРГА                                                           Л.ӨЛЗИЙСАЙХАН
 
            Тэмдэглэл хөтөлсөн:
            ПРОТОКОЛЫН АЛБАНЫ 
            ШИНЖЭЭЧ                                                                     Д.ЦЭНДСҮРЭН
            
МОНГОЛ УЛСЫН ИХ ХУРЛЫН
2020 ОНЫ ХАВРЫН ЭЭЛЖИТ ЧУУЛГАНЫ
4 ДҮГЭЭР САРЫН 09-НИЙ ӨДӨР /ПҮРЭВ ГАРАГ/-ИЙН
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 
 
Г.Занданшатар: Эрхэм гишүүдийн өдрийн амгаланг айлтгая. Улсын Их Хурлын гишүүд Төрийн ордны нэгдсэн чуулганы “Их Хуралдай” танхим болон “Их эзэн Чингис хаан”, “Жанжин Д.Сүхбаатар”, “Үндсэн хууль”, “Их засаг” танхимуудад хуваагдан сууж, ирцээ бүрдүүлэн чуулганы нэгдсэн хуралдаанд оролцож байна. 

Танхимуудаас ирц бүрдүүлнэ. Би 5 метрийн зайтай сууж байгаа учраас  маскгүй ярьж болно. Гишүүдийн ирцийг танилцуулна.

“Их эзэн Чингис хаан” танхимд 8, “Их засаг” танхимд 6, “Үндсэн хууль” танхимд 4 гишүүн, “Их Хуралдай” танхимд 9, “Жанжин Д.Сүхбаатар” танхимд 8, нийт 39 гишүүний ирцэд бүртгэгдсэн байна. Тамгын газар дахин нягтлаад ирцийн мэдээ гаргаж өгнө үү.

Чуулганы танхимуудын ирцийг нэгтгэж Тамгын газраас ирүүлснийг танилцуулъя. 41 гишүүн ирж, 54.7 хувийн ирцтэйгээр ирц бүрдсэн тул Улсын Их Хурлын 2020 оны хаврын ээлжит чуулганы 4 дүгээр сарын 9-ний өдрийн нэгдсэн хуралдаан нээснийг мэдэгдье.

Чуулганы нэгдсэн хуралдаанаар хэлэлцэх асуудлыг танилцуулъя. 

Нэгдүгээрт, Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төсөл /анхны хэлэлцүүлэг/

Хоёрт, Коронавируст халдвар /СOVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай Улсын Их Хурлын тогтоолын төсөл болон Аж ахуйн нэгжийн орлогын албан татвараас хөнгөлөх,  чөлөөлөх тухай, Татварын алданги, торгуулиас чөлөөлөх тухай, Хувь хүний орлогын албан татвараас чөлөөлөх тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай, Олон Улсын гэрээний тухай хуульд нэмэлт оруулах тухай хуулийн төслүүд /анхны хэлэлцүүлэг/

Ажлын хэсгийн дарга нар, Чойжилсүрэн дарга, Тогтохсүрэн дарга, Баттөмөр гишүүд өчигдөр миний өгсөн чиглэлийн дагуу 10 асуудал, ажлын хэсэг дээр шийдсэн бусад З асуудлынхаа танилцуулгыг надад өгөөрэй.

Гуравдугаарт нь, Гаалийн албан татвараас чөлөөлөх тухай хуулийн төсөл болон хамт өргөн мэдүүлсэн Нэмэгдсэн өртгийн албан татвараас чөлөөлөх тухай хуулийн төсөл /анхны хэлэлцүүлэг/

Дөрөвт, Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Л.Энх-Амгалан нарын 6 гишүүн өргөн мэдүүлсэн, хэлэлцэх эсэх/

Тавд, “Өвөрхангай аймгийн Арвайхээр, Тарагт сум, Баян-Өлгий аймгийн Өлгий, Бугат сумдын хилийн цэсэд өөрчлөлт оруулах тухай” Улсын Их Хурлын тогтоолын төсөл /анхны хэлэлцүүлэг/.

Хэлэлцэх асуудалтай холбогдуулан саналтай гишүүн байна уу? 

Хоёрдугаар асуудлыг хэлэлцэхэд 5.1 ихнаядын задаргааг өчигдөр миний өгсөн 10 чиглэл, танилцуулгын хамт өгөөрэй.

Ингээд хэлэлцэх асуудалдаа орно.

Нэг. Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төсөл /анхны хэлэлцүүлэг/

Төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн С.Бямбацогт танилцуулна.

С.Бямбацогт: Улсын Их Хурлын дарга, эрхэм гишүүд ээ, 

Улсын Их Хурлын гишүүн Д.Лүндээжанцангаас 2020 оны 04 дүгээр сарын 01-ний өдөр Улсын Их Хуралд өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг Улсын Их Хурал 2020 оны 04 дүгээр сарын 07-ны өдрийн нэгдсэн хуралдаанаараа хэлэлцэн шийдвэрлэж, төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн.

Төрийн байгуулалтын байнгын хороо 2020 оны 04 дүгээр сарын 08-ны өдрийн хуралдаанаараа дээрх хуулийн төслүүдийн анхны хэлэлцүүлгийг хийлээ.

Байнгын хороо анхны хэлэлцүүлэг хийх үед төсөл санаачлагч Улсын Их Хурлын гишүүн Д.Лүндээжанцан хуулийн төслийг анхны хэлэлцүүлэгт бэлтгэсэн талаарх танилцуулга хийсэн бөгөөд хуулийн төслийн хэлэлцэх эсэх асуудлыг Байнгын хороо болон чуулганы нэгдсэн хуралдаанаар явуулах үед гишүүдээс гаргасан саналыг ажлын хэсэг анхаарч судлан, санал гаргасан гишүүдтэй ярилцаж ойлголцсоны үндсэн дээр бэлтгэсэн зарчмын зөрүүтэй 12 саналаар санал хураалт явуулав. 

Улсын  Их Хурлын гишүүн О.Баасанхүү “Гишүүн товлосон цагт цахим хурлын программын ирцэд бүртгүүлэн оролцох үүрэгтэй. Хүндэтгэн үзэх шалтгаангүйгээр товлосон цагт ирцэд бүртгүүлээгүй бол тухайн асуудлаар гишүүн үг хэлэх эрхийг хасна.” гэсэн зарчмын зөрүүтэй саналд цөөнх болохоо илэрхийлсэн болно.

Тус Байнгын хорооноос гаргасан санал, дүгнэлт, зарчмын зөрүүтэй саналын томьёоллыг Та бүхэнд тараасан.

Улсын Их Хурлын эрхэм гишүүд ээ, 

 Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төслүүдийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлт болон зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Г.Занданшатар: Баярлалаа. Байнгын хорооны санал, дүгнэлттэй холбогдуулан асуулт асуух гишүүн байна уу? Оюунчимэг гишүүнээр тасаллаа. Бадмаанямбуугийн Бат-Эрдэнэ гишүүн “Жанжин Д.Сүхбаатар” танхимаас асуулт асууна.

Б.Бат-Эрдэнэ: Баярлалаа. Хуулийн төслийн хэлэлцэх эсэх асуудлыг ярьж байх үеэр би хэд хэдэн санал хэлсэн. Тэр саналууд хэрхэн яаж тусгагдсан бол, түүн дээр Бямбацогт дарга хариулт өгөөч. Бид нар онцгой нөхцөл байдалд ажиллаж байгаа учраас илүү хариуцлагатай ажиллах шаардлагатай байна.

Хоёрдугаарт, энэ аюултай өвчин тахлыг барьж тогтоож байгаа гол үндэс бол энэ хөл хорио, дээрээс нь хамгийн эхэнд авах арга хэмжээ нь маск зүүх, гараа угаах, хувийн болон ахуй орчны ариун цэвэр, ариутгал, халдваргүйжилтийг хийх асуудал хамгийн тэргүүн ээлжний ийм асуудал байгаа. Энэ дээр нэгдсэн нэг чиглэл өгөхгүй бол одоо өнөөдөр жишээлбэл, 2 метрийн зайтай сууж байгаа Их Хурлын танхимдуудад сууж байгаа бид нар энэ маскыг зүүж байх ёстой юм уу, эсхүл авах ёстой юм уу. Энд Эрүүл мэндийн сайд сууж байна, энэ дээр тодорхой хариулт өгмөөр байна.

Бид нар эндээсээ нэгдсэн нэг ойлголттой, цэгцтэй, журамтай  байхгүй бол болохгүй байна. Үнэхээр хошуувчтэй өдөржин суухад амаргүй байгаа. Гэлээ гэхдээ одоо энэ өвчин тахлаас сэргийлэхтэй холбоотой, үүний авч хэрэгжүүлэх ёстой бол үүнийг хүн болгон чанд мөрдмөөр байна. Энд байгаа улсуудын хамар нь ил гарчихсан, зарим нь маскаа аваад сууж байгаа ийм ийм юмнууд байна. Үүнийг бид бие биендээ шаардлага тавих хэрэгтэй. Өчигдөр ХӨСҮТ-ийн дарга аргаа бараад үгээ хэлж байна шүү дээ. Ээ дээ ард түмэн минь бие биендээ шаардлага тавиач ээ. Бид нар өнөөдрийг хүртэл энэ өвчин тахлыг өдий дүнтэй байлгаж байгаа бол энэ маск, тэгээд одоо энэ өгсөн зөвлөмж, чиглэлийг манай ард түмэн дээд зэргээр сахиж байгаагийн үр дүнд бид нар ийм байгаа шүү. Хэрвээ анхаарлаа сулруулах юм бол энэ З сар олсон ололт амжилтаа хоромхон зуур үгүй хийчих ийм нөхцөл бүрдээд байна шүү гэж хэлж байгаа юм. Тийм учраас хоёрдугаарт нь энэ дээр Сарангэрэл сайд тодорхой ойлголт хэлээд өгмөөр байна. Баярлалаа.

Г.Занданшатар: Баасанхүү гишүүн, сая Ёс зүйн дэд хорооны даргын сануулаад байгаа шаардлагыг ойлгож байна уу. Одоо бид нар ингээд 10 метрийн  зайтай тусгаарлагдсан байгаа  бид нар маск зүүж болохгүй гэсэн Улсын онцгой комиссын стандартаар бол маскгүй байж болж байгаа юм. Та бол бусад гишүүдтэй очоод яриад байхад 2 метр дотор ойртоод, маскгүй чуулганы танхим дотор яриад байж болохгүй шүү. Энэ зарчмыг дагаж мөрдөнө шүү. Бусад гишүүд ч гэсэн, бусадтай 2 метрээс ойртох энэ онцгой нөхцөлд яг зарчим стандартыг баримталж ажиллах ёстой гэж Ёс зүйн дэд хорооны дарга Бат-Эрдэнэ гишүүний тавьж байгаа шаардлага зүйтэй байна.

Асуултад Бямбацогт дарга хариулна.

С.Бямбацогт: Бат-Эрдэнэ гишүүний асуултад хариулъя. Хариулахын өмнө маск зүүгээгүй байна гэж шүүмжилж магадгүй. Энэ вирус устгадаг хамгаалалтын масктай байгаа шүү, манай үзэгчид болон гишүүд зөв ойлгоорой.

Бат-Эрдэнэ гишүүн чухал саналууд гаргасан. Энэ онцгой нөхцөл байдал үүссэн үед цахимаар хуралдах асуудлаар Улсын Их Хурлын гишүүн Лүндээжанцан хууль санаачилсан. Энэ хуулийг хэрэгжүүлэх зорилгоор Их Хурлын гишүүд нэлээн чухал саналууд гаргасан. Хамгийн нэгдүгээрт нь онцгой нөхцөл байдал үүссэн гэж хэн хэрхэн яаж тодорхойлох, яаж үзэх вэ гэдэг дээр Гамшгийн тухай хуульд тодорхой өөрчлөлт оруулъя. Мөн Монгол Улсын Засгийн газар энэ онцгой нөхцөл үүссэн гэдгийг тодорхойлно гэдэг байдлаар хуульд өөрчлөлт оруулсан.

Онцгой нөхцөл байдал үүссэн үед Улсын Их Хурлын гишүүдийн эдлэх эрх, үүргийг илүү чангатгая гэдэг саналыг Бат-Эрдэнэ гишүүн гаргасан. Гаргасан саналын дагуу бид нар зарчмын зөрүүтэй санал гаргаж Байнгын хороон дээр дэмжигдсэн байгаа. “613.Гишүүн товлосон цагт цахим хурлын программын ирцэд бүртгүүлэн оролцох үүрэгтэй. Хүндэтгэн үзэх шалтгаангүйгээр товлосон цагт ирцэд бүртгүүлээгүй бол тухайн асуудлаар гишүүний үг хэлэх эрхийг хасна.” гэж байгаа. Ийм заалт орж ирсэн. Өөрөөр хэлбэл онцгой нөхцөл байдал үүссэн үед Улсын Их Хурлын гишүүд маань товлосон цагтаа маш хурдан ирцэд бүрдүүлж, хурлаа хурдан шуурхай хуралдуулах ёстой.  Монгол Улсын Үндсэн хуульд ч байдаг, онц байдал зарласан тохиолдолд Улсын Их Хурлын гишүүд З хоногийн дотор хаа байгаа  газраасаа дуудуулахгүйгээр өөрсдөө ирж, чуулганы хуралдаанд  оролцох үүрэгтэй гэж заасан байдаг. Үүнтэй агаар нэг заалтыг бид оруулж өгсөн байгаа. Ийм байдлаар онцгой нөхцөл байдал үүссэн үед маш шуурхай хуралдах ийм заалт орж ирсэн.

Мөн онцгой нөхцөл байдал үүссэн Улсын Их Хурлын чуулганы хуралдааны хэлэлцэх асуудлыг хялбаршуулсан болон цахимаар хэлэлцэж болно гэж оруулсан. Хууль санаачлахдаа бид нар Засгийн газраас болон холбогдох бусад байгууллагуудаас 30 хоногийн хугацаанд санал авдаг байсан бол З хоногийн хугацаанд санал авч, хурдан шуурхай саналаа өгөх үүргийг холбогдох байгууллагуудад өгөхөөр ийм зохицуулалтыг оруулсан байгаа.

Мөн онцгой нөхцөл үүссэн үед цахимаар хуралдах хуралдааны аюулгүй байдлыг хангах үүднээс Тагнуулын ерөнхий газар тодорхой хэмжээгээр бас энэ үүрэгжиж оролцуулах,  тогтоолыг энэ хууль батлагдсан тохиолдолд дагалдуулж гаргахаар оруулж ирсэн. Ийм байдлаар тодорхой нэмэлт, өөрчлөлтүүд орсон. Улсын Их Хурлын гишүүдийн асуулт асуух хугацааг 4 минут байсныг 2 минут болгох, мөн үг хэлэх хугацааг З минут болгох ийм зохицуулалтыг нэмж оруулсан байгаа гэдгийг хэлье.

Г.Занданшатар: Бадмаанямбуугийн Бат-Эрдэнэ гишүүн 1 минут тодруулж асууя.

Б.Бат-Эрдэнэ: Баярлалаа. Бямбацогт дарга аа хариулт авлаа. Би тодруулж асуух нэг юм байна. Ингээд ерөнхийдөө үе үеийн парламентад байнга л хурал дээр сууж байдаг хэдхэн улсууд байдаг шүү дээ. Өнөөдөр ч гэсэн 41-42 гишүүнтэй, одоо жаахан нэмэгдэж байгаа байлгүй ингээд хуралдаж байна. Цаана нь байгаа 32-33 хүний асуудал байдаг. Огт ирдэггүй нөхдүүд байдаг. Энэ хүмүүсүүдтэй ямар хариуцлага тооцох юм бэ? Энд байж байгаа улсууд нь хоцорлоо, орлоо, гарлаа гээд ингээд цолоо дуудуулаад байдаг. Тэгсэн мөртлөө энэ ажилдаа идэвхтэй оролцоод явдаг. Огт оролцдоггүй ийм хүмүүсийн асуудлыг яаж зохицуулах вэ, нэгдүгээрт үүнийг тодруулж өгөөч.

Хоёрдугаарт, миний түрүүний асуусан асуултад Сарангэрэл сайдаар нэгдсэн баримтлах журам, стандартыг  нэгдсэн ойлгомжтой хариулт авмаар байна. 

Г.Занданшатар: Онцгой комиссоос ирсэн стандартыг бүх гишүүдэд танилцуулж гарын үсэг зуруулаарай.

Дондогдоржийн Эрдэнэбат гишүүн асуулт асууна.

Д.Эрдэнэбат: Баярлалаа. Энэ дэг дээр уг нь би коронавируст зориулсан дэгийн хуультай байя гэсэн саналтай байсан, уначихлаа, дэмжигдсэнгүй. Би ажлын хэсгээс хэдэн юмыг тодруулъя. Хууль тогтоомжийн тухай хуульд нэмэлт, өөрчлөлт оруулах заалтаар 12.2.7-д өөрчлөлт оруулаад, тэгээд 21.1.Засгийн газраас зөвшөөрөл авах гэж 2 зүйл нэмж оруулсан байна. Энэ бол миний Ерөнхий сайдад тавьсан санал орж байна гэж би ингэж хараад байгаа юм. Тэгэхдээ нэг ийм юм байгаа. Одоо жишээлбэл гишүүд санаачлах юм байна, ямарваа нэгэн бүлэг, зөвлөл биш. Гишүүд нийлээд санаачлаад, санаачилсныгаа  заавал Засгийн газарт өгөөд, Засгийн газар 72 цагийн дотор хянаад, тэгэхэд шууд аваад хэрэгжинэ гэсэн үг үү, үүнийг надад тодруулга маягаар хэлж өгөөч.

Дараагийн асуулт, энэ чуулганы хуралдаан ердийн дэгээр 4, 5 дахь өдөр гээд хуульчилсан байгаа. Хэрвээ шуурхай онцгой нөхцөл байдал үүсээд, хагас, бүтэн сайн өдөр амралтын өдөр хуралдах шаардлага үүсвэл яах вэ? Энэ дэгийн хууль зохицуулж чадах уу? Тийм юм гарахыг үгүйсгэхгүй шүү дээ, нэгдүгээрт.

Хоёрдугаарт, би түрүүн байр сууриа илэрхийлсэн. Одоо жишээлбэл, нийт Их Хурлын гишүүдийн 50 хувь хүрэхгүй нөхцөл байдалд ирц хүрэхгүй байвал яаж зохицуулах вэ гэдгийг би энэ дээрээс олж харахгүй байна. Уг нь зөв  зүйтэй гээд Лүндээжанцан гишүүн түрүүн ярьсан, тийм нөхцөл үүсэхийг хэн ч үгүйсгэхгүй. Ялангуяа энэ олныг хамарсан цар тахал өвчний хувьд үүсэхгүй гэсэн баталгаа байхгүй шүү дээ. Энэ З-ыг яаж зохицуулсан юм бэ гэдэг дээр тодруулга авах гэсэн юм. Баярлалаа.

Г.Занданшатар: Бямбацогт дарга асуултад хариулна.

С.Бямбацогт: Хуулийн төслийн 21.11 дэх хэсэгт бид нар онц байдал болон дайн, дайны бүхий байдал, гамшиг, олон улсын хөл хориот өвчин гарсан нөхцөлийн хугацаанд хууль санаачлагчаас тухайн нөхцөлийг арилгах, түүнийг даван туулахтай холбоотой санаачилсан хууль, Улсын Их Хурлын бусад шийдвэрийн төсөлд 72 цагийн дотор саналаа хүргүүлнэ гэсэн хоёр дахь өгүүлбэр нэмье гэж байгаа юм. Монгол Улсын Үндсэн хуульд зааснаар хууль санаачлах эрхтэй 78 субъект байдаг. Улсын Их Хурлын 76 гишүүн, Засгийн газар, Ерөнхийлөгч. Хууль санаачлах Улсын Их Хурлын гишүүд, Ерөнхийлөгч маань Засгийн газраас санал авдаг. Энэ санал авах хугацаа нь  30 хоногийн хугацаатай ирүүлнэ гэсэн байдаг юм.

Тэгэхээр энэ заалтыг бид нар ийм нөхцөл байдал үүссэн үед З  хоногийн дотор саналаа хурдан шуурхай Засгийн газар өгдөг байя, ингэж байж, шууд өргөн барихгүй. Та Ардчилсан намын бүлгээс тодорхой санал гаргасан чинь дэг зөрчлөө гээд хүлээж авсангүй гэж ярьсан шүү дээ. Түүнтэй холбоотой яагаад дэг зөрчсөн бэ гэдэг маань Засгийн газраас санал аваагүй учраас таны санаачилсан төслийг Улсын Их Хурлын дарга хүлээж авах боломжгүй байсан. Яг энэ кейсийг бид нар шийдэх үүднээс 3 хоногийн дотор Засгийн газраас саналаа аваад, тэгээд өргөн барихад ямар нэгэн асуудалгүй хүлээж авах ийм зохицуулалтыг оруулж өгөх нь зөв юм байна гэдэг үүднээс энэ заалтыг оруулж ирсэн байгаа.

Дараагийн асуулт,  хагас, бүтэн сайн өдөр хуралдах бололцоо боломж бий юу гэдэг дээр. Ерөнхийдөө боломжтой. Урьд нь бид нар шаардлагатай тохиолдолд хагас сайн өдөр хуралдах тийм тохиолдол байгаа. Яг тийм зохицуулалтаар явж байгаа. Одоо Улсын Их Хурлын тухай болон Улсын Их Хурлын чуулганы хуралдааны дэгийн тухай хуулийн шинэчилсэн найруулгыг ойрын үед Улсын Их Хуралд өргөн мэдүүлэх гэж байгаа. Энэ дээр тодорхой оруулж өгч байгаа. Өөрөөр хэлбэл шаардлагатай үед амралтын өдрүүдэд хуралдаж болно гэж. Урьд нь ийм зохицуулалт байхгүй мөртлөө бид бас хуралдаж байгаа. Гэхдээ ийм зохицуулалтыг нэмж тодорхой оруулж өгөхөөр хуулийн төсөлд тусгаж байгаа.

Дараагийн асуулт бас зохицуулж чадаагүй асуудал. Үнэхээр энэ танхимд сууж байгаа 19  гишүүн жишээ нь, нэг хүн нь халдвар авлаа гэхэд 19-үүлээ л бид нар карантилагдана, тусгаарлагдана. Тэгсэн тохиолдолд гэдэг юм уу? Эсхүл өөр эрсдэл байгаа. Үүнийг яг энэ хуульд зохицуулсан зохицуулалт одоогоор байхгүй байгаа. Үүнийг одоохондоо зохицуулж чадаагүй байна. Бусад улс орнууд харьцангуй хялбаршуулсан журмаар гэдгийн цаад талд нь цөөнх, төлөөлөх байдлаар хурлаа хуралдуулах зохицуулалтыг жишээ нь Английн парламент хийсэн гэдэг юм билээ. Бид одоогоор Үндсэн хуульд нийцсэн эсэх үндэслэлээр одоохондоо ярьж чадахгүй байна.

Г.Занданшатар: Одоогийн байдлаар ирц 50 гишүүн ирсэн. Ирвэл зохих 74 гишүүнээс эмнэлгийн чөлөөтэй, хөл хорионы дэглэмд тусгаарлагдсан нийт 5 гишүүн, орон нутагт томилолттой 2 гишүүн. Эмнэлгийн чөлөөтэй болон хөл хорионд тусгаарлагдсан байгаа нь үнэн юм чинь. Тэгээд ирвэл зохих 60 гишүүнээс ирсэн 50 гишүүн. 10 гишүүн чуулганы хуралдаанд оролцоогүй байна. Ер нь энэ Дэгийн тухай хуулийн 101-ийг уншихгүй, энэ саяны дэгийн хуулин дээр ч гэсэн Лүндээжанцан гишүүн сая  энэ  101-ээр хийхгүй болохоор ингээд дэг зөрчдөг, ёс зүйгүй аашилдаг, дэг зөрчдөг юмнууд дээр сануулах, арга хэмжээ авах заалтууд байгаа шүү дээ. Түүнийгээ ашиглах хэрэгтэй. Түүнийг анхааруулж байна.

Ингээд Мөнхөөгийн Оюунчимэг гишүүн.

М.Оюунчимэг: Өглөөний мэнд хүргэе. Би энд нэг зүйлийг зайлшгүй хэлье гэж бодож байна. Ялангуяа сүүлийн энэ жил хагасын хугацаанд Улсын Их Хурлын ирц, зохион байгуулалт, хэлэлцэж байгаа асуудал энэ бүхэн дээр эрс өөрчлөлт орж, үнэхээр сайжирсан. Үүнийг иргэд хүртэл хараад хэлж байна. Тэгэхээр өмнө нь дадал заншлаараа тогтчихсон ойлголттой ингээд байн байн яриад байх нь буруу байна гэдгийг хэлмээр байна. Яг үнэнийг хэлэхэд гишүүдийн ирц үнэхээр сайжирсан, асуудалд хариуцлагатай хандаж байна. Монгол Улс парламентын засаглалтай орон, ард түмнээ төлөөлж байнгын үйл ажиллагаатай байх ёстой энэ парламент өөрөө хамгийн их үлгэр жишээ үзүүлдэг, энэ утгаараа миний л харж байгаагаар сүүлийн 2 жилийн хугацаанд эрс өөрчлөлт орсон. Сонгогч иргэдтэйгээ уулзаж байхад ч гэсэн бас үүнийг хэлж, илүү сайн ажиллах, илүү хариуцлагатай байхыг бидэнд захиж байгаа. Бас энэ байдлаа анхаарч, үг хэлэхдээ бодолцож байвал зүгээр юм болов уу гэдэг санааг хэлмээр байна. Тэгээд үнэхээр сайн оролцож байгаа гишүүдийг нь хэлээд, тасалсан, хариуцлагагүй дэг зөрчиж байгаа бол тэр хүнийг нэртэй нь хэлж байхгүй бол дунд нь үг хаяад, хавтгайруулаад байхыг болимоор байна гэдэг санал шүү. Үүнийг хэлье гэж бодож байна.

Энэ үнэхээр онцгой чухал үед Монгол Улсын парламент яаж ажиллах ёстой вэ, ер нь энэ улс оронд онцгой нөхцөл байдалд замбараагүй байдал үүсгэхгүйн тулд, аюулгүй байдлыг хангахын тулд иргэд, ард түмэн, улс орноо бодох, үндэсний аюулгүй байдлаа бодох энэ асуудал туйлын чухал. Тийм учраас үүнийг зайлшгүй цаг алдалгүй хэлэлцэх нь зүйтэй гэсэн байр суурьтай байна.

Нэг санал байна. Түрүүн Эрдэнэбат гишүүн миний асуух гэж байгааг хэллээ. Хэрвээ шаардлагатай тохиолдолд чуулганыг зөвхөн 4, 5 дахь өдөрт биш, 2, З дахь өдрүүдэд хуралдуулах, эсхүл хагас, бүтэн сайн өдөрт хуралдуулах энэ асуудал дээр бас бид нар энэ зохицуулалтыг оруулах нь зөв болов уу гэсэн байр суурьтай байгаа юм. Нөгөө талаасаа бас цаг алдахгүй үед, шуурхай үед, онцгой нөхцөл байдалд гишүүн болгон үг хэлэх гэхээсээ илүүтэй бүлгийн дарга нар гишүүдийнхээ үгийг багцаалаад, тэр онцгой нөхцөл байдалд шүү. Түүнд багцаалаад 5 минут, эсхүл цаг арай ахиу өгөөд 5-10 минутад тухайн бүлгийн гишүүдээ төлөөлөөд индэр дээр гараад үг хэлдэг Швейцарын парламентын жишиг байгаа. Тэгэхээр онцгой нөхцөл байдалд энэ жишгийг хэрэглээд явчих энэ бололцоо жишээ нь энэ хуулийн өөрчлөлтөөр орж байгаа юу, үгүй юу гэдгийг асуух гэсэн юм. Баярлалаа.

Г.Занданшатар: Бямбацогт дарга асуултад хариулна.

С.Бямбацогт: Одоо Улсын Их Хурлын чуулганы хуралдааны дэгийн тухай одоо мөрдөгдөж байгаа хуулийн 4.2 дээр ажлын зайлшгүй шаардлага гарвал Улсын Их Хурлын даргын дэргэдэх зөвлөлийн саналыг харгалзан Улсын Их Хурлын дарга нэгдсэн хуралдааныг 7 хоногийн нам, эвслийн бүлгийн хуваарьт өдрөөс бусад өдөр зарлан хуралдуулна гэсэн заалт байгаа юм. Үүгээр өөрөөр хэлбэл, 1 дэх өдөр буюу Даваа гарагаас бусад өдөр шаардлагатай тохиолдолд хагас, бүтэн сайн өдөр чуулган хуралдах боломж нь нээлттэй байгаа. Бид Үндсэн хуулийн нэмэлт, өөрчлөлттэй холбогдуулан өргөн мэдүүлэх гэж байгаа Улсын Их Хурлын тухай хууль болон Улсын Их Хурлын чуулганы хуралдааны дэгийн тухай хуулийн төсөл дээр 7 хоногийн 7 өдөр шаардлагатай үед хуралдах бололцоог нь нээж өгч байгаа, өргөжүүлэх гэж байгаа. Тийм болохоор үндсэндээ онцгой нөхцөл үүссэн үед Улсын Их Хурлын чуулган маань хагас, бүтэн сайн өдөр хуралдах бололцоо боломж нь нээлттэй байгаа гэдгийг хэлье.

Төлөөлж үг хэлэх асуудлыг зохицуулж чадаагүй байгаа. 

Г.Занданшатар: Хялбаршуулсан журам болон бүлгийн төлөөлөл багцлан хэлж болно гээд, илтгэл тавьж ч болно.

С.Бямбацогт: 10 дахь санал дээр 61.11. Онцгой нөхцөлд цахимаар хуралдаж байгаа үед асуулт асуух хугацаа 2 минутаас илүүгүй, хариулт, тайлбар хангалтгүй гэж үзвэл тухайн гишүүний саналаар 1 удаа 1 минутаас илүүгүй хугацаагаар дахин нэмэлт асуулт асууж, тайлбар авах бөгөөд үг хэлэх хугацаа З минутаас илүүгүй байхаар тогтооно. Нам, эвслийн бүлэг, гишүүд шаардлагатай гэж үзвэл саналаа нэгтгэн асуулт асууж, саналаа илэрхийлж болно гэсэн зохицуулалт оруулсан байгаа.

Өөрөөр хэлбэл нам, эвслийн бүлгүүд маань ерөөсөө биднийг төлөөлөөд зарим нь үгээ хэлье. Олуулаа үг хэлж яах вэ, байр сууриа нэгтгээд илэрхийлье гэсэн тохиолдолд асуулт асуух, саналаа нэгтгэж илэрхийлэх нь хялбаршуулсан журмаар явах боломжийг нээж өгсөн байгаа.

Г.Занданшатар: Одоо ч гэсэн зарим улсын парламентад Байнгын хорооны санал, дүгнэлттэй адилхан тэр бүлгийн тэр гишүүн тэгж үзэж байна, Оюунчимэг гишүүн тэгж үзэж байна гээд нэгтгээд Байнгын хорооны санал, дүгнэлт шиг бүлгийнхээ санал, дүгнэлтийг танилцуулаад, тэгээд асуултад хариулаад, мэтгэлцдэг, 10 минут  илтгэл тавьдаг тийм дэгтэй улсууд энгийн үед ч гэсэн байдаг. Үүнийг л ашиглах талаас оруулсан байна.

Ингээд гишүүд асуулт асууж, хариулт авч дууслаа.

Одоо Байнгын хорооноос гаргасан зарчмын зөрүүтэй саналын томьёоллоор санал хураалт явуулна.

Зарчмын зөрүүтэй нийт 12 санал байгаа. Зарчмын зөрүүтэй саналыг дэмжсэн болон дэмжээгүй З хүртэл гишүүд үг хэлж болно.

Нэг.Төрийн байгуулалтын байнгын хорооны дэмжсэн санал:

1.Төслийн 1 дүгээр зүйлийн 1 дэх заалтыг доор дурдсанаар өөрчлөн найруулах:

“5.5.Онц байдал, дайн бүхий болон дайны байдал, Гамшгийн тухай хуульд заасан бэлэн байдлын зэрэгт шилжүүлсэн, олон улсын хөл хориот өвчин гарсан онцгой нөхцөлд асуудлыг хялбаршуулсан болон цахим хуралдаанаар хэлэлцүүлж болно.” 

Санал гаргасан: Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Тогтохсүрэн, М.Энхболд.

Санал хураалтыг гар өргөж явуулна. Их танхим 13 гишүүн оролцож, 13 гишүүн дэмжиж 100 хувийн санал өглөө.

“Их засаг” танхимаас Тэрбишдагва гишүүн 8-аас 6 хүн санал өглөө.

“Үндсэн хууль” танхимаас Ж.Бат-Эрдэнэ гишүүн 6-6

“Жанжин Д.Сүхбаатар”  танхим Б.Бат-Эрдэнэ гишүүн манай танхим нийт 18 гишүүнтэй хуралдаж байгаа. Ирцэнд бүртгүүлсэн 12 гишүүнээс 10 гишүүн саналаа өгсөн.

“Их эзэн Чингис хаан” танхимаас Ж.Энхбаяр гишүүн санал хураалтад 11 гишүүн оролцож, 9 дэмжиж, 2 татгалзлаа.

Улсын Их Хурлын Тамгын газар тооллогыг хянаж, саналыг нэгтгээд танилцуулна. Эхний саналаар 50 гишүүнээс 44 гишүүн дэмжиж, 84.6 хувийн саналаар энэ санал дэмжигдлээ.

Дараагийн санал.

2.Хууль тогтоомжийн тухай хуульд өөрчлөлт оруулах тухай хуулийн төслийг Хууль тогтоомжийн тухай хуульд нэмэлт, өөрчлөлт оруулах тухай хуулийн төсөл болгон өөрчилж, Хууль тогтоомжийн тухай хуулийн 12.2.7 дахь заалтын “заасан” гэсний дараа “болон Онц байдал, дайн бүхий болон дайны байдал, гамшиг, олон улсын хөл хориот өвчин гарсан онцгой нөхцөлийн хугацаанд хууль санаачлагчаас тухайн нөхцөлийг арилгах, түүнийг даван туулахтай холбоотой санаачилсан хууль,” гэж нэмэх. 

Санал гаргасан: Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Тогтохсүрэн.

Дэмжсэн, дэмжээгүй З хүртэл гишүүн үг хэлж болно. Эрдэнэбат гишүүн үг хэлнэ.

Д.Эрдэнэбат: Дэг зөрчигдөж байгаа асуудлаар хэлэх гээд байгаа юм. Нэгдүгээрт энэ тооллогыг ингэж хийхээ болио. 5 танхимыг нийлүүлээд цахимаар тоолж чадахгүй, ингээд сампингаар тоолж байгаа юм шиг хийхээ боль л доо. Тэгээд Хурлын дарга нь ширээний ард суучхаад, бид хэддүгээр зуунд ч амьдраад байгаа юм. Хэдэн тоо цаасан дээр бичээд л нэмж, хасаад суух юм. Ингэж болохгүй шүү дээ. 

Энэ нэгдсэн самбар дээр 5 танхимын нэрийг хийгээд, энэ дардаг кноп чинь балэн байж байгаа. Үүнийг нэгдсэн сүлжээнд холбох асуудал шүү дээ, тийм чадваргүй юм уу. Тэгээд олон зарчмын зөрүүтэй санал гарахаар яах юм, бүгдээрээ гараа өргөөд, та тоог нь аваад, тэгээд тэндээ 1, 2, З гэж бодоод хийгээд байх юм уу? 

Г.Занданшатар: Дэгийн тухай хуулиар гар өргөж болон цахимаар явуулна гээд хуульчилсан.

Д.Эрдэнэбат: Тэр нь хамаагүй, ингэж болохгүй шүү дээ. Цахимын боломж 100 хувь байхад чинь. Түүнийгээ бодчих.

Г.Занданшатар: Боломжгүй ээ.

Д.Эрдэнэбат: Тэгвэл та наад сампингаа тоолоод, тоогоо нэгтгээд, тоо бичээд сууж бай.

Энэ 2, З дугаар заалт чинь Хууль тогтоомжийн тухай хуулийн өөрчлөлт шүү дээ. 2 өөр хууль байгаа шүү дээ. Нэг нь Дэгийн тухай хуульд өөрчлөлт оруулъя, нөгөө дэх нь Хууль тогтоомжийн тухай хуульд. Тэгэхээр энэ зарчмын зөрүүтэй санал чинь Хууль тогтоомжийн тухай хуульд орох 2, З дахь заалт чинь тэр дэгээр хураагдах ёстой, тусдаа өөр. Энэ чинь дэгэндээ биш шүү дээ. Лүндээжанцан гишүүн ээ, би буруу ойлгоод байна уу?

Тэгэхээр одоо бол энэ дээр Дэгийн хуульд өөрчлөлт оруулах тухай Байнгын хорооны саналуудыг бид нар эхлээд хэлэлцэх ёстой. Түүний дараа Хууль тогтоомжинд өөрчлөлт оруулахдаа тэр хуулийнхаа өөрчлөлт, 2 дахь зарчмын зөрүүтэй 2 санал болгож санал хураах ёстой. Би тэгээд дэг зөрчигдөөд байна. Үүнийгээ өөрчлөлт оруулаад тэгж хуваарвал яасан юм бэ гэсэн санал байна. Түүнээс биш дотоод асуудалд юм алга.

Г.Занданшатар: Эрдэнэбат гишүүн ээ, одоо энэ хууль батлагдсанаар цахимаар санал хураалт явуулах, өөр өөр газраас цахимаар нэгдсэн санал хураалт явуулах боломж бүрдэнэ. Өмнө хийгдсэн программ хангамж, дэгээр цахимаар санал хураалт явуулах бололцоогүй байна. Хууль зөрчигдөх гээд байна.

Лүндээжанцан гишүүн.

Д.Лүндээжанцан: Үүнийг оруулж ирж санал хураахгүй бол нэхэгдээд, бас л Эрдэнэбат гишүүний саналаар энэ хоёр санал чинь үндсэндээ нэмж орсон. 72 цаг тэгэхээр үүнийгээ хамгийн сүүлд нь хураачихъя. Одоо орхиод явчихъя.  Түүнийг хүлээгээд авъя.

Хоёрдугаарт, Эрдэнэбат гишүүн ээ, нэг улаан мөнгө гаргахгүйгээр одоо энэ 5 танхимаас бид бүхэн санал хураалтаа явуулаад, ингээд программ хангамж, бусад техник хэрэгслээ ингээд нөөцөө ашиглаад явж байна. Бүгдийг ингээд цахимаар хураах үед бас программ хангамжийн хүндрэл үүсээд асар их мөнгө төгрөгний асуудал гарч болзошгүй бас юмнууд бий.

Гуравдугаарт, түрүүн Бямбацогт дарга хэллээ. Манай энэ танхимуудад байгаа болон Их Хурлын гишүүд юмыг муугаар л бодож хуулийг хийж байгаа шүү дээ, Тамгын газар, ажлын хэсгээс аль нэгэн хүн энэ халдварын асуудал гараад л ирэх юм бол тусгаарлалтуудын асуудал гараад, тэгээд яаж яаж саналаа өгөх вэ? Яаж яаж илэрхийлэх вэ? Зүгээр утсаар саналаа илэрхийлэх ч асуудал гарна гэдгийг өргөн барьсан төсөл дотор суугаад өгчихсөн байна. Иймд бид бүхэн болохоосоо болохгүйг нь хүртэл зохицуулаад өглөө. Тэгээд шаардлагатай үед тэр Үндсэн хуульд нийцүүлэн гээд үг байж байгаа, өчигдөр олон гишүүд оролцож хийсэн, энэ дагуу явна. Тийм учраас ирцийн асуудал гээд маш олон асуудлыг тухайн үед нь зохицуулна. Дээр нь чиглэл, чиглэлийн хуулиудад нь суулгаж өгөх асуудал яригдсан гэдгийг нэмээд хэлье. 

Г.Занданшатар: Ингээд дараагийн 4 дүгээр санал хураалтад оръё. 2, З дугаар саналаар дараа нь санал хураалт явуулъя.

4.Төслийн 1 дүгээр зүйлийн 2 дахь заалт буюу 61 дүгээр зүйлд доор дурдсан 61.1 дэх хэсэг нэмж, төслийн дугаарлалтыг өөрчлөх: 

 61.1.Энэ хуулийн 5.5-д заасан нөхцөл үүссэн тохиолдолд Монгол Улсын Үндсэн хуульд нийцүүлэн ирц бүрдүүлэх, санал хураалт явуулах, төсөл хэлэлцэх үе шатыг тогтоох, эцсийн найруулга сонсох болон шийдвэр хүчин төгөлдөр болох асуудлыг шуурхай хэлэлцэх талаар зарчмын зөрүүтэй санал гарсан бол хуралдаанд оролцсон гишүүдийн олонхын саналаар шийдвэрлэж болно.”

Санал гаргасан: Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Тогтохсүрэн,  М.Энхболд, О.Баасанхүү.

Санал хураалтыг гар өргөж явуулна. Их танхим 12 гишүүн оролцож, 12 гишүүн дэмжиж 100 хувийн санал өглөө.

“Их эзэн Чингис хаан” танхимаас Ж.Энхбаяр гишүүн санал хураалтад 11 гишүүн оролцож, 9 дэмжлээ.

“Жанжин Д.Сүхбаатар”  танхим Б.Бат-Эрдэнэ гишүүн ирцэнд бүртгүүлсэн 12 гишүүнээс 8 гишүүн саналаа өгсөн.

“Их засаг” танхимаас Тэрбишдагва гишүүн 8-аас 6 хүн санал өглөө.

“Үндсэн хууль” танхимаас Ж.Бат-Эрдэнэ гишүүн 7-7

Улсын Их Хурлын Тамгын газар утсаар авсан тоотой давхар шалгаж, нягтлая.

Хуралд оролцсон 53 гишүүнээс 42 гишүүн дэмжиж, 79.2 хувийн саналаар  санал дэмжигдлээ.

Дараагийн 5 дахь санал хураалт.

5.Төслийн 1 дүгээр зүйлийн 2 дахь заалт буюу 61 дүгээр зүйлд доор дурдсан агуулгатай 61.2 дахь хэсгийг нэмж, төслийн дугаарлалтыг өөрчлөх:

“61.2.Энэ хуулийн 5.5-д заасан нөхцөлийн үед чуулганы хуралдааны байршлыг өөрчилж болно.”

Санал гаргасан: Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Я.Содбаатар, Ж.Батзандан, О.Баасанхүү.

Санал хураалт. Их танхим 12 гишүүн оролцож, 11 гишүүн дэмжлээ.

“Жанжин Д.Сүхбаатар”  танхим Б.Бат-Эрдэнэ гишүүн 12 гишүүнээс 7 гишүүн дэмжсэн.

“Их эзэн Чингис хаан” танхимаас Ж.Энхбаяр гишүүн санал хураалтад 11 гишүүн оролцож, 9 дэмжлээ. Татгалзсан 2.

“Үндсэн хууль” танхимаас Ж.Бат-Эрдэнэ гишүүн 7-7

“Их засаг” танхимаас Тэрбишдагва гишүүн 8-аас 6 хүн санал өглөө.

Хуралд оролцсон 53 гишүүнээс 40 гишүүн дэмжиж, 75.4 хувийн саналаар  санал дэмжигдлээ.

6.Төслийн 1 дүгээр зүйлийн 2 дахь заалт буюу 61 дүгээр зүйлийн 61.3 дахь хэсгийг доор дурдсанаар өөрчлөн найруулах:

“61.3.Гишүүн товлосон цагт цахим хурлын программын ирцэд бүртгүүлэн оролцох үүрэгтэй. Хүндэтгэн үзэх шалтгаангүйгээр товлосон цагт ирцэд бүртгүүлээгүй бол тухайн асуудлаар гишүүний үг хэлэх эрхийг хасна.”

Санал гаргасан: Улсын Их Хурлын гишүүн Д.Лүндээжанцан, Д.Эрдэнэбат, Н.Энхболд, Б.Бат-Эрдэнэ, Ж.Батзандан.

Цөөнх болсон Октябрийн Баасанхүү гишүүн үг хэлнэ.

О.Баасанхүү: 2016 онд орж ирэхэд манай парламент нэлээн замбараагүй байсан. Өмнөх 2012-16 онд ч бас замбараагүй байсан. Өмнөх парламентын үед 10 мянган цаг тасалдаг байсан бол одоо 1000 цаг тасалсан гэсэн статистик мэдээ  байдаг юм байна. Аргаа бараад та бүгдийг лайвдаад, янз бүрээр чичилж хүний өмнөөс кноп дарлаа, хүний хурууны хээгээр хийгээч гэсээр байгаад төсвийн мөнгөнөөс 600 саяыг гаргуулж, хурууны хээний юмтай болж авсан. Ийм байгаа үед өнөөдөр ирцэнд бүртгүүлэн орох үүрэгтэй гэж явж байгаа. Нөгөө талаасаа мэдээж хүн ирцэндээ оролгүй яах вэ, цагтаа оролгүй яах вэ. Хамгийн гол нь үгээ хасуулна гэдэг сонин юм яваад байгаа юм. Тухайн асуудлаар гишүүний хэлэх үгийг хасна гээд. Хүн амьд явахад их юм үздэг байна. Хуучин 30 жилийн өмнөх коммунист сэтгэлгээ л яваад байгаа юм. Монголд өнөөдөр ардчилал бий боллоо гэнгүүт нь Ардчилсан нам гэж ойлгоод, авлигачид нь Ардчилсан нам уруу дайраад байгааг би хардаг. Уг нь Ардын намд ч авлигачин байгаа, Ардчилсан намд ч авлигачид байгаа. 30 жил энэ ядуурлыг чинь авлигачид гай тарьсан болохоос ардчилал гай тариагүй. Ардчилал харин үг хэлдэг болгосон, ардчилал үзэл бодлоо илэрхийлдэг болгосон. Ардчилал зөв шүүмжлэлийг илэрхийлж, хувийн хөрөнгө мөнгийг дэмждэг. Хүн өөрөө баян байх тийм эрхийг олгосон байгаа. Гэтэл парламент  нь өөрийнхөө хуулиндаа үг хэлэх эрхийг хасна гэдэг ийм заалт оруулж байгаа нь адилхан Их Хурлын гишүүд, адилхан Их Хурлын гишүүний эрхэнд халдаж байгаа юм шиг ийм бүдүүлэг байгаад байгаа юм. Өөрөөр хэлбэл ирцэнд бүртгүүлээгүй бол гэдэг үг яваад байгаа юм. Угаасаа бүртгэлд ороогүй бол тэр хүн чинь угаасаа үг хэлэх боломжгүй биз дээ. Хүн бүртгэлд орж байж л үг хэлнэ биз дээ. Бүртгэлд орж байж л үг хэлнэ. Бид нар өнөөдөр картанд ирцэндээ ороод ингээд үг хэлэх эрхээ аваад л явж байгаа. Би картаа сугалчихвал -уучлаарай та ирцэнд ороогүй байна, үг хэлэхгүй гээд л явдаг биз дээ.

Гэтэл эсрэгээрээ энэ чинь логикийн алдаа. Би карт сугаллаа, тэгээд миний үг хэлэх эрх автоматаар байхгүй болж байгаа. Картаа хийлээ, хурууны хээгээ уншууллаа, миний үг хэлэх эрх байж байгаа. Гэтэл энэ дээр чинь ирцэнд орохгүй бол үг хэлэх эрхгүй гэдэг ямар зорилгоор ч ийм сонин юм оруулсан юм бэ? Нөгөө Улсын Их Хурлын гишүүн Баасанхүү үг хэлье гээд нэлээн ширүүн юм ярьчих болов уу гээд ганц хүнд зориулж ийм хуулийн заалт орох хэрэггүй байх аа. Та нарын уур дургүйг хүргэдэг ч гэсэн би үнэн үг, зөв үг хэлээд яваад байгаа шүү дээ. Ихэвчлэн дэмжигдэхгүй байгаа. Араас нь та нар түүнийг дэмжсэн бол их хэрэг байсан даа гэж бодохоор  зөндөө тийм юм байдаг шүү. Үүнийг бас онцлон хэлмээр байна.

Г.Занданшатар: Энэ заалт бол Ёс зүйн дэд хорооны дарга Бадмаанямбуугийн Бат-Эрдэнэ гишүүний саналаар хөндөгдөж орж ирсэн. Одоогийн Улсын Их Хурлын дэгийн тухай хуулийн 10 дугаар зүйлийн 101-д энэ тухай тодорхой заачихсан. Ард түмэн энэ онцгой нөхцөл байдалд гишүүдийг хариуцлагатай байхыг шаардаж байна. Та өнөөдөр хэдэн цаг хоцорч орж ирэв? Хэдэн минут хоцорч ирэв? Тэгээд асуудлын дундаас нь орж ирээд ингээд үймүүлээд байж болохгүй. Ард түмэн энэ цахим дэгээр хаанаас ч  бүртгүүлж болж байна, энэ хүндэтгэн үзэх шалтгаангүйгээр гэж байна. Хүндэтгэн үзэх шалтгаангүй бол яагаад энэ цаг үед хариуцлагатай байж,  онцгой дэгийн хуралдаа цагтаа бүртгүүлж болдоггүй юм бэ? Ийм учраас Ёс зүйн дэд хорооны дарга ийм санал гаргасан.

Харин  10 дугаар зүйлийн 101-д зааснаар сануулах, үг хэлэх эрхийг хасах, З цаг хуралдаанд оруулахгүй байх гээд энэ  101 дүгээр зүйлд хуралдааны дэг зөрчигсдөд хүлээх хариуцлага гээд одоогийн дэгд байгаа. Үүнийг ишлээд тодорхой болгохыг чиглэл болгож байна. 

Ингээд санал хураалт явуулъя. 

Санал хураалт. Их танхим 15 гишүүн оролцож, 12 гишүүн дэмжлээ.

“Их эзэн Чингис хаан” танхимаас Ж.Энхбаяр гишүүн санал хураалтад 11 гишүүн оролцож, 9 дэмжлээ. Татгалзсан 2.

“Жанжин Д.Сүхбаатар” танхим Б.Бат-Эрдэнэ гишүүн 12 гишүүнээс 7 гишүүн дэмжсэн.

“Их засаг” танхимаас Тэрбишдагва гишүүн 8-аас 6 гишүүн дэмжлээ. 

“Үндсэн хууль” танхимаас Ж.Бат-Эрдэнэ гишүүн 7 гишүүн оролцож, 7 гишүүн санал өгсөн байна. Ер нь бол идэвхтэй сайн оролцож байгаа шүү, анзаарагдаж байгаа биз.

Г.Занданшатар: Маш сайн санал өгч байна, Үндсэн хуулийн танхим.

Тамгын газар нэгтгэж өгье. 

Хуралд оролцсон 53 гишүүнээс 41 гишүүн дэмжиж, 77.3 хувийн саналаар  санал дэмжигдлээ.

7.Төслийн 1 дүгээр зүйлийн 2 дахь заалт буюу 61 дүгээр зүйлийн 61.12 дахь хэсгийн 1 дэх өгүүлбэрийг доор дурдсанаар өөрчлөн найруулах:

”61.12.Санал хураалтыг гар өргөж, эсхүл цахим хэлбэрээр явуулна.”

Санал гаргасан: Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Хаянхярваа.

Баасанхүү гишүүн.

О.Баасанхүү: Бид нар цахим хуралдаан хийж байгаа шүү дээ. Энэ цахим хуралдааны тухай хуулийг одоо хэлэлцэж байгаа гэж бид ойлгож байгаа. Онцгой дэглэмийн нөхцөл байдалд цахимаар яаж хуралдах вэ гэж. Тэгэхээр мэдээж санал хураалтын эхний ээлжинд цахим хэлбэрээр яаж хэрэгжүүлэх вэ гэдгийг оруулаад, үнэхээр боломжгүй нөхцөл байдал үүсвэр гараар өргөе гэсэн. Шууд гар өргөөд цахимаар явъя гэхээр чинь энэ хуулийн утга алга болж байна гэдгийг би онцлон хэлмээр байна. 

Би Их Хурлын даргад нэг үг хэлмээр байгаа юм. Тэмээ туйлаад тэнгээ эвдэхгүй, ямаа туйлаад . . ./микрофоныг хаав/.

Г.Занданшатар: Холбогдох саналтай холбогдуулан үг хэлнэ. Надад хандаж үг хэлэхгүй.

Ингээд санал хураалт явуулъя. Найруулгыг санал хураалтыг цахим хэлбэрээр эсхүл гар өргөж гэсэн Эрдэнэбат гишүүний саналыг анхаараарай.

Санал хураалт. Их танхим 15 гишүүн оролцож, 11 гишүүн дэмжлээ.

“Их засаг” танхимаас Тэрбишдагва гишүүн 8-аас 6 гишүүн дэмжлээ. 

“Үндсэн хууль” танхимаас Ж.Бат-Эрдэнэ гишүүн 7 гишүүн оролцож, 7 гишүүн дэмжлээ. 

“Жанжин Д.Сүхбаатар” танхим Б.Бат-Эрдэнэ гишүүн 12 гишүүнээс 7 гишүүн дэмжсэн.

“Их эзэн Чингис хаан” танхимаас Ж.Энхбаяр гишүүн санал хураалтад 11 гишүүн оролцож, 9 дэмжлээ. Татгалзсан 2.

Хуралд оролцсон 53 гишүүнээс 40 гишүүн дэмжиж, 75.4 хувийн саналаар  санал дэмжигдлээ.

8.Төслийн 1 дүгээр зүйлийн 2 дахь заалт буюу 61 дүгээр зүйлд доор дурдсан агуулгатай 61.13 дахь хэсгийг нэмж, төслийн дугаарлалтыг өөрчлөх: 

“61.13.Нууц санал хураалтыг зөвхөн санал хураах хуудсаар явуулна.”

Санал гаргасан: Улсын Их Хурлын гишүүн Д.Лүндээжанцан. 

Санал хураалт. Их танхим 15 гишүүн оролцож, 10 гишүүн дэмжлээ.

“Их засаг” танхимаас Тэрбишдагва гишүүн 8-аас 7 гишүүн дэмжлээ. 

“Үндсэн хууль” танхимаас Ж.Бат-Эрдэнэ гишүүн 7 гишүүн оролцож, 7 гишүүн дэмжлээ. 

“Жанжин Д.Сүхбаатар” танхим Б.Бат-Эрдэнэ гишүүн 12 гишүүнээс 7 гишүүн дэмжсэн.

“Их эзэн Чингис хаан” танхимаас Ж.Энхбаяр гишүүн санал хураалтад 11 гишүүн оролцож, 9 дэмжлээ. Татгалзсан 2.

Хуралд оролцсон 53 гишүүнээс 40 гишүүн дэмжиж, 75.4 хувийн саналаар  санал дэмжигдлээ.

9.Төслийн 1 дүгээр зүйлийн 2 дахь заалт буюу 61 дүгээр зүйлд доор дурдсан агуулгатай 61.14 дэх хэсгийг нэмж, төслийн дугаарлалтыг өөрчлөх: 

“61.14.Энэ хуулийн 5.5-д заасан нөхцөлд хаалттай хуралдаан явуулах дэгийг тусгайлан хуулиар зохицуулна.”

Санал гаргасан: Улсын Их Хурлын гишүүн Д.Лүндээжанцан, Я.Содбаатар

Санал хураалт. Их танхим 16 гишүүн оролцож, 11 гишүүн дэмжлээ.

“Их засаг” танхимаас Тэрбишдагва гишүүн 8-аас 7 гишүүн дэмжлээ. 

“Үндсэн хууль” танхимаас Ж.Бат-Эрдэнэ гишүүн 7 гишүүн оролцож, 7 гишүүн дэмжлээ. 

“Жанжин Д.Сүхбаатар” танхим Б.Бат-Эрдэнэ гишүүн 12 гишүүнээс 7 гишүүн дэмжсэн.

“Их эзэн Чингис хаан” танхимаас Ж.Энхбаяр гишүүн санал хураалтад 11 гишүүн оролцож, 9 дэмжлээ. Татгалзсан 2.

Хуралд оролцсон 53 гишүүнээс 40 гишүүн дэмжиж, 75.4 хувийн саналаар  санал дэмжигдлээ.

10.Төслийн 1 дүгээр зүйлийн 2 дахь заалт буюу 61 дүгээр зүйлд доор дурдсан агуулгатай 61.11 дэх хэсгийг нэмж, төслийн дугаарлалтыг өөрчлөх: 

“61.11.Онцгой нөхцөлд цахимаар хуралдаж байгаа үед асуулт асуух хугацаа 2 минутаас илүүгүй, хариулт, тайлбар хангалтгүй гэж үзвэл тухайн гишүүний саналаар 1 удаа 1 минутаас илүүгүй хугацаагаар дахин нэмэлт асуулт асууж, тайлбар авах бөгөөд үг хэлэх хугацаа З минутаас илүүгүй байхаар тогтооно. Нам, эвслийн бүлэг, гишүүд шаардлагатай гэж үзвэл саналаа нэгтгэн асуулт асууж, саналаа илэрхийлж болно.”

Санал гаргасан: Улсын Их Хурлын гишүүн Ё.Баатарбилэг, Ц.Цогзолмаа

Санал хураалт. Их танхим 16 гишүүн оролцож, 10 гишүүн дэмжлээ.

“Их засаг” танхимаас Тэрбишдагва гишүүн 8-аас 7 гишүүн дэмжлээ. 

“Үндсэн хууль” танхимаас Ж.Бат-Эрдэнэ гишүүн 7 гишүүн оролцож, 7 гишүүн дэмжлээ. 

“Жанжин Д.Сүхбаатар” танхим Б.Бат-Эрдэнэ гишүүн 12 гишүүнээс 7 гишүүн дэмжсэн.

“Их эзэн Чингис хаан” танхимаас Ж.Энхбаяр гишүүн санал хураалтад 11 гишүүн оролцож, 9 дэмжлээ. Татгалзсан 2.

Хуралд оролцсон 54 гишүүнээс 40 гишүүн дэмжиж, 74.1 хувийн саналаар  санал дэмжигдлээ.

11.Төслийн 1 дүгээр зүйлийн 2 дахь заалт буюу  61 дүгээр зүйлд доор дурдсан агуулгатай 61.16 дэх хэсгийг нэмэх:

“61.16. Энэ зүйлийн  61.3-т заасны дагуу ирц, санал хураалтад оролцсон гишүүний саналаа илэрхийлсэн талаарх баримтыг тухайн асуудлыг хэлэлцсэн хувийн хэрэгт хавсаргана.”

Санал гаргасан: Улсын Их Хурлын гишүүн Д.Лүндээжанцан

Санал хураалт. Их танхим 16 гишүүн оролцож, 11 гишүүн дэмжлээ.

“Их засаг” танхимаас Тэрбишдагва гишүүн 8-аас 7 гишүүн дэмжлээ. 

“Үндсэн хууль” танхимаас Ж.Бат-Эрдэнэ гишүүн 7 гишүүн оролцож, 7 гишүүн дэмжлээ. 

“Жанжин Д.Сүхбаатар” танхим Б.Бат-Эрдэнэ гишүүн 12 гишүүнээс 7 гишүүн дэмжсэн.

“Их эзэн Чингис хаан” танхимаас Ж.Энхбаяр гишүүн санал хураалтад 11 гишүүн оролцож, 9 дэмжлээ. Татгалзсан 2.

Хуралд оролцсон 54 гишүүнээс 41 гишүүн дэмжиж, 74.1 хувийн саналаар  санал дэмжигдлээ.

12.Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийг баталсантай холбогдуулан Монгол Улсын Их Хурлын нэгдсэн болон Байнгын, дэд, түр хорооны хуралдааныг цахим хурлын программ ашиглан зохион байгуулах, санал хураалт явуулахтай холбогдуулан тус программын хэвийн ажиллагаа, аюулгүй байдлыг хангах талаар авах зарим арга хэмжээний тухай Улсын Их Хурлын тогтоолыг боловсруулан Тагнуулын ерөнхий газрыг үүрэгжүүлж оролцуулах.

Санал гаргасан: Улсын Их Хурлын гишүүн Д.Лүндээжанцан, С.Бямбацогт, Я.Содбаатар. 

Цөөнх Эрдэнэбат гишүүн үг хэлнэ.

Д.Эрдэнэбат: Олонх, цөөнхдөө асуудал биш л дээ. Энэ 12 чинь зарчмын зөрүүтэй санал гэхээсээ илүү энэ тогтоолын холбогдолтой заалт байна шүү дээ, чиглэл өгөх тогтоол. Тэгэхээр үүнийг тогтоол хэлбэрээр гаргаж, түүнийгээ шууд тогтоолд оруулах ёстой. Энд зарчмын зөрүүтэй саналаар орж ирэхгүй шүү дээ. Тогтоол хэлбэрээр орж дэмжигдэнэ шүү дээ. 

Дэмжигдэх юм бол орноо? Дэмжигдэнэ л дээ. Тэгээд Байнгын хорооны эцсийн хэлэлцүүлэг дээр ярих юм уу? Угаасаа тогтоол хэлбэрээр оруулаад ирэх ёстой байсан юм.

Г.Занданшатар: Сандагийн Бямбацогт гишүүн.

С.Бямбацогт: Эрдэнэбат гишүүн маш зөв асуудал хөндөж байна. Өчигдөр Байнгын хороон дээр манай гишүүд ярилцаад цахимаар санал хураах, цахимаар чуулган, Байнгын хороо хуралдах процессын үед мэдээллийн аюулгүй байдлаа сайн хангах ёстой гэдэг асуудлыг нэлээн ярьсан. Үүнтэй холбоотойгоор бид нар Тагнуулын ерөнхий газрыг үүрэгжүүлж, энэ дээр хяналт тавих, программ хангамжийн талд Тамгын газартай хамтарч ажиллах энэ бололцоо боломжийг бүрдүүлье гэдэг зорилгоор энэ саналыг гишүүд гаргасан. Энэ санал маань дэмжигдэх юм бол Байнгын хорооны хуралдаан дээр энэ тогтоолын төслийг боловсруулсан байгаа, үүнийг оруулж хэлэлцүүлэх юм. Энэ санал дэмжигдэхгүй бол тэр тогтоолыг хэлэлцэх шаардлагагүй болно. Энэ санал дэмжигдсэн тохиолдолд тогтоолыг бид нар хэлэлцүүлэх юм.

Г.Занданшатар: Угаасаа Төрийн аюулгүй байдлын тухай хуулиар тагнуул албан үүргээ гүйцэтгээд, энэ программ хангамжийн асуудалд оролцоод явж байгаа л даа. Угаасаа бусад хуулиар зохицуулагдсан асуудал дээр тогтоол гаргах шаардлагагүй л юм.

Санал хураалт. Их танхим 16 гишүүн оролцож, 11 гишүүн дэмжлээ.

“Их засаг” танхимаас Тэрбишдагва гишүүн 8-аас 6 гишүүн дэмжлээ. 

“Үндсэн хууль” танхимаас Ж.Бат-Эрдэнэ гишүүн 7 гишүүн оролцож, 7 гишүүн дэмжлээ. 

“Жанжин Д.Сүхбаатар” танхим Б.Бат-Эрдэнэ гишүүн 12 гишүүнээс 7 гишүүн дэмжсэн.

“Их эзэн Чингис хаан” танхимаас Ж.Энхбаяр гишүүн санал хураалтад 11 гишүүн оролцож, 9 дэмжлээ. Татгалзсан 2.

Хуралд оролцсон 54 гишүүнээс 40 гишүүн дэмжиж, 74.1 хувийн саналаар  санал дэмжигдлээ.

Одоо 2, З дугаар саналаар санал хураалт явуулна. Энэ саналууд дэмжигдсэн учраас дагаж хамт орж ирсэн хуулийн төслүүдэд нэмэлт, өөрчлөлт оруулах тухай хуулийн саналыг хэлэлцэнэ.

2.Хууль тогтоомжийн тухай хуульд өөрчлөлт оруулах тухай хуулийн төслийг Хууль тогтоомжийн тухай хуульд нэмэлт, өөрчлөлт оруулах тухай хуулийн төсөл болгон өөрчилж, Хууль тогтоомжийн тухай хуулийн 12.2.7 дахь заалтын “заасан” гэсний дараа “болон Онц байдал, дайн бүхий болон дайны байдал, гамшиг, олон улсын хөл хориот өвчин гарсан онцгой нөхцөлийн хугацаанд хууль санаачлагчаас тухайн нөхцөлийг арилгах, түүнийг даван туулахтай холбоотой санаачилсан хууль,” гэж нэмэх.

Санал гаргасан: Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Тогтохсүрэн.

Санал хураалт. Их танхим 16 гишүүн оролцож, 11 гишүүн дэмжлээ.

“Их засаг” танхимаас Тэрбишдагва гишүүн 8-аас 6 гишүүн дэмжлээ. 

“Үндсэн хууль” танхимаас Ж.Бат-Эрдэнэ гишүүн 7 гишүүн оролцож, 7 гишүүн дэмжлээ. 

“Жанжин Д.Сүхбаатар” танхим Б.Бат-Эрдэнэ гишүүн 12 гишүүнээс 7 гишүүн дэмжсэн.

“Их эзэн Чингис хаан” танхимаас Ж.Энхбаяр гишүүн санал хураалтад 11 гишүүн оролцож, 9 дэмжлээ. Татгалзсан 2.

Хуралд оролцсон 54 гишүүнээс 40 гишүүн дэмжиж, 74.1 хувийн саналаар  санал дэмжигдлээ.

З.Хууль тогтоомжийн тухай хуулийн 21.11 дэх хэсэгт “Онц байдал, дайн бүхий болон дайны байдал, гамшиг, олон улсын хөл хориот өвчин гарсан онцгой нөхцөлийн хугацаанд хууль санаачлагчаас тухайн нөхцөлийг арилгах, түүнийг даван туулахтай холбоотой санаачилсан хууль, Улсын Их Хурлын бусад шийдвэрийн төсөлд 72 цагийн дотор саналаа хүргүүлнэ.” гэсэн 2 дахь өгүүлбэр нэмэх.

Санал гаргасан: Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Тогтохсүрэн.

Санал хураалт. Их танхим 16 гишүүн оролцож, 11 гишүүн дэмжлээ.

“Их засаг” танхимаас Тэрбишдагва гишүүн 8-аас 6 гишүүн дэмжлээ. 

“Үндсэн хууль” танхимаас Ж.Бат-Эрдэнэ гишүүн 7 гишүүн оролцож, 7 гишүүн дэмжлээ. 

“Жанжин Д.Сүхбаатар” танхим Б.Бат-Эрдэнэ гишүүн 12 гишүүнээс 7 гишүүн дэмжсэн.

“Их эзэн Чингис хаан” танхимаас Ж.Энхбаяр гишүүн санал хураалтад 11 гишүүн оролцож, 9 дэмжлээ. Татгалзсан 2.

Хуралд оролцсон 54 гишүүнээс 40 гишүүн дэмжиж, 74.1 хувийн саналаар  санал дэмжигдлээ.

Зарчмын зөрүүтэй саналын томьёоллоор санал хураалт явуулж дууслаа.

Гишүүд, ажлын хэсэгт баярлалаа.

Хууль санаачлагч Данзангийн Лүндээжанцан гишүүнд баярлалаа. 

Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Төсвийн байнгын хороо, Төрийн байгуулалтын байнгын хороо 14 цагаас чуулганы завсарлагаанаар хуралдаж, эцсийн хэлэлцүүлэгт бэлтгэх ажлыг зохион байгуулна.

Дараагийн асуудалд орно. 
 
Хоёр.“Коронавируст халдвар (COVID-19)-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төсөл, Аж ахуйн нэгжийн орлогын албан татвараас хөнгөлөх, чөлөөлөх тухай, Татварын алданги, торгуулиас чөлөөлөх тухай, Хувь хүний орлогын албан татвараас чөлөөлөх тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай, Олон улсын гэрээний тухай хуульд нэмэлт оруулах тухай хуулийн төслүүдийн анхны хэлэлцүүлгийг явуулна.

Төслийн анхны хэлэлцүүлгийг явуулсан талаарх Төсвийн байнгын хорооны санал, дүгнэлтийг Улсын Их Хурлын эрхэм гишүүн Намсрайн Амарзаяа “Жанжин Д.Сүхбаатар” танхимын индрээс танилцуулна. Амарзаяа гишүүнийг урьж байна.

Н.Амарзаяа: Улсын Их Хурлын дарга, эрхэм гишүүд ээ,

Монгол Улсын Засгийн газраас 2020 оны 04 дүгээр сарын 02-ны өдөр Улсын Их Хуралд өргөн мэдүүлсэн “Коронавируст халдвар (COVID-19)-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төсөл, Аж ахуйн нэгжийн орлогын албан татвараас хөнгөлөх, чөлөөлөх тухай, Татварын алданги, торгуулиас чөлөөлөх тухай, Хувь хүний орлогын албан татвараас чөлөөлөх тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай, Олон улсын гэрээний тухай хуульд нэмэлт оруулах тухай хуулийн төслүүдийн хэлэлцэх эсэх асуудлыг Улсын Их Хурлын чуулганы 2020 оны 04 дүгээр сарын 07-ны өдрийн нэгдсэн хуралдаанаар хэлэлцээд, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 

Төсвийн байнгын хороо хууль, тогтоолын төслүүдийн анхны хэлэлцүүлгийг 2020 оны 04 дүгээр сарын 08-ны өдрийн хуралдаанаараа явууллаа. 

Хууль, тогтоолын төслүүдийн анхны хэлэлцүүлгийг Байнгын хорооны хуралдаанаар явуулах үед төрийн өмчийн их, дээд сургуульд ажиллаж байгаа ажилтныг татвар болон нийгмийн даатгалын шимтгэлээс чөлөөлөх, энэ оны 2, 3 дугаар сарын үйл ажиллагааны борлуулалтын орлого нь өнгөрсөн оны мөн үеийнхтэй харьцуулахад 50 хувиар буурсан аж ахуйн нэгжүүд ажлын байраа хадгалж байгаа тохиолдолд тухайн аж ахуйн нэгжийн ажиллагсдад урамшуулал олгох, 2020 онд улсын болон орон нутгийн төсвийн хөрөнгөөр бараа, ажил, үйлчилгээ худалдан авах сонгон шалгаруулалтад шалгарч, тухайн ажлыг хийж гүйцэтгэж байгаа аж ахуйн нэгжийг болон тухайн аж ахуйн нэгжид ажиллагсдын уг ажлыг хийж гүйцэтгэсэн орлогоос тооцох татвар, даатгалын шимтгэлийг чөлөөлөх зэрэг саналыг ажлын хэсгээс гаргасныг хуралдаанд оролцсон гишүүдийн олонх дэмжсэн болно. 

Монгол Улсын Их Хурлын чуулганы хуралдааны дэгийн тухай хуулийн 21 дүгээр зүйлийн 21.3 дахь хэсэгт заасны дагуу зарим Байнгын хороод холбогдох төслүүдийг хэлэлцсэн талаарх санал, дүгнэлт, зарчмын зөрүүтэй саналын томьёоллоо тус Байнгын хороонд ирүүлснийг мөн хуулийн 21.6 дахь хэсэгт заасны дагуу хэлэлцсэн бөгөөд хуралдаанд оролцсон Улсын Их Хурлын гишүүдээс төслүүдтэй холбогдуулан зарчмын зөрүүтэй зарим саналуудыг гаргасныг нэгбүрчлэн хэлэлцэж, дэмжсэн дэмжээгүй саналаар нь ангилан Та бүхэнд хүргүүллээ. 

Улсын Их Хурлын эрхэм гишүүд ээ, 

“Коронавируст халдвар (COVID-19)-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төсөл, Аж ахуйн нэгжийн орлогын албан татвараас хөнгөлөх, чөлөөлөх тухай, Татварын алданги, торгуулиас чөлөөлөх тухай, Хувь хүний орлогын албан татвараас чөлөөлөх тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай, Олон улсын гэрээний тухай хуульд нэмэлт оруулах тухай хуулийн төслүүдийн анхны хэлэлцүүлгийг явуулсан талаарх тус Байнгын хорооны санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгнө үү. 

Анхаарал тавьсанд баярлалаа. 

Г.Занданшатар: Амарзаяа гишүүнд баярлалаа. Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? “Их Хуралдай” танхимаас Ганбаатар гишүүнээр тасаллаа, “Үндсэн хууль” танхимаас Саранчимэг, Оюундарь гишүүн, Тэрбишдагва, Н.Энхболд гишүүнээр тасаллаа. “Их эзэн Чингис хаан” танхимаас байхгүй, “Жанжин Д.Сүхбаатар” танхимаас Бадмаанямбуугийн Бат-Эрдэнэ гишүүнээр тасаллаа. Дондогдоржийн Эрдэнэбат гишүүн.

Д.Эрдэнэбат: Баярлалаа. Баярлалаа. Бид нар зарчмын зөрүүтэй саналаа оруулаад, байр сууриа илэрхийлээд Байнгын хороон дээр бүх саналууд унаж байгаа. Үндсэндээ бид нэг л зүйлийг хэлсэн. Энэ бол эдийн засгийг идэвхжүүлэх багц арга хэмжээ болж чадаагүй ийм тогтоолын төсөл. Энэ иргэдийнхээ эрүүл мэндийг хамгаалах, орлогыг зарим нэг зүйл дээр нь хамгаалах, ажлын байрыг хадгалахыг хичээсэн ийм 7 зүйл заалтад тулгуурласан хуулийн өөрчлөлтүүд орж ирж байгаа. Энэ нь үнэндээ өнөөдөр хангалтгүй гэдгийг бид хэлсэн. Эдийн засгийн нөхцөл байдал ч гэсэн өнөөдөр Монголд тэгж өгөгдөж байгаа. Тэгээд бид нар хүссэн, хүсээгүй одоо ингээд эдийн засгийн цогц арга хэмжээ авах, мөнгө санхүүгийн болон зээлийн, аж ахуйн нэгжийг нийтээр нь ялгаварлалгүй дэмжих, иргэдээ ажилтай, амьдралтай байлгах, ядуурал уруу түлхэн оруулахгүй байх гэсэн арга хэмжээг зайлшгүй авч явна. Энэ бол урьдчилан сэргийлэх арга хэмжээг авахгүйгээр бид нар зөвхөн өнөөдөрт асуудалд хандаж болохгүй гэдгийг бид тод хэлсэн шүү.

Энэ дээр эдийн засгийн цогц арга хэмжээний талаар цаашдаа ямар бодлого байна вэ гэдэг дээр би нэгдүгээрт хариулт авмаар байна. Бид нар цаашдаа өөрсдийнхөө багц саналуудыг гаргаад явна. 

Миний хувийн бодол, хоёр зүйлд санаа зовоод байгаа юм. Өнөөдрийн энэ өвчин цар тахлын үед. Нэгдүгээрт, санаа зовоож байгаа зүйл юу вэ гэхээр энэ гадаадад сурч байгаа оюутнууд их хүнд байдалд байна. Оюутны байрнаас нь хөөж гаргаж байна гэж байна. Эцэг, эхчүүд нь энд орлого нь тасраад, цалин мөнгө санхүүжилт өгч чадахаа байж байна гэж байна. Олон улс дамждаг болохоор наашаа ирэх боломж нь хумигдсан байна. Тэгээд яг энэ өнөөдрийн тогтоолд би Хүрэлбаатар сайдаас асууя. Яг энэ гадаадад сурч байгаа оюутнуудад ямарваа нэгэн дэмжлэг үзүүлэх талаар заалт орсон болов уу? Үүнийг байхгүй бол хэдүүлээ оруулах ямар боломж байна вэ? Яг сурч байгаа оюутнууд гэдэг ноцтой асуудал шүү дээ. Тийм учраас энэ асуудал дээр нэгдүгээрт санаа зовж байна, би хувь хүнийхээ хувьд хэлж байгаа юм. Энэ дээр арга хэмжээг энэ тогтоолд өнцөг гаргаж, боломжийг нь олгох нь зүйтэй болов уу гэж би ингэж харж байна.

Нэгэнт бид нар монголчуудаа бүгдийг татаж авч ирэх боломж байхгүй байгаа нь үнэн юм чинь бүгдээрээ ойлгож байгаа байлгүй.

Хоёр дахь санаа зовоож байгаа асуудал. Өчигдөр Ерөнхий сайд, Засгийн газар хичээлийг 9 сарын 1 хүртэл хойшлуулъя гэдэг санал гаргасан гэх юм. Гэхдээ би үүнийг албажаагүй байх гэж бодож байна л даа. Энэ дээр нэг санаа зовоод байгаа зүйл юу вэ гэхээр, төгсөх ангийн 12 дугаар ангийн хүүхдүүд байгаа юм. 12 дугаар ангийн хүүхдүүд чинь үндсэндээ бүтэн жил энэ өвчнөөс болж сургууль нь хойшлоод, элсэлтийн ерөнхий шалгалтад ороход тун хүндрэлтэй байдалд орж байна. Тэгэхээр элсэлтийн ерөнхий шалгалтад хамаарагдах хичээлүүдээр бид нар энэ 12 дугаар ангийн хүүхдүүдийг цар тахлын үеийн дэглэмийг баримтлаад, сийрэг байлгаад, ийм хичээл давтуулах сургуулах сургуулийг явуулах ийм боломж гарахгүй юу. Одоо наадах чинь цахимаар хийсэн гээд баахан хүүхдүүд 12 дугаар анги төгсөөд шалгалт өгөх болсон чинь хичээлд сурсан, сураагүй гээд бөөн гомдол гараад ингээд асуудал үүсэх вий дээ. Миний хамгийн санаа зовж байгаа юм нь тэр. Энэ дээр Боловсролын сайд энд байна уу? Тэгэхээр тулгамдсан 2-3 асуудал байх юм. Энэ тогтоол ингээд эцсийн хэлэлцүүлэгт ороод явна байх, хуульд өөрчлөлт оруулсан гэж би ойлгож байгаа.  Багц асуудлаа хэдүүлээ тусдаа яръя. 

Надад энэ талаар тодорхой хариулт өгөөч. Баярлалаа.

Г.Занданшатар: Чимидийн Хүрэлбаатар асуултад хариулна.

Ч.Хүрэлбаатар: Хоёр дахь асуултыг Үндсэн хуулийн танхимд байгаа Баатарбилэг сайд хариулна. Эхний асуултад хариулъя. Гадаадад байгаа монгол иргэдийн талаар ямар арга хэмжээ авах талаар Засгийн газрын хуралдаан болгон дээр бид нар ярилцаж байгаа. Өчигдрийн Засгийн газрын хуралдаан дээр өгөгдсөн мэдээллээр өнөөдөр 6650 орчим иргэд гадаадад байна, Монголдоо ирье гэдэг хүсэлтээ тавиад байж байгаа. Үүний дотор өвчтэй, зовлонтой, эмчилгээнд явж байсан улсууд байна, ахмадууд байна, нялх хүүхэдтэй хүмүүсүүд, оюутнууд маань ч бас байгаа. Тэгэхээр онгоц маань хязгаарлагдмал, тэгээд нисэх боломж нь хязгаарлагдмал байгаа учраас энэ асуудлыг яаж шийдвэрлэх талаар нэлээн санал боловсруулаад ярьж байгаа.

Тэгэхээр яг энэ асуудал гараад ирэхэд энэ тогтоолгүйгээр Засгийн газар өөрийнхөө боломжийн хүрээнд энэ асуудлуудаа  шийдээд явна гэж бодож байгаа. Тэгээд тухайн үед нь шийдвэр гарахаар Эрдэнэбат гишүүн танд мэдэгдье.

Г.Занданшатар: Үндсэн хуулийн танхимаас Баатарбилэг гишүүн.

Ё.Баатарбилэг: Эрдэнэбат гишүүний асуултад хариулъя. Ерөнхийдөө цар тахлын хүрээ нэлээн эрчимтэй нэмэгдэж, улс орнууд хөл хорио ялангуяа боловсролын салбар дээрээ бүхэлдээ хөл хорио тавигдчихсан. Өнөөдрийн байдлаар дэлхийн 190 гаруй улс үндэсний хэмжээндээ боловсролын салбартаа хөл хорио тогтоочихсон. Үүнд нь 1.7 тэрбум хүүхэд залуучууд хамрагдчихсан, ингээд хөл хориотой байж байгаа. Манай улс үүнийг цаг хугацааны хувьд маш мэдрэмжтэй зохион байгуулж, үндэсний хэмжээндээ боловсролын салбараа хөл хорио тогтоогоод, энэ хугацаанд теле хичээлийг сайн зохион байгуулж байна гэж эцэг, эхчүүд, нийгмийн зүгээс сайшааж байгаа. Бид нар одоо судалж байна. Манай улсад нөхцөл байдал амаргүй, хүнд нөхцөлд бид нар өнөөдөр энэ хуулийг хэлэлцээд байж байгаа. Ямар ч байсан хүүхэд залуучуудынхаа сургалтын асуудлыг орхигдуулахгүй, энэ бусад өндөр хөгжилтэй орнуудтай, боловсролын салбартай мантай болчихсон ийм байхад манайх бол харин энэ сургалтандаа анхаарал хандуулаад, боловсролын салбарын хэвийн үйл ажиллагааг хангах, хүүхдүүдийн сургалтыг тасалдуулахгүй байх, их, дээд сургуулиудын оюутнуудаа онлайнаар сургах, ерөнхий боловсролын сургууль, цэцэрлэгүүд телегээр сургах энэ ажлуудыг тэргүүлэх зэрэглэлийн багш нараар явуулж байгаа нь болж байна гээд ЮНЕСКО-гийн албан ёсны сайтууд дээр хүртэл манай жишээнүүд мэдээ болоод ингээд гарчихсан байж байгаа. Энэ бол телегээр ингээд цаашаа үргэлжлээд явах боломжтой байна. Бид нар судалж байна. Үндсэндээ 5 сарын 30-наар хичээл сургалтын үйл ажиллагаа энэ жил хичээлийн жил дуусах ёстой. 

9 сарын 1-нээс шууд ерөнхий боловсролын сургуулийн хичээлийг эхлүүлье. 5 сарын 30 хүртэл энэ хөл хориог үргэлжлүүлье. Тийм болохоор ямар ямар зохицуулалтууд хийх вэ? Яаж энэ төгсөлтүүдийг зохион байгуулах вэ гэдэг дээр тодорхой саналуудыг Улсын онцгой комисст танилцуулахаар бэлдэж байна. Засгийн газрын хурлаар тодорхой шийдвэрүүд гарна. Бид нарын барьж байгаа байр суурь бол мэргэжил арга зүйн зөвлөгөөгөөр хангадаг гол байгууллага болох Эрүүл мэндийн яамнаас санал авахаар өнөөдөр санал авахаар бичиг хүргүүлчихсэн. Ингээд Эрүүл мэндийн яамныхаа саналтай хавсаргаад манай яам саналаа оруулна. 12 дугаар ангийн хүүхдүүдийг 5 сард ямар маягаар багш нар нь нүүр тулж давтлага өгүүлэх боломж юу байна вэ гэдгийг бид нар судалж байгаа. Энэ төгсөх ангийн хүүхдүүдийн эцэг, эхчүүдээс манай яаманд маш их санал ирүүлж байна. Бид нар эхний ээлжинд бүх гарын авлага, сиди, дивиди бүх юмнуудыг нь улсын хэмжээнд 28 мянган хүүхдэдээ хүргэчхээд байж байгаа. Одоо 5 сард яг 1 сарын хугацаанд давтлага өгүүлэх ямар боломж байна вэ? Яг онцгой нөхцөлийн горимд нь нийцүүлээд, ариултгал, халдваргүйжилтэд нь нийцүүлээд эрүүл мэндийг нь хамгаалсан орчин нөхцөлд зөвхөн 12 дугаар ангийнхаа хүүхдүүдэд цөөн, цөөн тоогоор нь групп болгож давтлага өгүүлэх боломж ямар байна вэ гэдгийг судлаад Онцгой комисс, мэргэжлийн байгууллагуудын зөвшөөрөлтэйгээр үүнийг хэрвээ эхлүүлбэл хийх боломж байна гэж үзээд судалгааны юмнууд хийж байна. Ирэх долоо хоногоос манай яамнаас албан ёсоор мэдээллүүдээ өгнө. Дээр нь тодорхой шийдвэрүүд Улсын онцгой комисс, Засгийн газраас удахгүй гаргана. Баярлалаа.

Г.Занданшатар: Баярлалаа. Эдийн засгийг дэмжих арга хэмжээний төлөвлөгөө, чиглэлээр Баттөмөр гишүүнээр ахлуулсан ажлын хэсэг гарсан байгаа. Нарантуяа гишүүн ажлын хэсэгт орсон байгаа. Завсарлагаанаар хэрэгжүүлэх ажлын төлөвлөгөөг танилцуулна. 

Одоо “Их Засаг” танхимаас Тэрбишдагва гишүүн асуулт асууна.

Д.Тэрбишдагва: Баярлалаа. Би өчигдөр уг асуух гэсэн чинь зарим сайд нар байгаагүй. Энэ дээр манай Засгийн газраас их хэмжээний хөрөнгө мөнгө гаргаж байгаа. Одоо ч бас 5.1 ихнаяд төгрөг гаргах гэж байна. Гэтэл бид нөгөө талаасаа хэмнэлттэй зүйлүүд байна. Сахилга хариуцлага, дэг журам сайжирснаас хэмнэлттэй юмнууд байна. Энэ талаар би Сарангэрэл сайдаас тодруулах асуух асуулт бол короновирустай холбоотой асуудлаар их зардал гарч байгааг бүгдээрээ ойлгож мэдэж байгаа. Үүнийг сайн ч хязгаарлаж байгаад талархаж байгаа. 

Гэтэл энэ маск зүүгээд, хүмүүс нус цэрээ хаях нь багасаад сахилга, хариуцлагын ажил нэлээн сайжирсны үр дүнд тухайлбал эрүүл мэндийн салбарт гарч байгаа халдварт өвчин, арьс өвчин гээд  янз янзын өвчнүүдийн хэмжээ харьцангуй багассан гэсэн. Энэ бол сайн хэрэг. Ингэж сахилга хариуцлага сайжирснаас болж тодорхой хэмжээний мөнгө зарахгүйгээр хэмнэлттэй зүйлүүд нэлээд гараад байх шиг байна. Тийм учраас яг одоо ингээд эрүүл мэндийн салбарт эмний хувьд, энэ өвчин буурсантай холбоотой хичнээн хэмжээний ахиц гарч байна вэ? 

Сая Баатарбилэг сайд ярилаа. Ер нь Германы мэдээ нэлээн үздэг хүн л дээ. Үнэхээр манайх энэ онлайнаар сургалтыг маш сайн явуулж байна, үүнд баяр хүргэх ёстой. Бид эрүүл мэндийн талаар ч баяр хүргэж байгаа. Тэгэхдээ үр хүүхдүүдээ гэрт нь уйдуулаад суухгүй, маш сайн сургалт хийж байна. Би тэр сургалтыг нь нэлээн олон удаа дагаж харсан. Сурмаар юм үнэхээр их байна. Манай багш нар үнэхээр гарамгай сайн заадаг ч болж, сургалтын чанар ч их сайжирсан байна. Үүнээс цаашдаа 6-8 настай хүүхдүүдийг сумын төвд авчирч баахан зардал гаргаад, эцэг, эхчүүдийг нь хоёр талд нь байлгахын оронд цаашдаа энэ онлайн сургалтыг хөдөө суманд нь эцэг, эхчүүдтэй нь хамтраад, ялангуяа багийн төвүүд дээр хийх юм бол үр дүн магадгүй их сайн байж болох юм.  Энэ чиглэлээр ямар тооцоо судалгаа байгаа вэ? Ер нь дахин дахин хэлж байгаа нь сахилга хариуцлагатай холбоотой асуудлаар нэлээн юмнууд яримаар байна.

Нөгөө талаасаа бидэнд энэ хүнсний чиглэлээр их яриад байгаа юм. Хүнсний аюулгүй байдлын асуудал бидний хувьд маш чухал болчхоод байгаа юм. Бидэнд одоо 1500 гаруй хүнсний үйлдвэр байгаагаас махны үйлдвэр 400, сүүний үйлдвэр 300, гурилынх 60, гурил, гурилан бүтээгдэхүүнийх  600 орчим, төмс, хүнсний ногоо, жимсгэний үйлдвэр 6, эсгийнийх 130-аад байгаа. Энэ үйлдвэрүүдээс ихэнх нь хүчин чадлаараа ажиллаад байх юм бол бид өөрсдийгөө хүнсний бүтээгдэхүүнээр хангах бүрэн боломжтой. Харамсалтай нь өнөөдөр махны үйлдвэрийн 13 хувь, сүүний үйлдвэрүүдийн 30 хүрэхгүй хувь, гурилын үйлдвэрүүдийн 27 хувийг нь ашиглаж байна. Энэ хүчин чадлыг бүрэн ашиглах чиглэлээр тэгээд бусад дэмжлэг үзүүлэх чиглэлээр Хүнс, хөдөө аж ахуйн яам ямар ажил хийх гэж байна вэ? 

Гэтэл бид өнөөдөр хүнсний ногооны 47 хувийг, нөөцөлсөн жимсний 77 хувь, ургамлын тосны 97 хувь, сахар чихрийн 41 хувийг, төрөл бүрийн будааны 100 хувийг импортоор хангадаг. Тэгэхээр энэ импортоор хангаж байгаа бүтээгдэхүүнийг бид хангах бүрэн боломжтой. Тийм учраас яг энэ чиглэлээр дорвитой ажлыг хамтарч зохион байгуулбал ямар вэ? 

Г.Занданшатар: Тэрбишдагва гишүүнд нэмэлт 1 минут.

Д.Тэрбишдагва: Тэгэхээр энэ дээр дэмжлэг үзүүлэх чиглэлээр бид жижиг, дунд үйлдвэрийн жинхэнэ өрхийн аж ахуй хөгжүүлэх, энэ нэгэнтээ үйлдвэрлэл нь бий болоод хүчин чадалдаа хүрэхгүй байгаа үйлдвэрүүдийг ашиглах юм бол бид хүнсээр өөрийгөө хангаад, цаашдаа экспортлох бүрэн боломжтой. Тийм учраас энэ дээр ялангуяа зоорийн аж ахуй, хүнсний ногооны үрийн асуудлуудыг нэлээн анхаарч үзээч ээ. Тийм учраас Хүнс, хөдөө аж ахуйн яам энэ чиглэлээр дорвитой томоохон ямар алхам хийх асуудлууд байна вэ гэдгийг хэлмээр байна. Тэгэхгүй одоо ноолуурын талаар бөөн шуугиан тарьсан нэг асуудал гарчхаад байдаг. Улаанбуудайн  импортын асуудал гэж ийм 2 зүйл яригдаж байна. Яг хүнсний аюулгүй байдлын асуудал чинь цаашдаа үргэлжлэх, магадгүй . . ./хугацаа дуусав/.

Г.Занданшатар: Улаан сайд “Д.Жанжин Сүхбаатар” танхимаас. Сарангэрэл сайд “Д.Жанжин Сүхбаатар” танхимаас асуултад хариулна. Дараа нь Улаан сайд бэлдэж байгаарай.

Д.Сарангэрэл: Тэрбишдагва гишүүний асуултад хариулъя. Та бол олон жил улс төрд байсан хүн мэднэ дээ. Эрүүл мэндийн салбарын санхүү бол элбэг дэлбэг байсан үе ерөнхийдөө их ховорхон. Харин сүүлийн З жил Сангийн яам маань эрүүл мэндийн салбарын төсвийг шат дараатай нэмэгдүүлсээр 38 хувьд хүргэлээ. Ялангуяа 2020 онд 120 тэрбум төгрөг нэмж баталж өгсөн байгаа. Тэгэхдээ анагаах ухаан өөрөө маш хурдтай хөгжиж байгаа. Эрүүл мэндийн салбарын ачаалал өндөр, тоног төхөөрөмж, техник технологи маш хурдтай өөрчлөгдөж байгаа учраас өсөн нэмэгдэх санхүүжилт байнга байдаг, цалин мөнгөний тухайд ч тэр, ажлын ачааллын хувьд ч тэр. Тийм учраас өнөөдөр ялангуяа шинэ кронавирусын халдварын ийм эрсдэлийн үед эрүүл мэндийн байгууллагууд маань бүгд өндөр ачаалалтай ажиллаж байгаа, бэлтгэл ажлаа хангаж байна. Хувийн хамгаалах хэрэгсэл, эм тариа, тоног төхөөрөмжийнхөө нөөцийг бүрдүүлж байна. Тийм учраас айхтар хэмнэлтийн тухай асуудал үндсэндээ байхгүй. Ялангуяа та маскны тухай ярилаа. Маскны хэрэглээ өмнөхөөсөө 2-З дахин нэмэгдсэн. Өнөөдөр нэгэнтээ хүн бүр зүүж байгаа үед ялангуяа эрүүл мэндийн ажилтнууд бусаддаа үлгэр дуурайл болгох, дотоод халдвар хамгааллын чиглэлээр асрагчаасаа авахуулаад эмнэлгийн дарга хүртлээ 2 цаг тутамд маскаа сольж зүүдэг. Тухайлбал би Эх хүүхдийн эрүүл мэндийн үндэсний төвөөр жишээ авъя. 1000 хүнтэй. Эд нар маань та биднийг бодох юм бол мэргэжлийн хүмүүс өдөр бүр насан туршдаа маск зүүж байгаа учраас 2 цаг тутамд солихгүй бол харшил авдаг. Бас өвдөх магадлал, дархлаа унах эрсдэл өндөр байдаг учраас 2 цаг тутамд маскаа шууд хаядаг юм билээ, тэгэх ч ёстой. 

Тийм учраас 1000 хүнтэй эрүүл мэндийн байгууллагуудын 1000 ширхэг маск 2 цагийн хэрэглээ байгаа юм. Тийм болохоор бидэнд маскны хэрэглээ маш их шаардлагатай байгаа учраас төсвөөрөө нэлээн их маск авч хэрэглэж байгаа. Энэ мэтчилэн өнөөдөр эрүүл мэндийн салбараас айхтар гамнаж, хэмнээд байх тийм зүйл хомсхон байна. Таны хэлж байгаатай уялдуулан үнэхээр энэ маскны хэрэглээ, гараа угаадаг, гадуур хамаагүй явахгүй, олон хүн бөөгнөрсөн газар цугларахгүй байгаагийн давуу тал байна. Өнгөрсөн оны мөн үетэй харьцуулах юм бол халдварт өвчин 3-3.5 дахин буулаа. Гар, хөл, амны өвчин гэдэг энэ өвчин эрс буурлаа гэх мэтчилэн энэ халдварт өвчин тэр дундаа эмнэлгээс биш, иргэдээс бидний өөрсдийн эрүүл ахуйн хэвшлээс маш их хамаардаг нь тодорхой харагдаж байна. Энэ нь нэг талаас халдварт өвчнөөс хамгаалахаас гадна шинэ коронавирусын халдвараас урьдчилан сэргийлэхэд онц чухал ач холбогдолтой байна. Түрүүн бас манай зарим гишүүд маань нэг юм зүүчхээр хамгаалчих юм шиг ийм зүйл ярьж байна. Тэгж болохгүй. Хүн бүр толгой дараалан маск зүүх хэрэгтэй. Би дахин дахин хэлээд байгаа. Мэргэжлийн хүний үгийг би та бүхэндээ уламжлаад байгаа шүү дээ. Маск зүүж байсан учраас гадаадын иргэнээс коронавирусын халдвар нэг ч монгол хүн аваагүй юм шүү. Эх орондоо байгаа иргэд маань бүгдээрээ маск зүүж байгаа учраас монголчуудын маань дунд халдвар тархаагүй байна. Коронавирусын халдвар зөөвөрлөгдөн орж ирлээ гэдэг ийм зүйлийг хэлж байгаа. 

Тийм учраас  Их Хурлын танхимаас маскыг өөр зүйлээр орлуулах гэдэг юм уу, хэн нэгэн зүүхгүй, бусад нь зүүх гэдэг тийм зүйлийг огт хэлж ярьж болохгүй. Хүн болгоныг маск зүүх талаар уриалах хэрэгтэй. ДЭМБ маань 4-5 дугаар сар корона вирусын оргил үе байх нь ээ гэдгийг бидэнд албан ёсоор хэлчихлээ шүү дээ. Тийм учраас 2 сар хэдүүлээ тэвчих хэрэгтэй, бусаддаа шаардлага тавих хэрэгтэй. Хүүхдүүдээ болон маск зүүхгүй байгаа залуучуудад, өөр хэнд байдаг юм бэ, бүгдэд нь уриалж энэ чиглэлээр ажиллах ёстой гэж бодож байна.

Г.Занданшатар: Улаан сайд Тэрбишдагва гишүүний асуултад жич дараа нь хариулъя. Одоо Саранчимэг гишүүн “Үндсэн хууль” танхимаас асуултаа асууя.

Б.Саранчимэг: Баярлалаа. Өнөөдөр энэ коронавирус, цар тахлын үед иргэдээ дэмжсэн аж ахуйн нэгжүүд, ажил олгогчоо дэмжсэн ийм чухал шийдвэрийг Улсын Их Хурал гаргах гэж байна. Тэгэхээр дэлхий нийтэд энэ коронавирус цар тахал ингэж эрчимтэй тархаж, халдварлаж олон мянган хүн нас барж байгаа. Тэгээд энэ үед Монгол Улсын хувьд Монголын Улсын Засгийн газар шийдвэртэй арга хэмжээ авсны үр дүнд өнөөдөр энэ өвчнийг хяналтандаа авч чадаад байгаа. Тэгэхээр түрүүний чуулган дээр асуусан асуултад тодорхой хариулт авч чадаагүй учраас дахиж асууя.

Иргэдээс ирж байгаа саналын хувьд ипотекийн зээлийн хүүг бууруулах ийм боломжтой юу гэдгийг асууж байгаа. Энэ  тал дээр манай Монголбанк судалгаа гаргаад, Сангийн яам судалгаа гаргаад үүнийг бууруулах боломжтой байгаа юу? Энэ тал дээр хариултаа өгөөч. Нөгөөтэйгүүр өнөөдөр бас энэ өндөржүүлсэн байдалд байгаа, өдөр, шөнөгүй ажиллаж байгаа эмч, сувилагч, онцгой байдал, цагдаа, мэргэжлийн хяналтынхан гээд энэ галын голомт дээр ажиллаж байгаа хүмүүсээ яаж дэмжихээр төлөвлөж байгаа вэ? Эд нарыгаа дэмжих шаардлагатай байгаа юм. Энэ тал дээр тодорхой хариулт өгөөч. Баярлалаа.

Г.Занданшатар: Баттөмөр гишүүнтэй ажлын хэсэг байгуулагдаад ажиллаж байгаа шүү дээ. Энэ ипотекийн зээл, зээлийн хүү, зээлтэй холбоотой асуудлаар. Монголбанкинд өчигдөр чиглэл өгсөн. Ажлын хэсгийн дарга нарт бид нар 10 чиглэл өгсөн. Завсарлагаанаар бид уулзаж дахиж танилцагдана. Өчигдөр оройжин ажилласан, энэ судлагдаж, яригдаж байгаа асуудал. Тахлын голомт дээр ажиллаж байгаа хүмүүст ч гэсэн энэ ипотекийн зээл өгөх асуудлыг, эмч, эмнэлгийн ажилтнуудад тусгай горимоор ипотекийн зээл өгөх асуудлыг судалж байна. Тэгэхдээ одоогоор олон асуудлууд байгаа учраас эцсийн шийдвэр гараагүй, судалгаа ажил явж байна. Эмч эмнэлгийн ажилтнууд, төрийн тусгай албан хаагчдад. Сангийн сайд бол энэ асуултад хариулахгүй гээд эртүүд хэлчихсэн. Ипотекийн зээлийн хүү Монголбанкны асуудал учраас Сангийн яам хариулахгүй гээд байгаа.

Тийм учраас ажлын хэсэг өнөөдөр цайны цагаар манай өрөөнд хуралдана. Тэнд Саранчимэг гишүүн саналаа хэлээрэй. Бүлгийн хурал дээр нэлээн дэлгэрэнгүй ярилцсан учраас танхим болгоноос нэг, нэг гишүүний хэлүүллээ. 

Их танхимаас Л.Энх-Амгалан гишүүн. Бусдынх нь нэр байхгүй, уучлаарай.

Л.Энх-Амгалан: Өчигдөр бид нар мэргэжлийн Байнгын хороод дээрээ нэлээн ярьсан Эдийн засгийн байнгын хороо, Нийгмийн бодлогын байнгын хороо гээд. Ямар ч байсан 5.1 ихнаядын энэ хөтөлбөр нэлээн том өртөгтэй ийм хөтөлбөр. Бид нар олж байгаа 2 төгрөгнийхөө нэгийг энэ иргэдийнхээ орлогыг хамгаалж үлдэх, ажлын байрыг хамгаалж үлдэх, эрүүл мэндийг хамгаалахад зарцуулж байгаа. Өчигдрийн Хөдөлмөр, нийгмийн хамгааллын сайдын өгсөн тоогоор хэд хэдэн тоог энэ дээр тодруулаад хэлье гэж бодож байна. Нийгэмд нэлээн их хүлээлт байгаа учраас. 

Бид нар 3.2 сая хүнээс 1.1 сая хүн ажил хөдөлмөр эрхэлдэг. Одоо яг 1.1 сая ажил хөдөлмөр эрхэлж байгаа хүмүүсийн бараг 75 хувь нь 800 мянга орчим хүн нийгмийн даатгалын шимтгэлийг 6 сарын хугацаанд төр хариуцаад явахад хамрагдаж байна. Энэ бол маш том тоо шүү дээ, 800 мянга. Ингээд нийгмийн даатгалын сангаас гарах гэж байгаа энэ өртөг 800 орчим тэрбум  төгрөг гарахаар ийм тооцоо судалгаанууд гарч байгаа юм билээ. Иргэдийн дунд хамгийн том хүлээлт бол 200 мянган төгрөгний нэмэгдлийг ямар шалгуураар хэнд яаж өгөх вэ гэдэг асуудал тодорхой бус байсан юм. Ямар ч байсан мэргэжлийн Байнгын хороон дээр бид нар нэлээн ярьж, өчигдөр Төсвийн байнгын хороон дээр тодорхой шийдлүүд гарсан байна. Энэ бол би боломжийн шийдэл гарчихлаа гэж бодож байгаа юм.

Өнөөдрийн бидний батлах гээд сууж байгаа хуулиар өнгөрсөн оны 2-З дугаар сарын үйл ажиллагааны борлуулалтын орлого нь одоо 2020 оны 2-З дугаар сарын борлуулалтын орлоготой харьцуулахад 50 хувиар буурсан мөртлөө ажлын байраа хадгалж үлдэж байгаа энэ аж ахуйн нэгжид ажиллаж байгаа энэ хүмүүст 200 мянган төгрөгийн нэмэгдэл орох юм байна гэсэн ийм шийдэл гаргаж байна гэж. Зөв биз дээ, Сангийн сайд аа. Тэгэхээр энд ойролцоогоор 45 мянган аж ахуйн нэгжүүд урьдчилсан байдлаар үүнд хамрагдах юм байна гэдэг ийм тооцоо судалгаанууд байна гэсэн ийм шийдлүүдийг гаргасан байна. Энэ бол иргэдийн дунд тодорхойгүй байсан зүйлийг тодорхой болгож байгаа ийм зөв шийдэл болж чадсан байна гэдэг ийм давхар мэдээлэл маягаар хэлэх гэсэн юм.

Г.Занданшатар: Гишүүд асуулт асууж, хариулт авч дууслаа.

Байнгын хорооноос гаргасан зарчмын зөрүүтэй саналын томьёоллоор санал хураана. Одоо танин мэдэхүйн асуулт хариулт бүлгээрээ зөндөө ярьсан, ажлын хэсгийн гишүүд бие биенээсээ асуугаад байх шаардлагагүй. Ингээд санал хураалт явуулна.

Зарчмын зөрүүтэй нийт  28 санал байгаа. Зарчмын зөрүүтэй саналыг дэмжсэн, дэмжээгүй З гишүүн үг хэлж болно. Яг тухайн саналууд дээрээ ярилцана. Ажлын хэсэг дээрээ ажиллацгаа.

“Коронавируст халдвар (COVID-19)-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төслийн талаарх зарчмын зөрүүтэй саналын томьёоллоор санал хураалт явуулъя.
Нэг. Төсвийн байнгын хороо дэмжсэн санал:

1.Тогтоолын төслийн 1 дэх заалтын 2.а.2 дахь дэд заалтын “төрийн болон” гэсний өмнө “төрийн өмчийн их, дээд сургуулиас бусад” гэж нэмэх;
 
Санал гаргасан: Улсын Их Хурлын гишүүн Б.Чойжилсүрэн, Б.Жавхлан, Д.Оюунхорол, Д.Тогтохсүрэн, Д.Эрдэнэбат, Ж.Эрдэнэбат цаашид “Ажлын хэсэг” гэнэ. Нийгмийн бодлого, боловсрол, соёл, шинжлэх ухааны байнгын хороо дэмжсэн ийм санал байна.

Оюунчимэг гишүүн үг хэлнэ.

М.Оюунчимэг: Энэ дээр нэг санал хэлэх гэсэн юм. Их, дээд сургуулиудыг нийгмийн даатгалын шимтгэл, энэ хүн амын орлогын албан татвараас чөлөөлж байгааг дэмжиж байгаа юм. Гэхдээ энэ дээр Сангийн сайд энд сууж байна, бололцоо байгаа бол энэ ирэх намрын хичээлийн шинэ жилээс эхлээд төрийн болон хувийн хэвшлийн их, дээд сургуулиуд сургалтын төлбөрөө 10-15 хувь буулгах, энэ нь төсвийн хүрээнд ямар нэгэн байдлаар зохицуулалт хийх. Ингэснээрээ  180 мянган оюутан залуучууд, тэдний ар гэрт тодорхой хэмжээний гэрийнхээ орлогыг хадгалах нөхцөл бүрдүүлж, дэм болох ийм саналууд байгаад байгаа юм. Тэгэхээр энэ зохицуулалтыг жишээлбэл ирэх намрын хичээлийн шинэ жилээс зохицуулах бололцоо байна уу. Энэ өөрөө бас бололцоотой юм билээ. Одоо сая хэлж байгаа шиг цахимаар зарим нэгэн их, дээд сургуулиуд сургалтаа явуулах гээд өөрсдийнхөө зардлыг хэмнэх, төрийн зүгээс 180 мянган оюутан залуусдаа тодорхой хэмжээний хөнгөлөлт үзүүлэх үүднээс ядахдаа сургалтын төлбөрийг 5, 10 хувийн хөнгөлөлт үзүүлэх бололцоо байна уу гэсэн ийм нэг санал байна.

Хоёр дахь санал нь түрүүний миний хэлэх гээд байгаа, дэмжиж байгаа дээр хэлэхэд, энэ жижиг, дунд үйлдвэрлэл эрхлэгчидтэй холбоотой асуудлаар маш их санал ирж байна. Одоо бид нар 2019 оны 6 сард баталсан жижиг, дунд үйлдвэрлэл, үйлчилгээг дэмжих тухай хуулийн 5.1-д заасан, энэ заалт хэрэгжихгүй байна /микрофоныг хаав/. 

Г.Занданшатар: Энэ хэлэлцэж байгаа асуудалтайгаа холбогдуулж  үг хэлнэ. Одоо санал хураалт явуулъя.

1.Тогтоолын төслийн 1 дэх заалтын 2.а.2 дахь дэд заалтын “төрийн болон” гэсний өмнө “төрийн өмчийн их, дээд сургуулиас бусад” гэж нэмэх;

Санал хураалт. 

Д.Тэрбишдагва гишүүн “Их засаг” танхим- 8 гишүүнээс 6 гишүүн дэмжсэн.

Ж.Бат-Эрдэнэ гишүүн “Үндсэн хууль” танхим -6 гишүүн оролцож, 6 гишүүн дэмжлээ.

Б.Бат-Эрдэнэ гишүүн “Жанжин Д.Сүхбаатар” танхим -Баярлалаа. Би 12 цагаас дор уулзалтад орох юм. Лүндээжанцан гишүүн дараагийн санал хураалтын мэдээллийг өгөх байх. Манайх 13 гишүүн оролцож байгаа. 7. Өмнө нь надаас чөлөө аваад гарсан нөхдүүд маань танхимд орж ирээрэй. 13-аас 7.

Ж.Энхбаяр гишүүн “Их эзэн Чингис хаан” танхим- 13 гишүүн санал хураалтад оролцож 10, татгалзсан З.

Татгалзсан Ж.Ганбаатар, Баасанхүү гишүүн. Бусад нь дэмжсэн.

“Их  Хуралдай” танхим-16-10

Санал хураалтад 54 гишүүн оролцож, 36 гишүүн дэмжиж, 66.6  хувийн саналаар энэ санал дэмжигдлээ.

2.Тогтоолын төслийн 1 дэх заалтын 2.а.3 дахь дэд заалтын “2020 онд улс, орон нутгийн төсөв,” гэснийг төслөөс хасч, мөн дэд заалтын “гүйцэтгэсэн” гэснийг “гүйцэтгэж байгаа” гэж өөрчлөх; Санал гаргасан: Ажлын хэсэг 

Баасанхүү гишүүн.

О.Баасанхүү: Баярлалаа. Энэ маш чухал асуудал. 5.1 ихнаяд төлж байгаа улсын төсөв болон орон нутгийн төсөв, янз бүрийн нөөцөөс ард иргэддээ хандаж гаргаж байгаа учраас 7 хэмжиж, 1 огтолж, хамгийн зөв, хамгийн хэрэгцээтэй хүмүүст өгмөөр байгаа юм. Түрүүн миний хувьд нэг зүйл хэлэх гэсэн үгийг маань хасчихлаа. Тэр нь юу вэ гэвэл төрийн өмчийн сургууль гэж байна. Энд ялгаварлал битгий явуулаач гээд. Одоо энэ хэлэлцэх гэж байгаа энэ заалт чинь ингээд ялгаварлалыг улам гаргаж ирээд байна. Өөрөөр хэлбэл төрийн өмчийн оролцоотой компани гэж юу юм бэ, уул уурхай, төмөр замчид, стюрадистууд байгаа шүү дээ. Төсвийн байгууллага нь юу вэ гэвэл сургууль, цэцэрлэгийн багш. Түүнийхээ дотор их, дээдийг нь оруулаад бусдыг нь ялгаж байгаа юм. Тэгээд миний яриад байдаг та нарт зарчмын зөрүүтэй санал хэлээд байсан тэр саналуудаас алагчлаад ингээд ороод байгаа чинь буруу байна. Үүнийг тал талаас нь яриад уг нь ард түмэнд хэрэгтэй л юм хиймээр байна шүү дээ. Ганцхан Ардын нам анхаардаг, бид нар анхаардаггүй гэсэн юм байхгүй шүү дээ. Харин ч улам их анхаарахын тулд хязгааргүй  хэрэгцээг яаж хязгаарлагдмал нөөцөөр хангах вэ гэдэг дээр нэн хэрэгцээтэй газруудад хаана юмаа хуваарилах вэ? Үүнийгээ яримаар байгаа юм. Тэгэхийн тулд өнөөдөр энэ коронавирусын яг энэ үед жишээлбэл төсөв 9 хувь тодотгоход л бүх төрийн өмчийн компани, төрийн өмчийн оролцоотой компаний ажилчдын хүн амын орлогын албан татвар чөлөөлөгдөж байгаа юм байна. 9-хөн хувийн хэмнэлт хийхэд бүгд шүү. Ийм тооцоо гараад байгаа юм. Гэтэл төсөв тодотгохгүй гэдэг. Төсвийн тухай хуулиар хэрвээ  5.1 ихнаяд ярьж байгаа юм бол зайлшгүй шийдэх ёстой. Одоо энэ заалт дээр ч гэсэн, одоо бид нар хэрвээ үүнийг баталчих юм бол  нөгөө төсөв тодотгох ёсгүй, нөгөө нэг тодотгохгүй байгаа хуулиа зөрчиж байгаатай адил. Төсвийн тогтвортой байдлын тухай хууль . . . /микрофоныг хаав/.

Г.Занданшатар: Баасанхүү гишүүн энэ заалтаа унш. Батзандан гишүүн.

Ж.Батзандан: Монгол Улсын Их Хурлын тогтоолд  2020 оны тендертэй холбоотой асуудал орж ирж байгаа юм. Ажил гүйцэтгэсэн компаниудыг, хувь хүмүүсийг хөдөлмөрийн хөлс, шагнал урамшууллыг нь тэдгээртэй адилтгах орлогыг татвараас  чөлөөлөх, хөнгөлөх асуудал яригдаж байгаа юм. Би энэ заалттай холбогдуулж Сангийн сайд, Эрүүл мэндийн сайд хоёрт хандаж нэг зүйл хэлэхийг хүсэж байгаа юм. Коронавирус, цар тахал гарсантай холбогдож эмнэлэг барих ажлыг яаравчлах хэрэгтэй байна. Иргэдийнхээ эрүүл мэнд, аюулгүй байдалд онцгой анхаарал хандуулмаар байна. Баянзүрх дүүрэгт ахмадын болон хүүхдийн эмнэлэг барихаар 5 тэрбумыг 2020 оны улсын  төсөвт тусгачихсан байгаа. 

Хятадад 30 хоногийн дотор эмнэлэг барьж байна. Англи, Америк эмнэлгийг маш хурдан барьж байна, энэ хямралын үед, цар тахлын үед. Тийм учраас Эрүүл мэндийн сайд дүүргүүдэд болон аймгуудад барихаар төлөвлөсөн эмнэлгийн ажлуудыг яаравчилмаар байна. Баянзүрх дүүргийн 13 дугаар хороонд барихаар төлөвлөсөн ахмадын болон хүүхдийн эмнэлгийг яаралтай ажилд нь оруулж, 2 сарын дотор дуусга. Бид хямралын үед хурдтай ажиллах ёстой. Үүнийг Сангийн сайд болон Эрүүл мэндийн сайдад хэлэхийг хүсэж байгаа юм. Баярлалаа.

Г.Занданшатар: Эмнэлгийн барилгын ажлуудыг эхэнд нь эрэмбэлчихсэн байгаа. Хүрэлбаатар сайд.

Ч.Хүрэлбаатар: Би Батзандан гишүүний хэлсэн энэ саналтай 100 хувь санал нэг байгаа. Засгийн газар тогтоол гаргачихсан байгаа. Эрүүл мэндийн салбарт хийгдэх хөрөнгө оруулалтын ажлуудыг эрчимжүүл гэдэг ийм үүрэг өгөгдсөн байгаа. Тэгээд манай Эрүүл мэндийн яамныхан энэ их ажлынхаа хажуугаар бас энэ ажил дээр анхаарал тавьж ажиллаж байгаа гэж итгэж байна. Ер нь бусад олон орнуудад энэ эмнэлэг барих ажлыг их богино хугацаанд хийж дуусгаж байгаа. Тэгэхээр эрүүл мэндийн салбарт хийгдэж байгаа бүх хөрөнгө оруулалтыг түргэлчлэх, эрчимжүүлэх ийм чиглэл өгөгдсөн байгаа. Сангийн яамны хувьд энэ эрүүл мэндийн салбарын санхүүжилт дээр янз бүрийн асуудал байхгүйгээр түргэн шуурхай гаргаж байгаа. Ажлаа л хурдан хийвэл түүнийг бүх нөхцөлөөр нь хангаж өгч байгаа гэдгийг хэлмээр байна.

Г.Занданшатар: Батзандан гишүүний асуултад хариулахад Улсын Их Хурлын тогтоолыг ирэх долоо хоногт батална, коронавирустай тэмцэх чиглэлээр. Энэ хүрээнд Улсын прокурор, Авлигатай тэмцэх газраар ахлуулсан тусгай ажлын хэсэг байгуулж, өр барагдуулах. Энэ хүрээнд Капитал банкнаас 2 сувиллын газрын хураан авч эрүүл мэндийн даатгалын өрөнд шилжүүлэхээр ажил үндсэндээ яваад бэлэн болж байгаа гэдгийг мэдэгдье.

Санал хураалтаа явуулъя. 

Дэндэвийн Тэрбишдагва гишүүн “Их засаг” танхим.8-6

Ж.Бат-Эрдэнэ гишүүн 6-6 дэмжиж байна. Үлгэр жишээ танхим, идэвхтэй оролцож байгаа шүү.

Д.Лүндээжанцан: 13-8

Ж.Энхбаяр: “Их эзэн Чингис хаан” танхимд 13 гишүүн санал хураалтад оролцлоо. 10 гишүүн дэмжиж З гишүүн  татгалзлаа.

“Их Хуралдай” танхим 16-8.

Санал хураалтад 54 гишүүн оролцож, 38 гишүүн дэмжиж, 70.3 хувийн саналаар санал дэмжигдлээ.

3.Тогтоолын төслийн 1 дэх заалтын 2.б дэх дэд заалтын “зогссон” гэсний дараа “болон 2020 оны 2, 3 дугаар сарын үйл ажиллагааны борлуулалтын орлого нь өмнөх оны мөн үеэс 50 ба түүнээс дээш хувиар буурсан” гэж нэмэх;

Санал гаргасан: Ажлын хэсэг 

Санал хураалт явуулъя. 

“Их засаг” танхимаас Тэрбишдагва гишүүн: 8 гишүүн оролцсоноос 5 гишүүн дэмжлээ.

“Үндсэн хууль”  танхим Ж.Бат-Эрдэнэ: 6 гишүүн оролцож, 6 гишүүн дэмжлээ. Оюундарь гишүүн санал хэлье гэсэн.

Санал хураалтыг хүчингүй болголоо. Одоо “Үндсэн хууль” танхимаас Улсын Их Хурлын гишүүн Оюундарь, “Жанжин Д.Сүхбаатар” танхимаас Улсын Их Хурлын гишүүн Ц.Гарамжав, Баасанжав гишүүн ингээд энэ З гишүүнээр тасаллаа.

Ц.Гарамжав: Баярлалаа. Тогтоолын төслийн 1.1 дэх заалтын 2.6 дээр үйлдвэрлэл, аж ахуйн нэгжийн “зогссон” гэсний дараа  2020 оны 2, З дугаар сарын үйл ажиллагааны борлуулалтын орлого нь өмнөх оны үеэс 50 хувиас дээш буурсан гэж өчигдөр бид нар Эдийн засгийн байнгын хороон дээр нэлээн их ярьсан, Сангийн сайд маань ч байсан. Тэгээд гол нь 30 хувь гэдэг дээр бид нар өчигдөр бараг тогтоод үүнийг хэлэлцье гээд ажлын хэсэг дээр үүнийг хэлэлцсэн байх ёстой. Ингээд буцаад 50 хувиар ороод ирсэн байна. 50 хувь гэдэг бүр их хэтэрсэн тоо байгаа юм. 30 хувь ч гэсэн бас аж ахуйн нэгжүүдийн үйл ажиллагаа борлуулалтын орлого дагалдана гэдэг бол нэлээн өндөр эрсдэл үүрчихсэн, нэлээн хохиролд орчихсон байгаа байдал. Тэгээд үүнийг 30 хувиар нь үлдээж өгөөч ээ гэсэн санал байна. Энэ 50 хувь бол бараг ингээд тал нь хагараад уначихсан юмыг ямар ч дуслын тариа хийгээд сэхэхгүй болчихсон үе шүү. Тийм үед бид нар 200 мянган төгрөг хүнд нь өгөөд, энэ аж ахуйн нэгжүүдийн үйл ажиллагааг дэмжиж чадахгүй ээ. 30 хувь ч гэсэн хүндэрсэн том тоо. 30 хувийн орлого тарсан байна гэдэг бол аль  хэдийн тасарсан олон аж ахуйн нэгжүүд байгаа. Үүнийг 50 хувь ба түүнээс дээш гээд оруулчихсан нь бараг л шилний цаанаас чихэр долоолгоно гэдэгтэй адилхан байна шүү. Үүнийг жаахан бодоод 30 хувьд үлдээж өгөөч гэсэн санал байна.

Г.Занданшатар: Оюундарь гишүүн “Үндсэн хууль” танхимаас.

Н.Оюундарь: Коронавирус халдвар цар тахлын энэ үед иргэдийн эрүүл мэнд, орлогыг хамгаалах, ажлын байрыг нэмэгдүүлэх үүднээс хувь хүний орлогын албан татвар, нийгмийн даатгалын шимтгэл гэх зэргээр ерөнхийдөө манай Засгийн газраас авч хэрэгжүүлье гэж байгаа энэ тогтоолын төсөл үнэхээр дэмжмээр ийм тогтоолын төсөл гэдгийг өмнө хэлсэн. Түүнээс гадна мэдээж энэ олон олон салбаруудыг хамарч байгаа. Тэр битгий хэл өмнөх бид нарын баталсан сая энэ тогтоолын төслийн 1 дүгээр заалтын 2.3 дээр заасан нь энэ тендер авсан, гүйцэтгэж байгаа гэдгийг оруулж байгаа. Одоо энд 3 дугаар заалт дээр бид нар бас энэ үйл ажиллагаа нь зогсчихсон байгаа ийм аж ахуйн нэгжүүд, борлуулалтын орлого нь буурчихсан байгаа аж ахуйн нэгжүүдийн асуудлыг ярьж байгаа. Гагцхүү аж ахуйн нэгжүүдээс гадна давхар  ялангуяа  энэ хөгжлийн бэрхшээлтэй иргэд, ажил эрхлээгүй иргэд, ямар нэгэн байдлаар нийгмийн даатгалын шимтгэлээ төлж чадаагүй байгаа иргэд уруу чиглэсэн бас нэг цогц арга хэмжээнүүдийг авах үүрэг даалгаврыг энэ тогтоолыг батлахын хажуугаар бас Хөдөлмөр, нийгмийн хамгааллын яам, Сангийн яам энэ судалж үзэх ажлыг зохион байгуулмаар байна. Энэ нь өөрөө мэдээж нийгмийнхээ бүхий л давхаргыг хамарч байгаа ийм ажил арга хэмжээ болно. Хүрэлбаатар сайдад энэ тогтоолыг батлахын ард ялангуяа нийгмийн даатгалын шимтгэл төлж чадаагүй байж байгаа тэр иргэдэд хандсан ажлыг ямар нэгэн байдлаар дэмжих заалтыг оруулж өгөөрэй гэдгийг хэлмээр байна. Баярлалаа.

Г.Занданшатар: “Их засаг” танхимаас Раднаасэд гишүүн.

Ш.Раднаасэд: Би Хүрэлбаатар сайдаас нэг зүйл асууя. Энэ орон нутгийн сургууль цэцэрлэгийн урсгал засварын асуудал байгаа, их засвар гээд.

Г.Занданшатар: Раднаасэд гишүүн ээ, энэ 50 хувь дээр дэмжсэн, дэмжээгүй л санал хэлнэ.

Ш.Раднаасэд: Харин тийм. Тэгээд Хүрэлбаатар сайдаас яг энэ дээр Засгийн газраас үүнийг царцаасан гэсэн ийм шийдвэр гарсан гэх юм, энэ үнэн юм уу?

Г.Занданшатар: Асуулт, хариулт байхгүй. Үүнийг ажлын хэсэг дээр жич асуучих. Одоо 50 хувиас буурсан эсэхээр нь 200 мянгыг өгөх.

Ш.Раднаасэд: 50-ийг дэмжиж байгаа. 

Г.Занданшатар: Баасанхүү гишүүн.

О.Баасанхүү: Томоохон аж ахуйн нэгжүүүдийн хувьд борлуулалтын орлого 50 хувь уу, 30 хувь уу гээд тооцож болно л доо. Одоо энэ дэлгүүрүүдэд лангуу түрээсэлдэг хүмүүсийн хувьд яах юм бэ гэдэг нь ойлгомжгүй байгаа юм. Лангуу түрээсэлдэг нэг талаасаа аж ахуйн нэгж юм шиг боловч нөгөө талаасаа хувь хүн түрээсийн гэрээ хийгээд сууж байгаа. Тэгээд нэг оюутан хүүхэд ч байдаг юм уу, нэг хүүхдийг сарын 400-500 мянгаар цалинжуулаад, тэгээд сүүлдээ юм нь борлогдохгүй болохоор нөгөө хүүхдээ болиулчихдаг. За больё оо, гэрээнээс энэ гар утасны сэлбэгээ авчраад чадахгүй ээ, тийм учраас  ингээд одоо ажлын байр нь бүрэн байхгүй болсон. Хэрвээ өнөөдөр дээр үеийн Мянган нэрийн барааны дэлгүүрт ч юм уу, эсхүл манай Эрдэнэтийн Хөлөг зах дээр зогсож байгаа тэр хүмүүсийн борлуулалт хэвийн байсан бол тэр хүүхэд зүгээр ажилтай, орлоготой, нийгмийн даатгалаа төлөөд, хүн амын орлогын албан татвараа сайн дураараа ихэнх нь төлөөд явж байдаг. Гэтэл энэ 200 мянгын хүртэх хувь хишиг дутах гээд байна. Үүнийг анхаараач гээд байгаа юм. Дээрээс нь энэ бичил бизнес хийдэг хүмүүс байна. Та бүгдийн нөгөө алергитэй нэрийг хэлэхээс өөр арга байхгүй, гэхдээ та нар биш шүү дээ. Жижиг, дунд үйлдвэрийг жинхнээсээ эрхлээд гутал зардаг, одоо нэг дээл оёдог, сандал хаддаг. Тэгсэн Нарантуул захыг жишээлбэл хаачихдаг, нөгөө захуудын цэвэрлэгээ гээд болиулчихдаг. Эрээнээс ч юм уу янз бүрийн бүтээгдэхүүн аваад та гутал табчик хийдэг сэлбэгээ аваад хийе гэсэн байхгүй. Ингээд яг жинхэнэ хохирч байгаа хүмүүс нь тэнд байгаад байдаг. Тэр хүн яаж борлуулалтын орлого маань 30, 50 байсан, эсхүл  100 хувь байхгүй гэдгээ нотлох юм бэ? Тэгээд яаж нотлоод нөгөө хүн нь бид хоёр түрээсийн гэрээтэй гэж хэлээд, түрээсийн гэрээ гэдгээ больё. Хамтран хөлсөөр ажиллах гэрээ хийчихсэн, энэ гэрээний дагуу энэ хүүхэд маань ажилгүй болж байна гээд 200 мянган төгрөг төр засгийнхаа хишгээс хүртье гээд очих юм бол үүнийг чинь нотлохгүй гээд өгөхгүй юм байна л даа. Тэгэхээр бөөн гомдол ирэх вий гэж би айгаад байгаа юм. Томоохон цементийн үйлдвэр, томоохон аж ахуйн нэгжүүдийг би ойлгож байна. Нүүрсний борлуулалт хийдэг компани, нүүрс угаах ч гэдэг юм уу? Гэтэл яг энэ амьдрал дээр байгаа, зах дээрээ зогсож байгаа сүү, гутал зардаг ч юм уу, нөгөө жижигхэн түрээс хийдэг хүн маань түрээсийн өрөнд ороод, нөгөө материалын боломжгүй болоод, дээрээс нь ажлын байргүй байгаа нэг хүүхдийг сарын 500-600 мянга . . . /хугацаа дуусав/.

Г.Занданшатар: Энэ дараагийн асуудлууд дээр байгаа тусдаа асуудал. Санал хураалт явуулъя. 

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-8

Ж.Энхбаяр “Их эзэн Чингис хаан” танхимаас 13-10

“Их Хуралдай” танхимаас 14-7

Санал хураалтад 54 гишүүн оролцож, 37 гишүүн дэмжиж, 70.1 хувийн саналаар санал дэмжигдлээ.

4.Тогтоолын төслийн 1 дэх заалтын 3.а.2 дахь дэд заалтын “төрийн болон” гэсний өмнө “төрийн өмчийн их, дээд сургуулиас бусад” гэж нэмэх;




Санал гаргасан: Ажлын хэсэг 




Нийгмийн бодлого, боловсрол, соёл, шинжлэх 




ухааны байнгын хороо дэмжсэн 
Санал хураалт явуулъя. 

Тэрбишдагва гишүүн “Их засаг” танхимаас 8-6.

Би ганц юм хэлье. Би ганц, хоёр гишүүн түр зуур гараад явсан ч гэсэн, гараа өргөж байгаа учраас гар өргөж байгаа хүнээс тоолоод байгаа шүү. Түүнээс биш намайг бүртгүүлээрэй гээд гараад явчихбал тоолохгүй байгаа. Тийм учраас бусад танхимуудыг харж байхад 3-4 хүнтэй мөртлөө том тоо хэлээд байх юм. Шударга л байцгаая.

Г.Занданшатар: Их Хурлын Тамгын газар хяналт тавьж байгаа. Хяналтын тоогоо өгч байгаа.

Ж.Бат-Эрдэнэ гишүүн “Үндсэн хууль” танхимаас 6-6. Энд хяналт тавьж байгаа шүү.

Лүндээжанцан гишүүн “Д.Жанжин Сүхбаатар” танхимаас 14-8. Жавхлан орж ирээд 14 болчихсон. Энд гишүүд үг хэлье гээд, тэгээд дарсан чинь орж чадахгүй, нэр гарахгүй. Орсон, ороогүй нь мэдэгдэхгүй байна гэдэг ийм санал гарч байна.

Ж.Энхбаяр “Их эзэн Чингис хаан” танхимаас 13 гишүүн санал хураалтад оролцсоноос 8 дэмжлээ. 5 татгалзлаа. 2 гишүүн гарч явсан байна.

“Их Хуралдай” танхимаас 14-7

Санал хураалтад 54 гишүүн оролцож, 35 гишүүн дэмжиж, 64.1 хувийн саналаар санал дэмжигдлээ.

5.Тогтоолын төслийн 1 дэх заалтын 3.а.3 дахь дэд заалтын “2020 онд улсын болон орон нутгийн төсөв,” гэснийг төслөөс хасах;

Санал гаргасан: Ажлын хэсэг.

Танхимуудаас үг хэлэх гишүүн байна уу? Үг алга байна.

Санал хураалт явуулъя. 

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-9

Ж.Энхбаяр “Их эзэн Чингис хаан” танхимаас 13-8

“Их Хуралдай” танхимаас 14-7

Санал хураалтад 54 гишүүн оролцож, 36 гишүүн дэмжиж, 66.6 хувийн саналаар санал дэмжигдлээ.

6.Тогтоолын төслийн 1 дэх заалтын 4 дэх дэд заалтад доор дурдсан агуулгатай дэд заалт нэмэх:

“г/.хүнсний аюулгүй байдлыг хангах, импортын бүтээгдэхүүнийг орлох дотоодын хүнсний хангамжийг сайжруулах зорилгоор үндэсний үйлдвэрлэгчдээ дэмжих, Жижиг, дунд үйлдвэрийг хөгжүүлэх сангийн хөрөнгийг нэмэгдүүлэх иж бүрэн цогц арга хэмжээний төлөвлөгөө гарган ажиллах;”

Санал гаргасан: Улсын Их Хурлын гишүүн Ж.Бат-Эрдэнэ, 
Б.Дэлгэрсайхан, М.Оюунчимэг, Д.Тэрбишдагва. 
/Эдийн засгийн байнгын хороо дэмжсэн/ 

Үг хэлэх гишүүд байна уу? Батзандан гишүүн үг хэлнэ.

Ж.Батзандан: Би энэ 6 дугаар заалт байгаа. Тогтоолын төслийн 1 дэх заалтын 4 дэх хэсгийн хүнсний аюулгүй байдлыг хангах, импортын бүтээгдэхүүнийг орлох дотоодын хүнсний хангамжийг сайжруулах зорилгоор жижиг, дунд үйлдвэрлэгчдийг дэмжих, сангийн хөрөнгийг нэмэгдүүлэх гэсэн энэ заалтыг дэмжиж байгаа юм. Тэгэхээр Их Хурлын дарга болон энэ тогтоолын төсөл дээр ажиллаж байгаа ажлын хэсэгт  хандаж, өчигдөр би тодорхой санал хүргүүлсэн юм. Өнөөдөр коронавирус гарсантай холбогдуулж дэлхийн улс орнуудад  өөрөө, өөрийгөө ажлаар хангах, гэрээсээ ажлаа хийх, гадагшаа гарахгүйгээр ажлын байрыг гэрт нь бий болгох гэдэг ийм бодлогыг дэмжиж байгаа юм. Энэ хүрээнд дэлхийн улс орнууд боловсролын үйлчилгээг цахимаар өгч байгаа. Гар утсаараа гэрээсээ ажлуудаа амжуулж байгаа аж ахуйн нэгж, хувь хүмүүсийг дэмжих зорилгоор гар утасны компаниуд, интернэт үйлчилгээ үзүүлж байгаа компаниудтай Засгийн газар нь ярьж тохиролцож гар утасны үнийг буулгах, интернэт үйлчилгээний үнийг тэглэх гэх мэт тодорхой арга хэмжээнүүдийг авч байгаа юм. Иргэдийн зардал одоо гар утас, интернэт чиглэл иргэдийн зардал нэмэгдэж байгаа юм. Гэрээсээ бизнес эрхэлж байгаа,  гэрээсээ ажлаа эрхэлж байгаа хүмүүсийг ингэж дэмжиж өгөх нь зүйтэй гэдэг саналыг гаргасан байгаа. Ажлын хэсэг энэ саналыг судалж үзсэн үү гэж би хэлэхийг хүсэж байна, сануулахыг хүсэж байна.

Г.Занданшатар: “Их засаг” танхимаас Тэрбишдагва гишүүн.

Д.Тэрбишдагва: Энэ бол маш чухал заалт. Яагаад гэвэл үнэхээрийн коронавирусын үргэлжлэх хугацаа нэлээн урт хугацаатай гэдгийг дэлхий нийт хүлээн зөвшөөрөөд байна. Тэгэхээр хүн амын хамгийн чухал хэрэгцээтэй зүйл бол хүнс л дээ. Энэ орж ирж байгаа 4 заалт дээр эдийн засгийн чиглэлээр ч, ажлын байр хадгалах, эрүүл мэндийн чиглэл, бусад чиглэлээр энэ заалтыг тохироод байгаа юм. Тэгэхээр энэ дээр тариан талбайгаас ширээн дээрх хүртэл иж бүрэн цогц арга хэмжээг авахад энэ жижиг дунд үйлдвэрлэлүүд, өрхийн аж ахуйнуудаас эхлээд тэр би түрүүн хэлсэн, томоохон хөрөнгө оруулчхаад үйлдвэрлэлийнх нь хүчин чадалдаа хүрч чадахгүй, эргэлтийн хөрөнгө гээд иж бүрнээр нь судалгаа гаргачихсан, эрдэмтэн судлаачид, инженер техникийн ажилтнуудын гаргасан судалгаа байгаа юм. Энд 3-5 жилийн дотор 400 гаруй тэрбум төгрөгийн дэмжлэг үзүүлчих юм бол Монгол Улс импортоор оруулж ирж бүх хүнсний ногоогоо бүрэн хангах, зоорийн аж ахуйтай болох, аймгийн төвүүдэд тодорхой хэмжээний агуулах савны хүрэлцээтэй ложистикийн төвүүд бий болгох гээд ингээд нийтдээ 3-5 жилийн хугацаанд бид Монголын газар шороон дээр ургаж байгаа бүх төрлийн төмс, хүнсний ногоогоор өөрийгөө хангах, түүнийгээ жилийн 4 улиралд хадгалах, гадаадын улирлын шинж чанартай орж ирдэг хүнсний ногоог оруулж ирэхгүй. Тэр ч байтугай би бас өчигдөр хэлсэн, сүүнийхээ болон махныхээ үйлдвэрлэлийг энэ чиглэлээр явуулчих юм бол цаашдаа бид хүнсний бүтээгдэхүүн экспортлох боломжтой улс орон байгаа юм. Үүнийг зүгээр нэг санаанаасаа гаргаж юм уу, сэтгэлийн хөдөлгөөнөөр тавьсан тооцоо биш, энэ маш сайн судалгаа, тооцоон дээр үндэслэж, манай энэ гишүүд бүгдээрээ ярилцаж дэмжсэн юм. Ийм учраас энэ гаргасан саналыг гишүүд маань дэмжиж өгөөч гэж хүсэж байна. Баярлалаа.

Г.Занданшатар: “Үндсэн хууль” танхимаас Жадамбын Бат-Эрдэнэ гишүүн.

Ж.Бат-Эрдэнэ: Өнөөдөр бид нарын гаргаж байгаа тогтоол маань эдийн засгийг идэвхжүүлэх, ард иргэдийн орлогыг нэмэгдүүлэх, ажлын байрыг хадгалах чиглэлээр гарч байгаа. Энэ хүрээнд хийгдэх хамгийн гол ажил бол өнөөдөр энэ саяны оруулж ирж байгаа санал юм. Хүнсний аюулгүй байдлыг хангах нэгдүгээрт, хоёрдугаарт, импортын бүтээгдэхүүнийг орлох, дотоодын хүнсний хангамжийг сайжруулах, тэгээд үндэсний үйлдвэрлэгчдээ дэмжих, жижиг, дунд үйлдвэрлэлийг хөгжүүлэх сангийн хөрөнгийг нэмэгдүүлэх гэсэн ийм саналыг оруулж ирж байгаа юм.

Жижиг, дунд үйлдвэрлэлийг дэмжих сангийн хуваарилалтын журам гэж гарсан. Энэ журмыг бид нар Хүнс, хөдөө аж ахуй, хөнгөн үйлдвэрийн яаман дээр ярьж байгаад өнгөрсөн жил маш аятайхан болгож өөрчилсөн. Үүний хүрээнд өнгөрсөн жил 47 тэрбум төгрөгөө яг үнэхээр үйлдвэрлэж байгаа компаниуддаа олгох ийм боломж бололцоо нээгдсэн. Үүнээс хойш жижиг, дунд үйлдвэрлэлийг эрхэлж байгаа аж ахуйн нэгж, компаниуд маань одоо зөвхөн хөрөнгө оруулалтуудыг нэмэгдүүлэх, сангийнхаа хөрөнгийг цааш нь нэмэгдүүлээч гэсэн ийм саналыг тавьж байгаа. Тийм учраас энэ нийт 5.1 ихнаяд төгрөг буюу 3.2 ихнаяд төгрөг нь энэ үйлдвэрлэлийг дэмжих талд орж байгаа шүү дээ. Үүндээ зориулаад энэ жижиг, дунд үйлдвэрлэлийнхээ санг дэмжих, нэмэгдүүлэх ийм боломж бололцоог гаргаач гэсэн ийм саналыг оруулж ирж байгаа юм.

Нөгөө талаар яг энэ хүндрэлтэй байгаа нөхцөл байдалд бид нар бүхий л дотоодынхоо үйлдвэрлэлийг дэмжих, хөгжүүлэх энэ боломж бололцоог нээх, тодорхой хэмжээний дэмжлэгүүдийг үзүүлэх, санхүүгийн болон техник технологийн дэмжлэгүүдийг үзүүлэх. Тэгээд төлөвлөгөөтэйгээр 2 жилийн хугацаанд, магадгүй энэ коронавирустай холбоотой энэ хугацаа маань 2 жилийн хугацаанд гарах шинжтэй болчихлоо. Тийм учраас өнөөдрөөс авахуулаад төлөвлөгөөтэй цогт арга хэмжээ авч энэ үйлдвэрлэлээ дэмжих, ажлын байраа хадгалах, орлогыг нэмэгдүүлэх, тэгээд импортыг орлох, экспортыг нэмэгдүүлэх гэсэн энэ чиглэлд ажиллах нь зүйтэй юмаа гэсэн энэ саналыг гаргаж ирж байгаа юм. Тийм учраас энэ саналыг дэмжинэ үү гэсэн ийм саналыг оруулж ирж байна. Баярлалаа.

Г.Занданшатар: Цэдэнбалын Цогзолмаа гишүүн “Их засаг” танхимаас үг хэлнэ.

Ц.Цогзолмаа: Тогтоолын төслийг дэмжиж байгаа. Яг 6 дугаар заалт буюу тогтоолын төслийн 1.4 дэх заалтад дэд заалт нэмэх энэ санал дээр нэг чухал асуудлыг хөндөх шаардлагатай байна гэж ингэж үзэж байна. Тэгэхээр томьёоллын хувьд яаж оруулах вэ гэдгийг ажлын хэсгийн гишүүд маань анхаараад ажиллаасай гэж бодож байна. Ер нь иргэдийнхээ эрүүл мэндийг хамгаалах асуудал бол энэ тогтоолын амин сүнс асуудал байгаа. Тэр дундаа бас иргэдийнхээ орлогыг хамгаалахад цогц арга хэмжээг хэрэгжүүлэх гэж байна. Энэ хүнсний аюулгүй байдлыг хангах асуудлын салшгүй нэг хэсэг нь энэ ковид-19-ийн тархалтад өртөж байгаа хүмүүст ихэвчлэн суурь өвчтэй ч гэдэг юм уу, хүүхэд халдахгүй гэж байсан, хүүхэд нас барсан тохиолдол. Ерөнхийдөө эрүүл мэндийн хувьд дархлаа нь унасан иргэдийн дархлааг дэмжих ийм зайлшгүй шаардлага байгаа юм. Өнөөдөр ажилгүйдэл нэмэгдэж байгаа, орлого багасаж  байгаа яг энэ нөхцөл байдалтай холбоотойгоор үнэхээр тусгайлан харж үзэх зорилтод  бүлгийн иргэдийнхээ хүнсний хангамжийг бид нар яах ёстой вэ гэдэг асуудлыг анхаарах зайлшгүй шаардлагатай байна. Тодруулаад хэлбэл, үнэхээр орлогогүй байгаа хөгжлийн бэрхшээлтэй иргэд гэдэг юм уу? Олон хүүхэдтэй, үнэхээр амьжиргаа хүнд байгаа энэ зорилтод бүлгийнхээ иргэдийг магадгүй нөхцөл байдал хүндэрсэн үед бид нар хүнсний талоноор хангах байдаг юм уу? Ядаж өдөрт нэг удаа халуун хоолоор дэмжих байдаг юм уу? Ийм арга хэмжээг авч өгөхгүй бол иргэдийн маань дунд өнөөдөр яг өдрийн хоолоо залгахгүй, хүнд нөхцөлд амьдарч байгаа ийм иргэд байна. 

Тийм учраас иргэн бүрд, өрх бүрд энэ гаргаж байгаа тогтоолын маань утга учир, үр  шим нь өрх бүрд очих энэ боломжийг анхаараад, яг энэ хүнсний хангамж дээр тэр зорилтод бүлгийнхээ иргэдийг яах вэ гэдэг асуудлыг томьёоллын хувьд багтаагаад оруулах ийм боломж байна уу гэдгийг харж үзээсэй гэсэн саналыг хэлэхийг хүсэж байна. Баярлалаа. 

Г.Занданшатар: Төсвийн байнгын хорооны даргад Улсын Их Хурлын гишүүдийн гаргасан саналын дагуу чиглэл өгч байна. Сая санал хэлсэн Тэрбишдагва, Цогзолмаа, Ж.Бат-Эрдэнэ, Ж.Батзандан нарын гишүүдийн гаргасан  саналыг эцсийн хэлэлцүүлэгт бэлтгэхдээ анхаарч нэгдүгээрт харилцаа холбооны компаниудын интернэт, утасны үйлчилгээг тодорхой цагийн хуваариар үнэгүй болгох, нэн ялангуяа боловсролын алсын зайн сургалтын үйлчилгээ явуулахад, хоёрдугаарт, зах зээлийг онлайнд шилжүүлэх, онлайн худалдааг дэмжих, хүргэлтийн үйлчилгээг дэмжих, ариун цэвэр, эрүүл ахуйн стандартын шаардлага хангасан хүргэлтийн үйлчилгээ хоол унд, эм, эмнэлгийн хэрэгслээс авахуулаад хүргэлтийн үйлчилгээ, онлайн зах зээлийг дэмжих ийм цогц бодлогыг тогтоолд тусгах, ирэх долоо хоногт батлах Улсын Их Хурлын тогтоолд Эдийн засгийн байнгын хороо бидний өгсөн 10 чиглэлд энэ чиглэлийг өгч байна. 

Дээр нь бүх нийтийн үүргийн сангийн шугамаар интернэт үйлчилгээний үнэ тарифыг хямдруулах энэ замаар онлайн худалдаа, онлайн үйлчилгээ, үүлэн технологи ашиглаж, Засгийн газрын болон хувийн хэвшил ажлаа онлайнаар явуулах, үүлэн технологи ашиглах, дижитал шилжилтийн бодлогуудыг хэрэгжүүлэх, энэ Батзандан гишүүний гарах санал, саначлагатай уялдуулаад энэ ажлыг эцсийн хэлэлцүүлэгт бэлтгэхдээ анхаарах чиглэлийг өгч байна. Жижиг, дунд үйлдвэрлэл, хөдөө аж ахуйг дэмжих, ажлын байр яг тэр бичил жижиг, дунд бизнес эрхлэгчдийг дэмжих чиглэлээр Цогзолмаа гишүүн, хөдөө аж ахуй, хүнсний үйлдвэрлэлийг дэмжих чиглэлээр Тэрбишдагва гишүүн, Ж.Бат-Эрдэнэ гишүүдийн гаргасан саналыг их тодорхой болгох талаар ажиллахыг чиглэл болгож байна.

Ингээд гишүүд үг хэлж дууслаа. 

Санал хураалт явуулъя. 

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-5

Лүндээжанцан гишүүн “Д.Жанжин Сүхбаатар” танхимаас 13-11

Ж.Энхбаяр “Их эзэн Чингис хаан” танхимаас 13-10. З гишүүн татгалзлаа.

“Их Хуралдай” танхимаас 14 гишүүн оролцсоноос 10 гишүүн дэмжлээ. 

Санал хураалтад 54 гишүүн оролцож, 41 гишүүн дэмжиж, 72.1 хувийн саналаар санал дэмжигдлээ.

7.Тогтоолын төслийн 1 дэх заалтын 4 дэх дэд заалтад доор дурдсан агуулгатай дэд заалт нэмэх:

“д/.сахилга, дэг журам, хариуцлагын тогтолцоог дээшлүүлэх, эдийн засгийн сөрөг үр дагавраас сэргийлэх арга хэмжээг эрчимжүүлэх;”


Санал гаргасан: Улсын Их Хурлын гишүүн Д.Тэрбишдагва 





/Эдийн засгийн байнгын хороо дэмжсэн/ 

“Их засаг” танхимаас Тэрбишдагва гишүүн.

Д.Тэрбишдагва: Би санал хэлье гээд кноп дарсан. Баярлалаа. Би санал гаргасан гишүүний хувьд энэ сахилга дэг журам, хариуцлагын тогтолцоог дээшлүүлэх, ингэснээр эдийн засагт үр дагавартай байна гэдгийг  би түрүүн  сайд нараас асуусан. Тухайлбал, халдварт өвчний тоо маск зүүснээс хичнээн хувь буурсан талаар Сарангэрэл сайд хэлсэн. Энэ онлайн сургалтууд эхэлснээс манай боловсролын салбарт ямархуу дэвшил гарч, ямар боломж байна. Өнөөдөр шинжлэх ухаан технологийн дэвшлийг Монгол Улс хэрхэн ашиглаж болох чиглэлээр том дэвшлүүд гарлаа шүү дээ. Энэ нь цаашдаа үргэлжлэх байх. Тийм учраас сахилга, хариуцлага, дэг журмын асуудлыг өнгөрсөн хугацаанд зөв зүйтэй эхлүүлснийгээ цааш нь эрчимжүүлэх ёстой гэж бодож байгаа.

Ер нь сахилга хариуцлага, дэг журам юунаас эхлэх вэ гэхээр ёс зүй, ёс суртахуунаас эхлэх ёстой. Үүнийг манай нэрт академич Нарангэрэл хууль зүйн гол сүнс нь ёс зүй, ёс суртахуун байна гэж хэлээд байгаа юм. Тэгэхээр  энэ маскаа зүүх, өглөөнийхөө хуралд бид манлайлан оролцох ёстой. Цаг хугацаандаа оролцох ёстой, идэвхтэй оролцох ёстой. Энэ болгон хариуцлагын тогтолцооны нэг хэлбэр. Ард иргэдээсээ бид нус цэрээ хаяхгүй арга хэмжээг сайн авч байна, маск зүүхийг шаардаж байна. Ийм учраас бид өөрснөө манлайлан сахилга, хариуцлагатай, дэг журамтай оролцох ёстой. Ийм учраас үүний эцсийн үр дүнд манай Засгийн газар ямар нэгэн байдлаар тооцож үзээсэй гэж бодож байна. Энэ бол мөнгөөр хэмжигддэггүй мөртлөө асар их хэмжээний хөрөнгө мөнгийг хэмнэх боломжтой. Магадгүй Монголын төр өнөөдөр энэ алхмаа цааш нь үргэлжлүүлэх юм бол дэгтэй Монгол дэлхийд манлайлна гэдэг шиг бид өнөөдөр дэлхий нийтэд манлайлж чадаж байна шүү дээ.

Барууны хөгжилтэй орнууд өнөөдөр онлайн сургалтаар хүүхдүүдээ тэр болгон сургаж чадахгүй байгаа шүү. Тэгтэл манайхан сургаж чадаж байна. Барууны хөгжилтэй орнууд маск зүүхгүйгээсээ болоод ямар замбараагүй байдалд  орж байна. Тэгэхэд бүгдээрээ маск зүүж байна, ард иргэд маань ухамсарлаж байна, ёс суртахуунтай, ёс зүйтэй байна. Ийм учраас энэ нэгэнтээ эхэлсэн арга хэмжээгээ ард иргэдээсээ авахуулаад,  Их Хурлын гишүүд, Засгийн газар, төр, засгийн хэмжээнд эрчимжүүлээд явах юм бол Монгол Улс бүх чиглэлээр,цаашдаа зөвхөн сахилга хариуцлагаас биш ингээд бүх аж ахуйн нэгж, улс орны бүх салбар  ч гэсэн ингээд идэвхтэй сайн ажиллах юм бол Монгол Улс дэлхийд бүх чиглэлээр гарч ирэх боломж байна гэж их найдаж байгаа. Ийм учраас энэ гаргасан саналыг маань дэмжиж өгөөч ээ гэж хүсэж байна. Баярлалаа.

Г.Занданшатар: Баярлалаа. Одоо санал хураалт явуулна. Улсын Их Хурлын Тамгын газраас цар  тахлын эсрэг хууль 1 жилийн хугацаатай, 6 сар тутам хүчинтэй хугацааг тооцох, сар болгон Улсын Их Хурлаас үнэлэх 1 жилийн хугацаатай хууль батлах, Засгийн газрын эрх хэмжээ, сахилга дэг журмыг сайжруулж, Улсын онцгой комиссын эрх, үүргийг тодорхой болгосон, зарим тодорхой хүн ам бөөнөөр цугларах, хурал, чуулганы дэг журмыг өөрчилсөн ийм шинэ хууль батлахаар хуулийн төсөл боловсруулж ажиллаж байгаа. Ирэх долоо хоногт шинэ дэгтэй хамт энэ хэлэлцэгдэнэ. Энэ дээр энэ сахилга дэг журмын асуудал их чухлаар тавигдаж, хамгийн гол нь санкцитай хариуцлага үүрүүлэх, торгох, баривчлах шийтгэл ийм шаардлага гарч байгаа. Цаашдаа энэ шоронд байгаа улсуудын ялын хөнгөлөх, чөлөөлөх асуудлыг үүнтэй холбогдуулж авч үзэх шаардлагатай гэж үзэж байгаа, эрсдэлтэй нөхцөл байгаа учраас. Үүнийг чиглэл болгож байна.

Санал хураалт явуулъя. 

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 14-9

Ж.Энхбаяр “Их эзэн Чингис хаан” танхимаас 13-10. З гишүүн татгалзлаа.

“Их Хуралдай” танхимаас 16-10

Санал хураалтад 54 гишүүн оролцож, 41 гишүүн дэмжиж, 71.9 хувийн саналаар санал дэмжигдлээ.

Хоёр.Төсвийн байнгын хороо дэмжээгүй санал:

1.Тогтоолын төслийн 1 дэх заалтын 2 дахь дэд заалтад доор дурдсан агуулгатай дэд заалт нэмэх:

“г/.ипотекийн зээл, зээлийн хүү болон үндсэн төлбөрийг 12 сарын хугацаанд царцааж, мөн хугацаагаар зээлийн эргэн төлөлтийг сунгах;”


Санал гаргасан: Улсын Их Хурлын гишүүн Д.Эрдэнэбат 





/Эдийн засгийн байнгын хороо дэмжээгүй/

Төсвийн байнгын хорооны дэмжээгүй саналыг дэмжье гэсэн саналаар санал хураалт явуулъя.

Санал хураалт явуулъя. 

“Их Хуралдай” танхимаас 16-11

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 14-9

Ж.Энхбаяр “Их эзэн Чингис хаан” танхимаас 13-10.З гишүүн татгалзлаа.

Санал хураалтад 54 гишүүн оролцож, 38 гишүүн дэмжиж, 67.4 хувийн саналаар санал дэмжигдлээ.

2.Тогтоолын төслийн 1 дэх заалтын 4 дэх дэд заалтад доор дурдсан агуулгатай дэд заалт нэмэх:

“д/.бизнесийн зээл олголт, дахин санхүүжилт хийх боломжоор хангах зорилгоор улсын төсөвт тусгагдсан чухал шаардлагагүй хөрөнгө оруулалтыг тэвчиж, банкны системийн 3 хувьтай тэнцэх хэмжээний зээлийн шугамын эрхийг банкуудад нээж өгөх;”

Санал гаргасан: Улсын Их Хурлын гишүүн Д.Эрдэнэбат




/Эдийн засгийн байнгын хороо дэмжээгүй/ 

Төсвийн байнгын хорооны дэмжээгүй саналыг дэмжье гэсэн саналаар санал хураалт явуулъя.

Санал хураалт явуулъя. 

“Их Хуралдай” танхимаас 16-11

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-9

Ж.Энхбаяр “Их эзэн Чингис хаан” танхимаас 13-10. Үүний дараа 4 санал манай Нарантуяа гишүүн гаргасан байгаа. Нарантуяа гишүүн санал болгон дээр үг хэлэхээр хүсэлт гаргаж байна.

Г.Занданшатар: Ойлголоо, хүлээж авлаа. Тамгын газар бүртгээрэй.

Санал хураалтад 54 гишүүн оролцож, 42 гишүүн дэмжиж, 75.2 хувийн саналаар санал дэмжигдлээ.

3.Тогтоолын төслийн 1 дэх заалтын 1.1 дэх дэд заалтад доор дурдсан агуулгатай дэд заалт нэмэх:

“в.хүний амь нас, эрүүл мэнд, аюулгүй байдлыг хамгаалах, эдийн засгийг идэвхжүүлэх, ажлын байрыг хамгаалах нэмэлт санхүүгийн эх үүсвэрийг бүрдүүлэх зайлшгүй шаардлага тулгарсан тохиолдолд Монгол Улсын 2020 оны төсвийн тухай хуульд заасан зарим хөрөнгө оруулалтын болон урсгал зардлыг тэвчих, хэмнэлт хийх арга хэмжээ авах;”

Санал гаргасан: Улсын Их Хурлын гишүүн З.Нарантуяа

Нарантуяа гишүүн үг хэлнэ.

З.Нарантуяа: Баярлалаа. Энэ санал маань Төсвийн байнгын хороон дээр дэмжигдээгүй. Тэгээд гишүүдийг бас анхааралтай та бүхэн маань тайлбарыг сонсоод дэмжиж өгөөч гэж хүсэж байна. Одоо энэ тогтоолтой холбогдож Улсын Их Хурлаас батлагдах гэж байгаа хуулиудтай холбоотой яах аргагүй зарим улсын төсвийн орлого дутахаар байгаа. Зарим зардал зайлшгүй яг энэ коронавирусын энэ хямралтай үед тэвчиж болох ийм зардлууд бас байгаа. Тийм учраас хүний амь нас, эрүүл мэнд, аюулгүй байдал энэ эдийн засгийгаа идэвхжүүлэх, ажлын байр нэмэгдүүлэхэд чиглэсэн, өнөөдрийн бидний тооцоолж байгаа төсөв дотроо зохицуулалт хийчихнэ гэсэн энэ зохицуулалтаас илүү санхүүгийн нэмэлт эх үүсвэр зайлшгүй тулгарвал тэр үед нь Төсвийнхөө хуульд тодотгол хийгээд энэ арга хэмжээг ав гэдэг энэ чиглэлийг Засгийн газарт Улсын Их Хурал өгөх хэрэгтэй гэж үзэж байгаа юм.

Яагаад би үүнийг хэлж байна вэ гэхээр өнөөдрийн баталж байгаа хууль, тогтоолын төслөөр эрүүл мэндийг хамгаалах чиглэлээр ялангуяа шаардлагатай байгаа хөрөнгийн эх үүсвэрийг хийж өгөх хангалттай арга  хэмжээг бид нар тусгаж чадаагүй. 2020 оны улсын төсвийн хууль дээр нийт эрүүл мэндийн салбартаа гадаадын болон дотоодын төсвийн эх үүсвэрээр 205 тэрбум төгрөгийн хөрөнгө оруулалтыг хийхээр төлөвлөсөн байгаа. Үүний 117.8 тэрбумыг нь улсын төсвийн хөрөнгөөр хийх гэж байгаа. Гэтэл бид нарт өнөөдөр яг эмнэлгийн оношлогооны хэрэгслийн аппаратуудыг олноор нөөцөлж авах хэрэгтэй байна. Гадаадад байгаа хүмүүсийг авчрах хэрэгтэй. Энэ хүмүүсээр дамжиж зарим нэгэн өвчлөл гарч байгаа учраас энэ хүмүүст тусгаарлах байрууд маш олон хэрэгтэй байна. МИАТ компани маань өнөөдөр ажилгүй зогсож байна. Тэгэхээр эх орондоо ирье гэж саналаа гаргасан олон иргэдээ тэндээс авчирмаар байна. МИАТ компаний хэрэгцээтэй санхүүжилтийг санхүүжүүлэх хэрэгтэй. Авчирсан хүмүүсээ тусгаарлах байруудыг хөдөө орон нутгуудад бэлдмээр байна, аймгуудад ер нь байхгүй. Тэнд эзэнгүй болчихсон, одоо хичээллэхгүй байгаа сургууль, цэцэрлэгийн байраас гадна үйл ажиллагаа нь зогсонги болчихсон буудлууд, өөр хувийн эмнэлгүүд зөндөө газрууд байна. Энэ хүмүүст бас нэмэлт санхүүжилт өгөх хэрэгтэй байна. Дээрээс нь яг өвчлөл нэмэгдвэл юуны түрүүнд энэ эмч, эмнэлгийн ажилтнуудынхаа боловсон хүчин, хүний нөөцийн зардлуудыг нэмэх хэрэгтэй байна. Эмнэлгийн хүрэлцээ, амьсгалын аппаратууд гээд маш их хэрэгцээтэй зардлууд байна шүү дээ. 

Засгийн газрын нөөц сангаас өнөөдөр 17 тэрбум төгрөгийг гаргаад санхүүжүүлээд болоод байгаа ч гэсэн төсөв дотор ямар нэгэн хэмнэлт, тодотгол хийхгүй бол үүнийг хийж чадахгүй. Боловсролын салбар дээр 716 тэрбум төгрөгийн хөрөнгө оруулалт нийтдээ хийгдэх гэж байгаа. Үүний улсын төсвөөс хийгдэх гэж байгаа нь  622 тэрбум төгрөг байгаа шүү дээ. Энэ дотор яг энэ жилдээ коронавирусын хямралтай үед тэвчиж болохоор зардлууд байна. Жишээлбэл соёл урлагийн чиглэлээр 215.7 тэрбумын хөрөнгө оруулалт энэ бол тэвчиж болно. Сургууль, цэцэрлэгийг карантилсан байгаа, дотуур байрны засвар гээд энэ спорт заалууд гээд, ямартаа ч гэсэн нэн тэргүүнд бид нар зардлынхаа эрэмбийг дахиж эрэмбэлэх юм бол энэ нөөц хөрөнгүүдийг бүрдүүлэх хэрэгтэй байгаа юм. Ийм учраас энэ заалтыг нэмж батлаач ээ. Засгийн газарт чиглэл өгч, энэ талаараа боломжтой судалгаануудыг хийж байх энэ чиглэлийг Улсын Их Хурал өгөөч гэдэг саналыг гаргасан юм байгаа. Харамсалтай нь дэмжигдээгүй, та бүхэн үүнийг дэмжиж өгөөч ээ гэж хүсэж байна.

Г.Занданшатар: Нарантуяа гишүүн гаргасан саналаа хамгаалж үг хэллээ.

Санал хураалт явуулъя. 

“Их Хуралдай” танхимаас 16-9

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-4

Лүндээжанцан гишүүн “Д.Жанжин Сүхбаатар” танхимаас 13-9

Ж.Энхбаяр “Их эзэн Чингис хаан” танхимаас 12-9.З гишүүн татгалзлаа.

Ёс зүйн дэд хорооны дарга Бадмаанямбуугийн Бат-Эрдэнэ гишүүнийг чуулганы их танхимд урьж байна. Энд суулгаж хяналт тавиулна. Ингэж шийдсэн, асуудалгүй.

Санал хураалтад 54 гишүүн оролцож, 38 гишүүн дэмжиж, 66.7 хувийн саналаар Төсвийн байнгын хорооны санал дэмжигдэж, Нарантуяа гишүүний санал дэмжигдсэнгүй.

4.Тогтоолын төслийн 1 дэх заалтын 1.1 дэх дэд заалтад доор дурдсан агуулгатай дэд заалт нэмэх:

“г.дотоодын аж ахуйн нэгжүүдэд үйл ажиллагааны урсгал зардлаа санхүүжүүлэхэд дэмжлэг үзүүлэх цогц арга хэмжээг Монгол банктай хамтран хэрэгжүүлэх;” 

Санал гаргасан: Улсын Их Хурлын гишүүн З.Нарантуяа

Нарантуяа гишүүн үг хэлнэ.

З.Нарантуяа: Тогтоолын төслийн 1.1 дээр нэмэлт заалт оруулъя гэдэг саналыг гаргасан юм. Дотоодын аж ахуйн нэгжүүдийн үйл ажиллагааны урсгал зардлыг санхүүжүүлэхийг дэмжих энэ цогц арга хэмжээг Монголбанктай хамтарч аваач ээ гэж. Сая гишүүдээс их олон санал гарч байгаа. Жишээлбэл, жижиг, дунд үйлдвэрлэлийг дэмжих, энэ сангийн хөрөнгийг нэмэгдүүлэх цогц арга хэмжээний төлөвлөгөө авъя гэдэг энэ санал дэмжигдсэн. Гэтэл яг өнөөдөр манай төсвийг тодотгохгүй тохиолдолд төсөв дээр ийм хэмжээний мөнгө илүү байхгүй. Тэгэхээр энэ арга хэмжээнүүдийг Монголбанктай хамтарч энэ хямралын үеийн тусгай бодлого болгож бүх аж ахуйн нэгжүүддээ жигдхэн оновчтой, хүртээмжтэй хүргэх тэр арга хэмжээнүүдийг төлөвлөмөөр байгаа юм.

Түрүүн 200 мянган төгрөгийг зөвхөн энэ оны эхнээс орлого нь 50 хувиар тасарсан аж ахуйн нэгжүүд ажлын байраа хадгалбал, тэр хадгалсан ажлын байран дээр нь ажиллаж байгаа хүмүүст нь өгье гэсэн ийм зүйлийг тавьсан. Энэ бол хэсэгчилсэн тодорхой нэг бүлэгт чиглэгдсэн арга хэмжээ болчхоод байгаа юм. Гэтэл энэ хямрал бүх аж ахуйн нэгжүүдэд сөрөг нөлөөгөө үзүүлээд эхэлчихсэн байгаа. Тэгэхээр нэгэнт л Монгол Улсын Их Хурал, Засгийн газраас нийт иргэд, аж ахуйн  нэгжүүдийнхээ одоогийн байж байгаа хэвийн үйл ажиллагааг нь хадгалъя. Хүмүүсийнх нь ажлын байрыг хадгалъя. Орлогын хэмжээг өнөөдрийн төвшнөөс бууруулахгүй байя гэвэл арай том далайцтай арга хэмжээ авмаар байгаа юм. Тэгээд энэ саналыг эх үүсвэр байхгүй, төсөв тодотгохгүй учраас гээд Төсвийн байнгын хорооны гишүүд маань дэмжээгүй байх. 

Тэгвэл нөгөө талдаа Их Хурлын даргын захирамжаар ажлын хэсэг байгуулагдсан байгаа. Ковид-19 вирусын халдварын онцгой нөхцөл байдалтай холбоотойгоор. Банкны салбарын найдвартай байдлыг хангах реформ хийх, банкны тогтолцоог хөгжүүлэх, хүүг бууруулах чиглэлээр гээд бас ийм ажлын хэсэг дээр санал боловсруулах ажил явагдаад, тэнд энэ банктай холбоотой, нийт аж ахуйн нэгжүүдийн дарамттай холбоотой асуудлыг шийдэхээр явж байгаа. Тэр арга хэмжээндээ ядаж бүх аж ахуйн нэгжүүдээ хамруулах талаар энэ тогтоолын төслийг энэ заалтыг тийш нь шилжүүлээд, түүнийг гишүүд дэмжиж өгөөрэй гэж хэлэх гэсэн юм.

Ер нь бид нарын зүгээс аль болохоор өнөөдрийн үүссэн нөхцөл байдал бол ард иргэдийн амьдрал, аж ахуйн нэгжүүдийн үйл ажиллагаа, ерөнхий эдийн засгийн идэвхжлийг сулруулсан ийм хямралтай онцгой нөхцөл байдал байгаа учраас ойрын 1-2 сарын үйл явдлыг харахгүйгээр нийтдээ энэ улс орны хөгжил, эдийн засагт ирэх дарамтыг хамгийн бага хохиролтойгоор давах энэ л арга хэмжээг бодож олох хэрэгтэй байгаа. Тэгэхээр энэ нь зөвхөн 6 сарын 30-наар биш, тодорхой оноо авах зорилгоор биш, бүх хүмүүстээ хүртээмжтэй, хамгийн оновчтой арга хэмжээгээр төлөвлөгдөөсэй гэдэг үүднээс энэ тогтоолын төслийг сайжруулах гэж ийм саналуудыг гаргаж байгаа. Харамсалтай нь олонх маань бүлэг дээрээ багцлагдчихсан учраас бусад ямар ч саналыг авч үзэхгүй байна. Хэрвээ санал болгоноор нь ингээд аваад үзэх юм бол энэ төсөв дотор хэмнэж болох хичнээн их зардлууд байгааг би зөвхөн хоёр салбар дээр би түрүүн хэлсэн. Энэ хэмнэсэн зардлуудаа тусгай сан болгоод, ажилгүй болсон хүмүүстээ ажилгүйдлийн тэтгэмж олгоод байгаа одоогийнхоо тэр 51 тэрбум төгрөгний эх үүсвэртэй сангаа илүү нэмэгдүүлээд, аж ахуйн нэгжүүдээ өргөжиж тэлнэ гэдэг утгаар нь биш өнөөдрийнхөө байж байгаа үйл ажиллагааг хадгалж үлдэх тэр урсгал зардал, санхүүжилт дээр нь дэмжлэг үзүүлэх онцгой ийм хөтөлбөрийг Монголбанк, Сангийн яам, Монгол Улсын Засгийн газар үнэхээр авч хэрэгжүүлэх хэрэгтэй байгаа юм гэдэг утгаар энэ саналуудыг хэлж байгаа юм. Баярлалаа.

Г.Занданшатар:Санал хураалт явуулъя. 

“Их Хуралдай” танхимаас 16-8

Тэрбишдагва гишүүн “Их засаг” танхимаас 8-5.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-9

Ж.Энхбаяр “Их эзэн Чингис хаан” танхимаас 13-9. 4 гишүүн татгалзлаа.

Санал хураалтад 54 гишүүн оролцож, 37 гишүүн дэмжиж, 66.1 хувийн саналаар Төсвийн байнгын хорооны санал дэмжигдлээ.

5.Тогтоолын төслийн 1 дэх заалтын 1.1 дэх дэд заалтад доор дурдсан агуулгатай дэд заалт нэмэх:

“д.ноолуур худалдан авалтыг дэмжин, малчдаас ноолуур худалдан авсан аж ахуйн нэгжүүдийн үйл ажиллагааны зардлыг санхүүжүүлэх арга хэмжээг Монголбанктай хамтран авч “Ноолуур” хөтөлбөр хэрэгжүүлэх;” 

Санал гаргасан: Улсын Их Хурлын гишүүн З.Нарантуяа

Нарантуяа гишүүн үг хэлнэ. Цөөнх болсон.

З.Нарантуяа: энэ санал бол тогтоолын төслийн 1-ийн 4 дүгээр заалт буюу эдийн засгийг идэвхжүүлэх чиглэлээр авах З арга хэмжээг хангалттай биш байна гэж үзэж гаргасан санал. Үнэхээр манай тогтоолын нэр маань маш их том сүржин нэр байгаа. Ковидын халдвар цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай гэдэг ийм тогтоол байгаа. Яг эдийн засгийг идэвжүүлэх чиглэлээр юу хийх гэж байгаа юм бэ гээд тогтоолынхоо төслийг үзэх юм бол энэ одоо тавьчихсан байгаа З заалт бол маш ерөнхий, энд ямар нэгэн идэвхжлийг дэмжиж байгаа заалт ерөөсөө харагдахгүй байгаа юм. 

Тийм учраас Монгол Улсын Их Хурлын дарга тусгай захирамж гарч бас энэ банкны тогтолцоотой холбоотой банкны реформыг хийж хэрэгжүүлэх хүрээндээ бизнесийн салбарыг дэмжих энэ заалтуудыг оруулахаар ажлын хэсэг байгуулсан гэж ойлгосон. Тэнд олон хөтөлбөрүүд байгаа. Түүн дээр зарчмын хувьд дэмжихээр саналууд маш их олон байгаа. Түүний нэгэнд хэрвээ төсвөөс ноолуур худалдан авах малчдыг дэмжих ажиллагаа төсвийн хөрөнгийн хүрээнд хязгаарлагдмал зөвхөн 300 тэрбум төгрөгөөр хязгаарлагдах гээд байгаа бол дахиад илүү боломжийг тэр хөтөлбөрийн хүрээнд Монголбанктай хамтарч хэрэгжүүлээч гэдэг энэ саналыг гаргасан юм. Энэ нь үнэхээр малчдын орлогоо олдог 2 сезон байдаг. Хавар ноолуураа борлуулдаг, намар махаа зардаг. Тэр ноолууранд 300 тэрбум төгрөг хаанаа ч хүрэхгүй. Малчид бүгдээрээ хүлээлттэй болчихсон, Монгол Улсын Ерөнхий сайд маш тодорхойгоор бүгдийг нь кг ноолуурыг 100 мянгаар авна гээд хэлчихсэн. Нэгэнт Монголын төр зарласан бол хэрэгжүүлэх хэрэгтэй. Хэрэгжүүлэхэд нь хүрэлцэхүйц тийм санхүүгийн эх үүсвэр тогтолцоо, тэр арга механизмыг нь Засгийн газар, холбогдох яамдууд хангах ёстой. Тэр хангах арга замыг нь зааж өгөх гэж энэ тогтоолд ямар хөтөлбөр хэрэгжүүлэх вэ гэдгийг нь хэлж өгсөн юм. Тэгээд энэ ноолуур гэдэг хөтөлбөрөөрөө Засгийн газар мэдээж өөрөө шууд худалдаж авахгүй нь ойлгомжтой. Ноолуурын зах зээл дээр үйл ажиллагаа явуулдаг ноолууран бүтээгдэхүүн үйлдвэрлэдэг компаниуд л авч таараа. 

Хэрвээ энэ компаниудын авсан ноолуур эцсийн бүтээгдэхүүн болж дэлхийн зах зээл дээр нэгэнт гарах нь хумигдсан ийм орчин цаг үед энэ үйлдвэрүүд бизнесийнхээ утгаар яагаад ч энэ ноолуурыг худалдаж авахгүй. Тэгэхээр ядаж угаалгаад хадгалах хэмжээнд бид нар үйл ажиллагаагаа зохион байгуулна гэдэг Хүнс, хөдөө аж ахуйн сайдын үгэн дээрээс үндэслэж, тэгвэл тэр угаах гэж байгаа үйлдвэрүүдээ дэмжихгүй юм уу? Тэгэхийн тулд энэ хөтөлбөрийг хэрэгжүүлж, Монголбанкинд энэ хөтөлбөрийг хэрэгжүүлэх эрхийг нь өгөхгүй бол эдийн засгийн хямралтай онцгой нөхцөлд Төв банкнаас авсан арга хэмжээнүүдийг тэр нөхцөл байдлыг ойлгохгүй хүмүүс буцаагаад хууль зөрчсөн гэдэг үйлдэл уруу оруулдаг. Тэр арга хэмжээг хэрэгжүүлсэн хүмүүс хариуцлага хүлээдэг ийм зүйл улс төрийн орчинд бий болчихсон учраас хуулийнх нь баталгааг хийж өгөөд, энэ ноолуур хөтөлбөрийг хэрэгжүүлэх хэрэгтэй. Хамгийн гол нь Монголбанктай хамтрах арга хэмжээний олон хөтөлбөрүүд дотор аль болохоор бүх иргэд, аж ахуйн нэгжүүдэд хүртээмжтэй тийм арга хэмжээнүүдийг төлөвлөх хэрэгтэй байгаа. Жишээлбэл, ипотекийн хөтөлбөрийг хэрэгжүүлнэ, барилгын салбарыг дэмжинэ гээд, тэнд 300 тэрбум төгрөгийн зээл олгох тухай ярих юм бол энэ нэг л барилгын компаний одоо барьж байгаа байрыг борлуулах тухай асуудал болчихно. Тэгэхээр нэгэнт ийм том нэртэй тогтоолын шийдвэрийг гаргаж байгаа юм бол үр дүн нь бүх иргэд, бүх аж ахуйн нэгжүүдэд, бүх эдийн засгийг тогтвортой байлгахад хүртэх тийм хэмжээний оновчтой арга хэмжээг бид нар онож тодорхойлох хэрэгтэй гэсэн ийм байр суурины үүднээс энэ саналыг гаргасан юм. Тэгээд та бүхнийг дэмжиж өгөөрэй гэж хүсье. Баярлалаа.

Г.Занданшатар: Нарантуяа гишүүн ээ, таны гаргасан энэ хоёр саналаа татаж авчхаад, ажлын хэсэг дээр ноолуурын асуудлыг судалж ярьж байгаа. Тэнд та ажлын хэсгийн гишүүн байгаа учраас ажлын хэсэг дээрээ ярилцаад, маргааш ажлын хэсэг хуралдаж шийд гарна, тэнд хэлэлцвэл ямар вэ? Нарантуяа гишүүн ээ, энэ хоёр саналаа татаад авчихбал сайн байна.

Нарантуяа гишүүн.

З.Нарантуяа: Би энэ саналуудаа татаж аваад маргааш ажлын хэсэг дээр нөгөө тогтоолын заалт болгож оруулах санал гаргая. Баярлалаа.

Г.Занданшатар: Баярлалаа. 5, 6 хоёрыг санал гаргасан Нарантуяа гишүүн татаж авлаа. Үүнийг Баттөмөр ахлагчтай ажлын хэсэг дээрээ нарийвчлан судалж, ярилцана.

7.Тогтоолын төслийн 1 дэх заалтын 2.б дэх дэд заалтын “даатгуулагч Монгол Улсын иргэнд” гэсний дараа “эсхүл Хөдөлмөрийн тухай хуулийн 56 дугаар зүйлийн 56.2-т заасны дагуу ажилтанд сул зогсолтын олговор олгосон аж ахуйн нэгжид” гэж нэмэх;

Санал гаргасан: Улсын Их Хурлын гишүүн Ц.Мөнх-Оргил

Санал хураалт явуулъя. 

“Их Хуралдай” танхимаас 16-9

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-10

Ж.Энхбаяр “Их эзэн Чингис хаан” танхимаас 13-9.4 гишүүн татгалзлаа. Үүний дараа манай хуралдаанд оролцож байгаа Пүрэвдорж гишүүний 2 санал байгаа. Үг авч байна.

Г.Занданшатар: Санал хураалтад 54 гишүүн оролцож, 40 гишүүн дэмжиж, 71.4 хувийн саналаар Төсвийн байнгын хорооны санал дэмжигдлээ.

8.Тогтоолын төслийн 1 дэх заалтын 1.2 дахь дэд заалтад доор дурдсан агуулгатай дэд заалт нэмэх:

 “г.Нэмэгдсэн өртгийн албан татварын тухай хуулийн 11 дүгээр зүйлийн 11.1 дэх хэсгийн “..10 хувиар” гэснийг “...5 хувиар” гэж өөрчлөх.

Санал гаргасан: Улсын Их Хурлын гишүүн Б.Пүрэвдорж

Пүрэвдорж гишүүн үг хэлнэ. Энэ хоёр саналаа татаж авчхаад, ажлын хэсэг дээр ярилцвал ямар вэ?

Б.Пүрэвдорж: Би үүнтэй холбоотой үгээ хэлэхгүй бол болохгүй байхаа. Коронавирустай холбоотой энэ эдийн засгийн хямрал иргэдийн амьдралд шууд нөлөөлж э хэлж байна. Орлого буурч байна. Жижиг, дунд үйлдвэрлэл эрхэлдэг иргэдийн аж ахуйн нэгжүүдийн хувьд маш хүнд нөхцөл байдалтай болж эхэлж байна. Цалингаа тавьж чадахгүй байна, тун удахгүй ажилтнаа халж эхлэх ийм нөхцөл байдалд орох нь ээ. Үүнтэй холбоотойгоор Засгийн газраас оруулж ирж байгаа энэ хөтөлбөрийн зарим хэсэг нь байгаа онож байна, зарим хэсэг нь үнэхээр иргэдэд бүрэн хүрч чадахгүй ийм л зүйл болж байгаа юм. 

Тэгэхээр энэ  5.1 ихнаядын энэ хөтөлбөрийн 50-иас дээш хувь нь хий бичилт байна аа, Хүрэлбаатар сайд аа. Яагаад гэвэл тэртэй тэргүй цалин олгогдохгүй учраас нийгмийн даатгалын орлого буурна, татварын орлогууд буурна. Бүх борлуулалт буурна. Үүнтэй холбоотойгоор энэ орлого чинь тэртэй тэргүй орж ирэхгүй учраас энэ 5.1 ихнаядын ихэнх нь хий бичилт болж хувирч байгаа юм. Тэгэхээр дэлхийн улс орнууд энэ хямралыг давахын тулд хэд хэдэн арга хэмжээнүүдийг аваад байна. Ихэнх нь зээлийн хүүг тэглэж байна. Яагаад  гэвэл энэ эдийн засагт зээлийн хүү хямралтай үед хамгийн их нөлөөлж байгаа зүйл. Тэгэхээр үүнийг бууруулах, царцаах, зээлийн төлөлтийг хойшлуулах ийм арга хэмжээнүүдийг авч байгаа.

Хоёрдугаарт нь, эдийн засгийг өдөөх арга хэмжээг тухайн улсуудын банкны салбарууд, дээрээс нь Засгийн газар нь хамжиж байгаад энэ компаниуд, аж ахуйн нэгжүүдэд маш их мөнгө өгч энэ компаниудынхаа үйл ажиллагааг дэмжиж байгаа. Тэгээд буцаад үүгээрээ дамжаад цалинтай байгаад, буцаад борлуулалтын орлого  нэмэгдээд явах ийм боломж нь бүрэлдэж байгаа. Тэгэхээр иргэдийн амьдрал маш хүнд нөхцөлд оччихсон байгаа энэ үед энэ НӨАТ-ыг 10 хувь байсныг 5 хувь болгож буулгах нь ялангуяа эцсийн худалдан авалт, дэлгүүр болон бараа үйлчилгээ худалдан авч байгаа бүх хүн бүгдээрээ энэ 10 хувийн НӨАТ төлдөг энэ хүмүүсийн орлого хэцүүдэж байгаа энэ үед нь энэ НӨАТ-ыг тодорхой хугацаагаар буулгах энэ арга хэмжээ авах зайлшгүй шаардлага байна. Ингэж байж иргэдийнхээ орлогыг хамгаалж үлдэх ийм шаардлага гарч байна.

Тийм учраас гишүүд энэ саналыг дэмжиж өгөөч ээ гэж хүсэж байна.

Г.Занданшатар: Октябрийн Баасанхүү гишүүн үг хэлье.

О.Баасанхүү: Баярлалаа. Би энэ саналыг дэмжээд байгаа юм, та бүхэн мэдэж байгаа. Тэгэхдээ одоо НӨАТ-ыг багасгахдаа огт багасгаж болохгүй салбар байгаа юм. Тэр нь уул уурхай, нөгөө талаасаа онцгой албан татвар. Онцгой гэдэг нь архи, тамхи. Архи, тамхины бизнес эрхэлдэг хүмүүсийн НӨАТ-ыг З хувь болгож болохгүй ээ.Уул уурхайн чиглэлийн бизнес эрхэлдэг хүмүүсийг 5 юм уу, З хувь болгож болохгүй гэж би бодож байгаа.

Харин өнөөдөр манайд ийм байгаа шүү дээ. НӨАТ-ын хуулийг хийхдээ жилийн орлого нь  50 сая төгрөг байх юм бол 1 хувь гээд, дээшээ болчихвол  10 болоод явчихаж байгаа шүү дээ. Гэтэл өнөөдөр энэ 50 сая гэдэг тоо чинь өнөөдөр утгагүй бөгөөд харьцангуй тоо болчхоод байгаа юм. Би аливаа бизнес, хөнгөлөлт алагчилалгүй байх ёстой. Тэр утгаараа хоёр хувийн сугалгаа гэдэг зөвхөн Ардын намыхан авдаг тэр сугалааны шагналыг болиулаад, эсхүл төлсөн мөнгийг буцаан шууд олгодог, эсхүл ерөөсөө НӨАТ-ыг З болгочихмоор байгаа юм. 5 биш З. Ингэснээр төсөвт нэг их гай тарихгүй шүү дээ. Ер нь НӨАТ бол төсөв бүрдүүлдэг татвар биш. Дэлхий нийтэд тийм л байдаг. 

Тийм учраас өнөөдөр юу гэж үзэж байгаа вэ гэвэл Пүрэвдорж гишүүний саналыг дэмжээд босгоод ирээч. Тэгээд өнөөдөр кронавирусын үед маш чухал санал гаргаж байна. Үүнийг би зөв юмаа гэж үзэж байна. Ажлын хэсэг дээр бүгдээр аж ахуйн нэгжийн орлогын албан татвар, тэр дундаа нэмүү өртгийн албан татварыг 5 болгоё гэснийг нь хүлээж аваад, 5 байх уу, З байх уу гэдгийг нь яриад, тэгээд энэ дотроосоо уул уурхай, нөгөө Оюутолгой, Тавантолгой дээрээс нь архи, тамхи зардаг, шатахууныг оруулаад, үүнийг нь НӨАТ-аас чөлөөлөхгүй байя. Харин бусад бүх аж ахуйн нэгж, тэр дундаа бидний  гомдоосон байгаа ЖДҮ-чдээ  бас үүнийгээ оруулаад, ЖДҮ-чид маань З хувийн  НӨАТ төлье. Дээрээс нь барилгын бизнес хийдэг, худалдаа үйлчилгээ явуулдаг энэ бүх хүмүүс НӨАТ- З-5 хооронд байж болох юм. НӨАТ-ыг багасгаж гэдэг энэ саналыг дэмжээд өгөөч гэсэн ийм саналтай байна. Баярлалаа.

Г.Занданшатар: Төсвийн байнгын хорооны дэмжээгүй саналыг дэмжье гэсэн саналаар санал хураалт явуулъя.

Санал хураалт явуулъя. 

“Их Хуралдай” танхимаас 16-10

Тэрбишдагва гишүүн “Их засаг” танхимаас 8-5.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-10 

Ж.Энхбаяр “Их эзэн Чингис хаан” танхимаас 14-9.5 гишүүн татгалзлаа.

Санал хураалтад 57 гишүүн оролцож, 39 гишүүн дэмжиж, 68.4 хувийн саналаар Төсвийн байнгын хорооны дэмжихгүй гэсэн санал дэмжигдлээ.

9.Тогтоолын төслийн 1.2 дахь дэд заалтад доор дурдсан агуулгатай дэд заалт нэмэх

“д.жижиг дунд үйлдвэрийг дэмжих зорилгоор Монгол Улсын сум бүрийн Сум хөгжүүлэх санд 180 сая төгрөгийн санхүүжилт олгох.” 

 Санал гаргасан: Улсын Их Хурлын гишүүн Б.Пүрэвдорж

Пүрэвдорж гишүүн үг хэлнэ.

Б.Пүрэвдорж: 2012-16 онд Ардчилсан намын Засгийн газар шийдвэр гаргаад Монгол Улсын сум болгонд ойролцоогоор З удаа 60, 60 сая төгрөгөөр нийтдээ 180 сая төгрөгийн санхүүжилт өгч, үүний дагуу сум болгонд тодорхой хэмжээ жижиг дунд үйлдвэрлэл хөгжих ийм хөрс суурь бүрдсэн байгаа. Үүнийг 2016 онд МАН гараад яам уруу  татаж авчраад, тэгээд энд ЖДҮ-гийн сан гэж байгуулаад, эндээсээ нөхдүүд яаж будилуулсныг та бүхэн бүгдээрээ мэдэж байгаа. 

Тэгэхээр 2019 оны төсөвт жишээ нь би өөрийнхөө тойргийн  5 сум, аймгийн төвийн 4 баг дээр нийтдээ  тэрбум  400 сая төгрөгийн жижиг, дунд үйлдвэрлэлийн зээл аваачиж өгсөн байгаа. Тэгэхээр төсөвт суугаад болдог зүйл. Харамсалтай нь аймгийн удирдлага тодорхой хэмжээгээр энэ зээлийг зээлээр нь өгөхгүй, тендер болгоод будилуулсан ийм зүйл байгаад байгаа юм.

Тэгэхээр энэ 180 сая төгрөг гэдэг үнэхээр энэ эдийн засгийн хямралтай үед ялангуяа суман дээр З бүлэг хүмүүс байдаг. Малчид малынхаа орлогоор гайгүй болж байна.Төсөвт болон бусад албан газарт ажилладаг цалингаараа амьдардаг хүмүүс амьдраад болж байна. Хамгийн асуудалтай байгаа нь  суман дээр байгаа ажилгүй иргэд энэ эдийн засгийн хямралтай үед орлого буурсан үед илүү амьдралын асуудлыг нь шийдвэрлэх зорилгоор энэ 180 сая төгрөгийг хуваарилах нь эдийн засагт маш чухал гэж үзэж байгаа.

Бид нар энэ ноолуурын салбарт 300 тэрбум төгрөг зарцуулж байна. Харамсалтай нь энэ 100 мянган төгрөгт хүрэхгүй ийм хий хоосон цацалт явагдаж байна. Түүний оронд одоо энэ сум болгонд ажлын байр нэмэгдүүлэх, жижиг үйлдвэрлэл эрхлэх зорилгоор ийм санхүүжилт тавих нь маш чухал гэж үзэж байгаа юм. Одоо жишээ нь арьс шир бол огт үнэгүй жалганд хаягдаж байна. Гэхдээ энэ үед ядаж л энэ арьс ширээ боловсруулах ийм жижигхэн үйлдвэр байгуулаад, түүнийгээ зах зээлд борлуулаад амьдралаа аваад явах ийм шаардлага сумын иргэдэд гарч ирж байгаа юм. Тийм учраас манай Их Хурлын гишүүд, сумаас сонгогддог нөхөд энэ миний саналыг дэмжиж саналаа өгөөч ээ  гэж хүсэж байна.

Г.Занданшатар: 

Санал хураалт явуулъя. 

“Их Хуралдай” танхимаас 16-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-10

Ж.Энхбаяр “Их эзэн Чингис хаан” танхимаас 14-9.5 гишүүн татгалзлаа.

Санал хураалтад 57 гишүүн оролцож, 40 гишүүн дэмжиж, 70.2 хувийн саналаар санал дэмжигдлээ.

Ингээд саналууд дууслаа. 

Одоо Аж ахуйн нэгжийн орлогын албан татвараас хөнгөлөх, чөлөөлөх тухай хуулийн төслийн талаарх зарчмын зөрүүтэй саналын томьёоллоор санал хураалт явуулъя.

Нэг.Төсвийн байнгын хороо дэмжсэн санал:

1.Хуулийн төслийн 3 дугаар зүйлийн “2020 онд улс, орон нутгийн төсөв,” гэснийг төслөөс хасч, мөн зүйлийн “гүйцэтгэсэн” гэснийг “гүйцэтгэж байгаа” гэж өөрчлөх;

Санал гаргасан: Ажлын хэсэг 

Санал хураалт явуулъя. 

“Их Хуралдай” танхимаас 16-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-10 дэмжиж, З татгалзсан.

Ж.Энхбаяр “Их эзэн Чингис хаан” танхимаас 14-9. Дарга аа, би 13.30 цагаас Онцгой комиссын хуралд орж, хуулийн төсөлтэй холбоотойгоор тайлбар тавих ажил байгаа. Чөлөө авъя. Тэмүүлэн гишүүн сууна.

Санал хураалтад 57 гишүүн оролцож, 41 гишүүн дэмжиж, 71.9 хувийн саналаар санал дэмжигдлээ.

2.Хуулийн төслийн 4 дүгээр зүйлийн “1, 2, 3 дугаар зүйлийг хэрэгжүүлэхтэй холбогдуулан гаргах тайлангийн маягт, дагаж мөрдөх журам, аргачлалыг” гэснийг “1, 2, 3 дугаар зүйлийг хэрэгжүүлэх журмыг” гэж өөрчлөх.

Санал гаргасан: Ажлын хэсэг 

Санал хураалт явуулъя. 

“Их Хуралдай” танхимаас 17-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-9 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-8.

Санал хураалтад 57 гишүүн оролцож, 39 гишүүн дэмжиж, 67.2 хувийн саналаар санал дэмжигдлээ.

Одоо Хувь хүний орлогын албан татвараас чөлөөлөх тухай хуулийн төслийн талаарх зарчмын зөрүүтэй саналын томьёоллоор санал хураалт явуулъя.

Нэг.Төсвийн байнгын хороо дэмжсэн санал:

1.Хуулийн төслийн 2 дугаар зүйлийн 2.2 дахь заалтын “төрийн болон” гэсний өмнө “төрийн өмчийн их, дээд сургуулиас бусад” гэж нэмэх;

Санал гаргасан: Ажлын хэсэг 

Санал хураалт явуулъя. 

“Их Хуралдай” танхимаас 17-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-9 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-10.

Санал хураалтад 57 гишүүн оролцож, 41 гишүүн дэмжиж, 70.7 хувийн саналаар санал дэмжигдлээ.

2.Хуулийн төслийн 2 дугаар зүйлийн 2.3 дахь заалтын “2020 онд улс, орон нутгийн төсөв,” гэснийг төслөөс хасч, мөн заалтын “гүйцэтгэсэн” гэснийг “гүйцэтгэж байгаа” гэж өөрчлөх;

Санал гаргасан: Ажлын хэсэг 

Санал хураалт явуулъя. 

“Их Хуралдай” танхимаас 17-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-9 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-10.

Санал хураалтад 57 гишүүн оролцож, 41 гишүүн дэмжиж, 70.7 хувийн саналаар санал дэмжигдлээ.

3.Хуулийн төслийн 4 дүгээр зүйлийн “Энэ хуулийг хэрэгжүүлэхтэй холбогдуулан гаргах тайлангийн маягт, дагаж мөрдөх журам, аргачлалыг” гэснийг “энэ хуулийг хэрэгжүүлэх журмыг” гэж өөрчлөх.

Санал гаргасан: Ажлын хэсэг

Санал хураалт явуулъя. 

“Их Хуралдай” танхимаас 17-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-9 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-10.

Санал хураалтад 57 гишүүн оролцож, 41 гишүүн дэмжиж, 70.7 хувийн саналаар санал дэмжигдлээ.

Хоёр.Төсвийн байнгын хороо дэмжээгүй санал:

1.Хуулийн төслийн 2 дугаар зүйлийн 2.1, 2.2 дахь хэсгийг төслөөс хасах. 
Санал гаргасан: Улсын Их Хурлын гишүүн О.Баасанхүү

Баасанхүү гишүүн.

О.Баасанхүү: Баярлалаа. Би ямар санал гаргасан бэ гэвэл,  та бүхэн мэдэж байгаа. Монгол Улсын Ерөнхий сайд Ухнаагийн Хүрэлсүх энэ төслийг оруулж ирэхдээ Монгол Улсад хүн амын орлогын албан татвар төлж байгаа, нийгмийн даатгалын шимтгэл төлж байгаа иргэдийг 4 сарын 1-нээс 10 сарын 1 хүртэл  бүх иргэдийг чөлөөллөө гэж мэдэгдэл хийсэн. Ард түмэн бүгд баяртайгаар талархан хүлээж авсан, миний бие ч гэсэн. Харамсалтай нь энэ хуулийн төсөл өргөн барихад нь Сангийн сайдын тайлбараар энэ хүн амын орлогын албан татвар, нийгмийн даатгалын шимтгэлийг төсвийн байгууллага буюу нөгөө хөөрхий ядарсан цэцэрлэгийн, нөгөө онцгой байдал, эмч, сувилагч нарын нийгмийн даатгалыг чөлөөлөхгүй ээ. Хүн амын орлогын албан татварыг чөлөөлөхгүй гэсэн. Тэгэхээр би ядаж  нэгийг нь ч  гэсэн дэмжээч ээ гээд байгаа юм. Нэг нь гэдэг нь Хүн амын орлогын албан татвар бол бүх иргэдээ оруулах юм бол төсвийн 9 хувь. Тэгвэл 9 хувийг л бид нар төсөвтөө хэмнэлт хийчих юм бол автоматаар тэр иргэдийн  6 сарын хугацаанд ямар ч байсан цалин, орлого нь 10 хувиар  буюу гэрээгээр мөнгөө бүтэн авах боломж үүсэж байгаа юм. Үүгээрээ бид нар нөгөө чадахгүй байсан ипотекийн зээлийг хойшлуулъя, нөгөө яриад байдаг цалингийн зээлийн хүүг тэглэе ч гэдэг юм уу, тийм юмнуудаа хийх боломжууд байгаа юм. Тэгэхээр үүнийг өнөөдөр ингээд алагчлаад, зөвхөн та нарын сая өмнө нь баталсан юмаар бол их, дээд сургуулийн багш нарыг бол болж байна, бусдыг нь больё гээд ингээд засчихсан байгаад би гайхаж байгаа юм.

Би уг нь энэ оюутнууд эрүүл ухаантай бол хүн мөнгөө яах гэж өгдөг юм бэ? Бид нар сургуульд юм мэдэх гэж мөнгө өгч байгаа болохоос сургууль төгсөх гэж мөнгө өгөөд байгаа юм биш. Тийм учраас өнөөдөр энэ коронагийн үед ямар ч хичээл сургуулийг чанартай хийхгүй байгаа учраас сургалтын төлбөрөө буцааж авъя гээд оюутнууд нэхэж мөнгөө авах ёстой. Зах зээлийн зарчим тийм байдаг. Тэгээд чанартай болохоор буцааж сургалтын төлбөрөө өгөөд, тэр кредитээ 3 сая 400-гаа өгмөөр байгаа юм. Гэтэл дээр нь нэмээд оюутнуудын мөнгийг ч өгөхгүй, дээр нь нэмээд багш нарт нь хөнгөлөлт, чөлөөлөлтийг олгоё. Харин цэцэрлэгийн багш та бол болохгүй, уурхайчин та болохгүй. Та одоо төмөр замын үйлчлэгч болохгүй. Та өнөөдөр ганцаараа ажилтай бай гэсэн маягтай хандаад байж болохгүй. Тийм учраас энэ чөлөөлөлтийг дэмжиж, энэ хуулийн заалтыг одоо бодвол бүгдээрээ дэмжээгүй байх. Дэмжээгүй саналыг дэмжихгүйгээр босгоод ирвэл сонгуульд чинь ч хэрэгтэй, амьдралд чинь хэрэгтэй. Хамгийн гол нь бид нарын амьдардаг ах дүү  нар, ядарсан жирийн иргэдэд хэрэгтэй байна. Энэ бол хөнгөлөлт, чөлөөлөлт гэдэг утгаараа  илэрхийлнэ гэж үзэж байгаа.

Хэрвээ ингэж чадахгүй бол  нөгөө Хүрэлсүх сайдын маань . . ./хугацаа дуусав/.

Г.Занданшатар: Баасанхүү гишүүн сонгууль ярьж, энэ улс орны хямралын үед сонгууль бодож асуудалд хандаж болохгүй. Асуудалд улс орноо бодож ажиллана шүү. Хүрэлбаатар гишүүн үг хэлнэ.

Ч.Хүрэлбаатар: Энэ дээр би бас санал хэлэх гэсэн юм. Хавар болж байна, сонгууль дөхөж байна. Хүмүүс янз бүрийн л байр суурьтай байх шиг байна. Бид нар одоо яг дэлхий нийтээр тарчихсан байгаа коронавирусыг Монгол Улс өөрөө яаж давж гарах вэ? Энэ учирч байгаа сөрөг нөлөөллийг нь яаж багасгах вэ гэдэг ийм л зорилт тавьж байгаа. Гэтэл одоо төрийн албан хаагчдын хувьд цалингаа бүрэн хэмжээгээр авч байгаа, ажлын байр нь баталгаатай хадгалагдаж байгаа. Төрийн өмчит аж ахуйн нэгжүүдийн хувьд ажлын байраа хадгалаад, энэ асуудлаа шийдээд явах боломжтой. Төсөв дээр ачаалал өгөхгүйгээр төрийн өмчит компаниуд өөрсдөө энэ асуудлыг бүрэн шийдвэрлээд явах ийм боломжтой. Одоо дэлхий даяар тарчихсан байгаа Монгол Улсад сөрөг нөлөө нь ороод ирчихсэн байгаа энэ үед энэ сөрөг нөлөөг иргэд ч амсаж байгаа, аж ахуйн нэгжүүд ч амсаж байгаа, төр ч амсаж байгаа. Тэгэхээр энэ нөхцөл байдал дээрээ энэ коронавирустэй холбоотой сөрөг үр дагаврыг Монголын төр илүү авч явъя гэдэг ийм л зорилгоор оруулж ирсэн.

Тийм учраас төрийн албан хаагч нар бүгдээрээ ойлгож мэдэрч байгаа байхаа. Зүгээр сонгууль дөхөөд зарим нэг хүний өвчин нь хөдөлдөг юм уу, яадаг юм, сонгуульд зориулаад хэдэн үг хэлээд байх шиг байна. Ийм учраас ийм зүйлд автахгүйгээр Их Хурлын гишүүд минь шийдвэрээ гаргаад явъя гэдгийг хэлмээр байна. Сонгууль ярьж, коронавирусын асуудалд хандаж байгаа бол энэ попролт шүү. Энэ бол эрүүл ухаан биш шүү. Тийм учраас хэдүүлээ энэ асуудалд эрүүл, саруул ухаанаар хандаж явах учиртай шүү гэдгийг би онцгойлон хэлмээр байна. Амаргүй хүнд үед Монголчууд бид нар нэгдсэн санаатай байж, нэг санаатай байж үүнийг давж туулж, асуудлаа шийднэ гэж үзэж байгаа  шүү. Тийм учраас төрийн албан хаагч нарт итгэж байгаа, найдаж байгаа шүү гэдгийг би хэлмээр байна.

Г.Занданшатар: Санал хураалт явуулъя. 

“Их Хуралдай” танхимаас 17-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-8 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-9.

Санал хураалтад 57 гишүүн оролцож, 39 гишүүн дэмжиж, 67.8 хувийн саналаар Төсвийн байнгын хорооны  санал дэмжигдэж, Баасанхүү гишүүний гаргасан санал уналаа.

Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуулийн төслийн талаарх зарчмын зөрүүтэй саналын томьёоллоор санал хураалт явуулъя.

Нэг.Төсвийн байнгын хороо дэмжсэн санал:

1.Хуулийн төслийн 1 дүгээр зүйлийн 1.2 дахь заалтын “төрийн болон” гэсний өмнө “төрийн өмчийн их, дээд сургуулиас бусад” гэж нэмэх;

Санал гаргасан: Ажлын хэсэг,


     Нийгмийн бодлого, боловсрол, соёл, шинжлэх 
 ухааны байнгын хороо дэмжсэн 
Санал хураалт явуулъя. 

“Их Хуралдай” танхимаас 17-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-9 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-9.

Санал хураалтад 57 гишүүн оролцож, 40 гишүүн дэмжиж, 69.4 хувийн саналаар санал дэмжигдлээ.

2.Хуулийн төслийн 1 дүгээр зүйлийн 1.3 дахь заалтын “2020 онд улсын болон орон нутгийн төсөв,” гэснийг төслөөс хасах;

Санал гаргасан: Ажлын хэсэг

Санал хураалт явуулъя. 

“Их Хуралдай” танхимаас 17-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-9 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-9.

Санал хураалтад 57 гишүүн оролцож, 40 гишүүн дэмжиж, 69.0 хувийн саналаар санал дэмжигдлээ.

3.Хуулийн төслийн 3 дугаар зүйлийн “зогссон” гэсний дараа “болон 2020 оны 2, 3 дугаар сарын үйл ажиллагааны борлуулалтын орлого нь өмнөх оны мөн үеэс 50 ба түүнээс дээш хувиар буурсан” гэж нэмэх.

Санал гаргасан: Ажлын хэсэг

Санал хураалт явуулъя. 

“Их Хуралдай” танхимаас 17-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-9 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-9.

Санал хураалтад 57 гишүүн оролцож, 40 гишүүн дэмжиж, 69.0 хувийн саналаар санал дэмжигдлээ.

 Хоёр.Төсвийн байнгын хороо дэмжээгүй санал:

1.Хуулийн төслийн 1 дүгээр зүйлийн “дараах хуулийн этгээдэд ажиллаж байгаа даатгуулагчаас бусад” гэсэн ангилалд хамрагдах 1.1, 1.2 дахь хэсгийг төслөөс хасах. 
Санал гаргасан: Улсын Их Хурлын гишүүн О.Баасанхүү

Октябрийн Баасанхүү гишүүн үг хэлнэ.

О.Баасанхүү: Хавар болж байна аа. Би сонгуулийн тухай яриагүй. Та бүгдийг өнөөдөр бас энэ юмандаа зөв хандаасай гэж хүсэж байна. Одоо та нар ингээд хар даа. Нийгмийн даатгалыг чөлөөлнө гэдэг чинь төрөөс зайлшгүй мөнгө тэр санд нь өгөх тухай яриад байгаа шүү дээ, би бол тэгж ойлгож байгаа. Өөрөөр хэлбэл тэр 6 сарын хоорондох хугацаанд тэтгэвэр, тэтгэмжийн мөнгийг хэн нэг нь нөхөж өгнө гэсэн үг шүү дээ. Тэгэхээр төр тэр дансыг чинь одоо санхүүжүүлэх тухай яриад байгаа юм. Тэгээд санхүүжүүлж байгаа мөртлөө төрийн албан хаагч төсвийн ажилтнуудаа чөлөөллөө ч яагаад болдоггүй юм бэ. Энэ чинь төр тэртэй, тэргүй л өгч байгаа юм. Яагаад гэвэл төрөөс тэр хувиа өгч байна гэсэн үг шүү дээ. Чөлөөллөө гэж хэлж байна гэдэг чинь өгсөнтэй адил. Нэмэгдэхүүний байрыг солихоор нийлбэр өөрчлөгдөхгүй. Та нар одоо тэр хувиараа аж ахуй эрхлэгч байдаг юм уу ингээд чөлөөлж байна гэдэг чинь шууд төрөөс мөнгө аваад май гээд өгчихсөн, нөгөө дэх нь өгсөн, өгөөгүй төр мөнгөө өгч байгаа юм. Тэгэхээр нь заавал алагчлаад чөлөөлөхгүй гэж хэлээд мөнгийг нь шилжүүлж байгаа, нөгөө дэх нь чөлөөлнө гэж хэлээд мөнгө шилжүүлж байгаа, ялгаа нь юу байна вэ? 

Тийм учраас нь хүн амын орлогын албан татварыг 10 хувь гэдэг нь төсөв дээрээ миний түрүүний хэлдгээр 9 хувийн хэмнэлт хийхэд болоо. Хүн амын орлогын албан татвар гэдэг нь угаасаа төр тэр хүний өмнөөс мөнгө өгдөг учраас чөлөөлсөн гэж хэлсэн ч ялгаагүй, чөлөөлөхгүй ч гэсэн ялгаагүй, чөлөөллөө гэж хэлээд л явчих ёстой байсан байхгүй юу даа. Одоо тэгэхээр бид нар 23 хувийг энэ чөлөөлсөн хүмүүст буюу 5.1 ихнаядын ихэнхийг өгөх гээд байгаа юм. Тэгэхээр ийм популизм хийхээ больцгооё гээд байгаа юм. Тэгээд сонгууль энд хамаагүй, та нарыг бодож хэлээд байна шүү дээ. Сонгуулиа хойшлуулъя гээд Ерөнхийлөгч хэлэхээр үгүй гэж та  нар яриад байгаа биз дээ. Одоо энэ яриад байгаа юмыг ч  гэсэн та нар өнөөдөр ингээд яриад байна шүү дээ. Онцгой нөхцөл байдал үүсээд, ард иргэд өнөөдөр сандраад бүх юм нь хэцүү байгаа бол энэ өчүүхэн жаахан цалин авдаг, тэр цалин нь өнөөдөр баталгаатай гэж яриад байгаа ч гэсэн өнөөдөр ажлын байр нь өөрөө баталгаагүй болчхоод байгаа ийм орчинд ажиллаж байгаа хүмүүсийн чинь бүх юм нь зээл болчхоод байна шүү дээ. Цалингийн зээл, тэтгэврийн зээл, ипотекийн зээл гээд нийт иргэдийн 95 хувь нь өртэй байгаа үед тэр өрнөөс нь чөлөөлөхийн тулд ийм хөнгөлөлтийн маягаар шийдэхгүй бол банк яаж шууд шийдэх юм бэ? Энэ чинь өөрөө болохгүй байгаа юм. Банк чинь арилжааны гээд хойшоо суучхаад байна  шүү дээ. Бид нар банкыг хүүгээ тэглэ гэсэн тэглээгүй. Тэгэхээр аргаа бараад энэ нийгмийн даатгал, хүн амын орлогын албан татварыг тэглээд өгчихье. Дараа нь банктайгаа та нар ярьдаг юм байгаа бид. Харин бид нар жаахан гэдсээ чангалчихъя. Тэр нь юу вэ гэвэл төсвөө 9 хувь тодотгочхооч ээ. 9 хувь байхад тэр хүн амын орлогын албан татвар “тэг” болох гээд байгаа юм. Нийгмийн даатгалын шимтгэл гээд одоо та нар . . . /хугацаа дуусав/.

Г.Занданшатар: Санал хураалт явуулъя. 

“Их Хуралдай” танхимаас 17-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-9 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-9.

Санал хураалтад 57 гишүүн оролцож, 40 гишүүн дэмжиж, 69.0 хувийн саналаар санал дэмжигдлээ.

Гаалийн албан татвараас чөлөөлөх тухай хуулийн төслийн талаарх зарчмын зөрүүтэй саналын томьёоллоор санал хураалт явуулъя.

Нэг.Төсвийн байнгын хороо дэмжсэн санал:

1.Хуулийн төслийн 2 дугаар зүйлийн “1 дүгээр зүйлд заасан эм, эмнэлгийн хэрэгсэл, тоног төхөөрөмж, ариутгал, халдваргүйжүүлэлтийн бодис, амны хаалтын жагсаалтыг” гэснийг “1 дүгээр зүйлд заасан барааны жагсаалтыг” гэж өөрчлөх. 
Санал гаргасан: Ажлын хэсэг
Санал хураалт явуулъя. 

“Их Хуралдай” танхимаас 17-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-9 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-8.

Санал хураалтад 57 гишүүн оролцож, 40 гишүүн дэмжиж, 69.0 хувийн саналаар санал дэмжигдлээ.

Нэмэгдсэн өртгийн албан татвараас чөлөөлөх тухай хуулийн төслийн талаарх зарчмын зөрүүтэй саналын томьёоллоор санал хураалт явуулъя.

Нэг.Төсвийн байнгын хороо дэмжсэн санал:

1.Хуулийн төслийн 2 дугаар зүйлийн “1 дүгээр зүйлд заасан эм, эмнэлгийн хэрэгсэл, тоног төхөөрөмж, ариутгал, халдваргүйжүүлэлтийн бодис, амны хаалтын жагсаалтыг” гэснийг “1 дүгээр зүйлд заасан барааны жагсаалтыг” гэж өөрчлөх.
 Санал гаргасан: Ажлын хэсэг

Санал хураалт явуулъя. 

“Их Хуралдай” танхимаас 16-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-6

Лүндээжанцан гишүүн “Д.Жанжин Сүхбаатар” танхимаас 13-9 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-9.

Санал хураалтад 57 гишүүн оролцож, 40 гишүүн дэмжиж, 69.0 хувийн саналаар санал дэмжигдлээ.

Зарчмын зөрүүтэй саналын томьёоллоор санал хураалт явуулж дууслаа. 

Коронавируст халдвар /Сovid-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай Улсын Их Хурлын тогтоолын төсөл болон Аж ахуйн нэгжийн орлогын албан татвараас хөнгөлөх,  чөлөөлөх тухай, Татварын алданги, торгуулиас чөлөөлөх тухай, Хувь хүний орлогын албан татвараас чөлөөлөх тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай, Олон Улсын гэрээний тухай хуульд нэмэлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлж байна.

Дараагийн асуудалд орно. 

Гурав.Гаалийн албан татвараас чөлөөлөх тухай болон Нэмэгдсэн өртгийн албан татвараас чөлөөлөх тухай хуулийн төслийн анхны хэлэлцүүлгийг явуулна. 

Төслийн анхны хэлэлцүүлгийг явуулсан талаарх Төсвийн байнгын хорооны санал, дүгнэлтийг Улсын Их Хурлын гишүүн Д.Оюунхорол танилцуулна.

Д.Оюунхорол: Улсын Их Хурлын дарга, эрхэм гишүүд ээ

Монгол Улсын Засгийн газраас Улсын Их Хуралд 2020 оны 04 дүгээр сарын 02-ны өдөр өргөн мэдүүлсэн Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүдийн хэлэлцэх эсэх асуудлыг  Улсын Их Хурлын чуулганы 2020 оны 4 дүгээр сарын 07-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Төсвийн байнгын хорооны хуулийн төслүүдийг 2020 оны 04 дүгээр сарын 08-ны өдрийн хуралдаанаараа хэлэлцэж дараах санал, дүгнэлтийг гаргасныг та бүхэндээ танилцуулж байна.

Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүдийг Байнгын хорооны хуралдаанаар хэлэлцэх үед Улсын Их Хурлын гишүүн Ч.Хүрэлбаатар хуулиудын дагаж мөрдөх хугацаа, бэлэн байдлын зэрэгт шилжүүлсэнтэй холбогдуулан санхүү, төсвийн чиглэлээр авах зарим арга хэмжээний тухай Засгийн газрын тогтоол гарсан хугацаатай нийцүүлэн 2020 оны 2 дугаар сарын 19-ний өдрөөс эхлүүлэхээр өөрчлөх, Улсын Их Хурлын гишүүн Ч.Улаан үндэсний үйлдвэрлэлийг дэмжих зорилгоор дотоодод үйлдвэрлэсэн ургамлын тосыг нэмэгдсэн өртгийн албан татвараас чөлөөлөх саналуудыг тус тус гаргасныг хуралдаанд оролцсон гишүүдийн олонх дэмжсэн болно.


Улсын Их Хурлын эрхэм гишүүд ээ,

 Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүдийн анхны хэлэлцүүлгийг явуулсан талаарх Төсвийн байнгын хорооны санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Г.Занданшатар: Баярлалаа. З зарчмын зөрүүтэй саналаар санал хураалт. Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? 

Эрдэнэбат гишүүнээр тасаллаа. Дондогдоржийн Эрдэнэбат гишүүн асуулт асууна.

Д.Эрдэнэбат: Баярлалаа. Би хэдэн юм тодруулах гэсэн юм. Гадаадын улс орнууд, ялангуяа ОХУ будаан дээрээ экспортоо хумиад байгаа л даа. Тэгээд энэ жил бид нар мэдээж будаа хэрэгтэй, юмыг яаж мэдэх вэ, энэ өвчин тахлын улмаас бид нар гурилаар дутагдах эрсдэл байгааг тооцож нөөцлөх нь зайлшгүй гэдэгтэй би санал нэгдэж байгаа. Гэхдээ энэ үрийн будаа нөөцөнд манайд хүрч байна уу, үгүй юу гэдэг тухай асуудал. Энэ үрийн будааг 16 мянга байсныг нь нэмье гэж саналыг би хэлж байсан юм. Тэгээд зарчмын зөрүүтэй санал дээр энэ орж ирсэнгүй. Энэ жил уг нь тариалалтаа нэмээд, тариаланчдаа аль болох хамгийн их хэмжээгээр нь тарих боломжоор нь хангаад, ингээд хийх юм бол бид нар энэ намартаа ургац гайгүй авчихбал гурил будаа, талхтайгаа байх юм даа. Тэгээд энэ тоог нэмсэн юм байхгүй, тэр чигээр нь оруулж ирээд батлуулах гээд байх шиг байна. Энэ дээр надад хариулт өгөөч ээ.

Г.Занданшатар: Төсвийн байнгын хороо Чойжилсүрэн гишүүн асуултад хариулна.

Б.Чойжилсүрэн: Эрдэнэбат гишүүний асуултад хариулъя. Эрдэнэбат гишүүн Төсвийн байнгын хорооны ажлын хэсэг дээр энэ саналыг тавьсан. Бид холбогдох яамтай нь зөвшилцсөн. Таны саналыг яам дэмжиж байгаа юм билээ, гэхдээ энэ зун гантай ч байх билүү, үгүй ч билүү. Ямар ч байсан энэ коронавирусын үед хүнсний асуудлыг нэгдүгээрт анхааръя. Таваарын будааны хувьд буулгах шаардлагагүй байна гэсэн ийм тайлбар хэлсэн учраас өөрчлөх зарчмын зөрүүтэй санал оруулаагүй. 15 мянган тонн үрийн зориулалтаар импортолж байгаа будааны тухайд болчих байхаа, энэ жилийн хувьд тариалалтад хүрэлцэх байх гэсэн ийм тайлбарыг өгсөн учраас зарчмын зөрүүтэй санал хураалт явуулаагүй.

Г.Занданшатар: Д.Эрдэнэбат гишүүн 1 минут. 

Д.Эрдэнэбат: Би анхааруулж болгоомжлуулж хэлж байгаа юм. Энэ жил гантай байна уу, өнтэй байна уу гэдэг нь чухал биш. Ямар ч байсан жилд энэ  Монгол Улсад үр тариалалтын үрийн будаа 50 мянган тонн хэрэгтэй байдаг юм байна. Үүндээ бараг хүрэхгүй байх шүү гэсэн болгоомжлол манай тариаланчдын хувьд байгаад байгаа юм. Тэгэхээр би юу гэж ойлгож байна вэ гэхээр энэ үрийн будааг ахиухан аваад тариаланчиддаа хангалттай өгөөд, хангалттай тариулах юмаа хийх хэрэгтэй. Энэ жил ган болох юм бол дахиад л ургацын хэмжээ буурна шүү дээ. Буурсан ч гэсэн тариалалтынхаа хэмжээ нэмэгдсэн үед буурах магадлалыг бид нар заавал тооцох ёстой гэж би тэгж хараад байгаа юм. Тэгээд энэ талаас нь харж болоогүй юм уу? 16-г ядахдаа 20 хэд болгоод хийхэд болохгүй юм юу байха вэ дээ. Та нар 160 мянган тонн гээд гурилын үйлдвэрт очих будааны асуудал шийдчихлээ.

Г.Занданшатар: Төсвийн байнгын хорооны дарга Чойжилсүрэн асуултад хариулна.

Б.Чойжилсүрэн: Эрдэнэбат гишүүн ээ, одоо нэг гарц байгаа. Та нэг ийм байр суурь баримталдаг, салбарын яам арай ондоо байр суурьтай буюу одоо энэ 15 мянгыг нэмээд авчих юм бол шинэ тариалалтанд хангалттай гэдэг тайлбар хийгээд байна. Магадгүй одоо Их Хурлын дарга чиглэл өгөх юм бол эцсийн хэлэлцүүлэг дээр та салбарын яамтай зөвшилцөөд хүрч байна уу, хүрэхгүй байна уу  гэдгийг нэг талдаа ойлголцооч, маргаад байх зүйл биш шүү дээ.

Г.Занданшатар: Болорчулуун гишүүнээр ахлуулсан ажлын хэсэг байгуулагдсан байгаа. Гол зорилго нь хүнс экспортлогч улс болж, хамгийн гол нь хүнсний асуудлыг дотооддоо хангах, энэ тариалалтыг нэмэгдүүлэхэд шаардлагатай бүх арга хэмжээг авах. Энэ хүрээнд гурил экспортлогч орон болж болно шүү дээ. Энэ утга агуулгаар нь судалж үзэхийг чиглэл болгоё.

Асуулт асууж, хариулт авч дууслаа.

Байнгын хорооноос гаргасан зарчмын зөрүүтэй саналын томьёоллоор санал хураалт явуулна. Нийт З санал байгаа.

Зарчмын зөрүүтэй саналын томьёоллыг уншиж танилцуулна.

Төсвийн байнгын хорооны дэмжсэн санал:

1.Төслийн З дугаар зүйлийг доор дурдсанаар өөрчлөн найруулах:

“3 дугаар зүйл. Энэ хуулийг 2020 оны 02 дугаар сарын 19-ний өдрөөс 6 дугаар сарын 30-ны өдрийг хүртэл хугацаанд дагаж мөрдөнө.”

Санал хураалт.

“Их Хуралдай” танхимаас 16-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-4

Лүндээжанцан гишүүн “Д.Жанжин Сүхбаатар” танхимаас 13-8 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-9.

Санал хураалтад 57 гишүүн оролцож, 38 гишүүн дэмжиж, 63.7 хувийн саналаар санал дэмжигдлээ.

 Нэмэгдсэн өртгийн албан татвараас чөлөөлөх тухай хуулийн төслийн талаарх зарчмын зөрүүтэй саналын томьёолол:

Төсвийн байнгын хорооны дэмжсэн санал:

1.Төслийн 1 дүгээр зүйлийн “импортлоход” гэсний дараа “мөн үндэсний үйлдвэрлэлийг дэмжих зорилгоор дотоодод үйлдвэрлэсэн ургамлын тосыг тус тус” гэж нэмэх:

Санал гаргасан: Улсын Их Хурлын гишүүн Ч.Улаан.

Санал хураалт явуулъя.

“Их Хуралдай” танхимаас 17-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-4

Лүндээжанцан гишүүн “Д.Жанжин Сүхбаатар” танхимаас 13-7 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-9.

Санал хураалтад 57 гишүүн оролцож, 36 гишүүн дэмжиж, 62.1 хувийн саналаар санал дэмжигдлээ.

Төслийн 3 дугаар зүйлийг доор дурдсанаар өөрчлөн найруулах:

“З дугаар зүйл. Энэ хуулийг 2020 оны 02 дугаар сарын 19-ний өдрөөс 6 дугаар сарын 30-ны өдрийг хүртэл хугацаанд дагаж мөрдөнө.”

Санал хураалт.

“Их Хуралдай” танхимаас 16-10

Тэрбишдагва гишүүн “Их засаг” танхимаас 8-6.

Ж.Бат-Эрдэнэ гишүүн “Үндсэн хууль” танхимаас 6-4

Лүндээжанцан гишүүн “Д.Жанжин Сүхбаатар” танхимаас 13-7 дэмжлээ.

Г.Тэмүүлэн гишүүн “Их эзэн Чингис хаан” танхимаас 14-9.

Санал хураалтад 57 гишүүн оролцож, 36 гишүүн дэмжиж, 62.1 хувийн саналаар санал дэмжигдлээ. 

Зарчмын зөрүүтэй саналын томьёоллоор санал хураалт явуулж дууслаа. 

Гаалийн албан татвараас чөлөөлөх тухай болон  Нэмэгдсэн өртгийн албан татвараас чөлөөлөх тухай хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Үдээс өмнөх хуралдаанаар хэлэлцэх асуудал дууслаа. 14 цагаас Төрийн байгуулалтын болон Төсвийн байнгын хороод хуралдана. 

Чуулган 2 Байнгын хорооны хуралдаан дууссаны дараа 15 цагаас үдээс хойших чуулганы хуралдаантай.

Үдээс өмнөх чуулган завсарлалаа.

Сая Төрийн байгуулалтын байнгын хороо хуралдаад тарлаа, Төсвийн байнгын хороо хуралдаад Ковид-19-ийн эсрэг арга хэмжээний багц хуулийн төслүүд, Улсын Их Хурлын тогтоолын төслийг хэлэлцээд  эцсийн хэлэлцүүлэгт бэлтгэсэн байна.

Одоо чуулганыхаа хэлэлцэх асуудалд орно. Хурлын дарааллын дагуу Төрийн аудитын тухай хуулийг хэлэлцэнэ.

Дөрөв.Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Л.Энх-Амгалан нарын 6 гишүүн өргөн мэдүүлсэн, хэлэлцэх эсэх/

Үндсэн хуулийн нэмэлт, өөрчлөлттэй уялдуулаад Аудитын тухай хуульд өөрчлөлт орж, Төрийн аудит, хяналт, шалгалтын дэглэмийг шинэ эрх зүйн орчинд бүрдүүлэхээр шийдвэр гарсан. Ингээд хууль санаачлагчийн илтгэлийг Улсын Их Хурлын гишүүн Л.Энх-Амгалан танилцуулна. Энх-Амгалан гишүүнийг индэрт урьж байна. 

Л.Энх-Амгалан: Улсын Их Хурлын дарга, эрхэм гишүүд ээ, 

Монгол Улсын Их Хурал 2003 оны 01 дүгээр сарын 03-ны өдөр Төрийн аудитын тухай хуулийг баталсан бөгөөд өнгөрсөн хугацаанд тус хуульд 10 удаа нэмэлт, өөрчлөлтийг оруулсан байна. Эдгээр нэмэлт, өөрчлөлтийг оруулах явцад анх батлагдсан хуулийн 58 хувь нь өөрчлөгдөж, хуулийн бүтэц, нэр томьёо, хэсэг, заалт хоорондын уялдаа алдагдсан. 

Монгол Улсын Их Хурлаас 2019 оны 11 дүгээр сарын 14-ний өдөр баталсан Монгол Улсын Үндсэн хуульд оруулах нэмэлт, өөрчлөлтөд Монгол Улсын Үндсэн хуулийн Хорин тавдугаар зүйлийн 1 дэх хэсгийн 7 дахь заалтад “Төрийн санхүү, төсвийн хяналтыг хараат бусаар хэрэгжүүлэх байгууллагын бүрэн эрх, зохион байгуулалт, үйл ажиллагааны журмыг хуулиар тогтооно.” гэж хуульчилсан билээ.

Улсын Их Хурлаас 2020 оны 02 дугаар “Монгол Улсын Үндсэн хуульд оруулсан нэмэлт, өөрчлөлтөд хууль тогтоомжийг нийцүүлэх, түүнтэй холбогдуулан авах арга хэмжээний тухай” тогтоолыг баталсан. Тус тогтоолын хавсралтын 1.2.5-д “төрийн санхүү, төсвийн хяналт /аудит/-ыг хараат бусаар хэрэгжүүлэх байгууллагын бүрэн эрх, зохион байгуулалт, үйл ажиллагааны журмыг хуулиар тогтоох;”, 1.2.6-д “төрийн нийтийн өмчийг зохистой ашиглах, зарцуулахад тавих хяналтыг боловсронгуй болгох.” гэсэн үзэл баримтлалын чиглэл баримтлахаар тусгасан. 

Төрийн санхүү, төсвийн хяналтыг хараат бусаар хэрэгжүүлэх, татвар болон татварын бус орлого, төрийн нийтийн өмчийг зохистойгоор төлөвлөх, тайлагнах, ашиглах, зарцуулах үйл ажиллагаанд тавих хяналтын эрх зүйн үндсийг тогтоох зорилгоор Төрийн аудитын тухай хуулийн шинэчилсэн найруулгын төслийг боловсруулан танилцуулж байна. Хуулийн төсөл нь 6 бүлэг 43 зүйл 108 хэсэгтэй бөгөөд хуулийн шинэчлэлийн гол агуулга нь:

1. Төрийн нийтийн өмчийг хууль ёсны дагуу арвилан хэмнэлттэй, үр ашигтай, үр нөлөөтэйгөөр төлөвлөх, хуваарилах, ашиглах, зарцуулахад хяналт тавих, түүнчлэн төрийн санхүүгийн удирдлага сайжирна.

2.Төрийн аудитын байгууллагын бүрэн эрх, зохион байгуулалт, үйл ажиллагааны журам тодорхой болж, төрийн санхүү, төсвийн хяналтын хүрээнд хамаарахгүй чиг үүргийг төрийн аудитын байгууллагад бусад хуулиар нэмэгдүүлэхгүй байх асуудлыг Монгол Улсын Үндсэн хуулийн нэмэлт, өөрчлөлтөд нийцүүлсэн болно.

3. Төрийн аудитад хууль дээдлэх, хараат бус, бие даасан байх, шударга ёсыг хангах, мэдээллээр бүрэн хангагдах, ил тод бодитой байх, төрийн аудитын олон улсын шаардлага стандартад нийцсэн байх зарчмыг тусгаж, төрийн санхүү, төсвийн хяналтын хүрээнд төрөлжсөн аудит хийх эрх зүйн орчин бүрдэх юм.

4.Төрийн аудитад мэдээллээр бүрэн хангагдах зарчим тодорхой болж, шалгагдагч этгээдийн мэдээлэл авах, баримт бичиг бусад зүйлстэй үнэ төлбөргүй танилцах, мэдээллийн санд нэвтрэх зэрэг эрх зүйн орчин бүрдэнэ.

5. Хууль тогтоомж, захиргааны хэм хэмжээ зөрчигдөж, хуулиар хүлээсэн албан үүргээ биелүүлээгүй алдаа зөрчлийг таслан зогсоох, дахин гаргуулахгүй байх талаар өгсөн албан шаардлага, зөвлөмж биелэгдэх, биелүүлээгүй бол хариуцлага тооцох эрх зүйн орчин бас тодорхой болох юмаа.

6. Албан тушаалтны төрд учруулсан хохирлыг төлүүлэх үүргийн хэрэгжилтийг Үндэсний аудитын газрын цахим хуудаст байршуулж, олон нийт, иргэд хянах боломжийг бий болгож, төрийн санхүү, төсвийн хяналтын ил тод байдлыг хангана.

7.Төрийн аудийн байгууллагын ажилтан бүрэн эрхээ хэрэгжүүлэхэд нь саад учруулсан, аливаа дарамт, шахалт, хууль бус нөлөөллийн талаар нөлөөллийн мэдүүлэг хөтлөх эрх зүйн орчныг бүрдүүлэх, байгууллагын төсөв нь үйл ажиллагаагаа хараат бусаар хэрэгжүүлэхэд хүрэлцээтэй байх эдийн засгийн баталгаа, албан хаагчдын нийгмийн баталгаатай холбогдсон харилцаа тодорхой болно.

Монгол Улсын Үндсэн хуулийн нэмэлт, өөрчлөлтийн үзэл санаа бодитойгоор хэрэгжих боломжтой болж, төрийн аудитын үйл ажиллагаа эрхзүй, эдийн засаг, хөндлөнгийн зүй бус нөлөөллөөс ангид байх баталгаа хангагдаж, хараат бус бие даасан байдлаар төрийн санхүү, төсвийн хяналтыг үр дүнтэй хэрэгжүүлэх эрх зүйн орчин бүрдэнэ.

Төрийн аудитын олон улсын стандартыг баримтлах, шалгагдагч этгээд төрийн аудитын байгууллага хооронд үүсдэг хууль хэрэглээтэй холбоотой маргаан буурах, төрийн албан тушаалтны төрд учруулсан хохирлыг нөхөн төлүүлэх үүргийн хэрэгжилтийг мэдээлэх боломж бий болж, төрийн аудитын төлбөрийн акт, албан шаардлагын биелэлт заавал хангагдах нөхцөл бүрдэнэ.

Улсын Их Хурлын дарга, эрхэм гишүүд ээ, 

Монгол Улсын Үндсэн хуулиас эх аван боловсруулан Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэхийг хэлэлцэж, хуулийн төслийг дэмжиж өгнө үү.

Анхаарал тавьсанд баярлалаа. 

Г.Занданшатар: Одоо Төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Б.Баттөмөр танилцуулна. Индэрт урьж байна.

Б.Баттөмөр: Улсын Их Хурлын дарга, эрхэм гишүүд ээ,

Монгол Улсын Их Хурлын гишүүн Л.Энх-Амгалан нарын 6 гишүүнээс 2020 оны 04 дүгээр сарын 02-ны өдөр Улсын Их Хуралд өргөн мэдүүлсэн Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг Төсвийн байнгын хороо 2020 оны 04 дүгээр сарын 07-ны өдрийн хуралдаанаараа хэлэлцлээ.

Төсөл санаачлагч Монгол Улсын Үндсэн хуульд оруулсан нэмэлт, өөрчлөлтийн агуулга, үзэл санаанд холбогдох хууль тогтоомжийг нийцүүлж, эрх зүйн шинэтгэлийг хэрэгжүүлэх зорилтын хүрээнд төрийн санхүү, төсвийн хяналтыг хараат бусаар хэрэгжүүлэх, татвар болон татварын бус орлого, байгалийн баялгийн ашиглалтаас бүрдсэн нийтийн өмчийг зохистойгоор төлөвлөх, тайлагнах, ашиглах, зарцуулах үйл ажиллагаанд тавих хяналтын эрх зүйн үндсийг тогтоох зорилгоор Төрийн аудитын тухай хуулийн шинэчилсэн найруулгын төслийг боловсруулсан байна. 

Хуулийн төслийг Байнгын хорооны хуралдаанаар хэлэлцэх үед Улсын Их Хурлын гишүүн О.Батнасан төрийн аудитын байгууллагын гаргасан дүгнэлт, зөвлөмжийг хууль, хяналтын байгууллагууд ашиглаж болох эсэх, Улсын Их Хурлын гишүүн Н.Амарзаяа Улсын Их Хуралд өргөн мэдүүлж байгаа хууль тогтоомжийн төсөлд тусгагдсан төсөв, санхүүгийн холбоотой асуудлаар төрийн аудитын байгууллагын дүгнэлтийг авдаг болох, мөн хуулийн төсөлд аудитын зөвлөмжийг зайлшгүй биелүүлдэг байх талаарх зохицуулалтыг тусгасан талаар, Улсын Их Хурлын гишүүн Б.Баттөмөр төрийн аудитын байгууллага нь Үндсэн хуулийн байгууллага болж байгаатай холбоотойгоор тус байгууллагын хараат бусаар ажиллах нөхцөлийг хэрхэн тусгасан талаар асуулт асууж, хариулт авсан бөгөөд Улсын Их Хурлын гишүүн Ц.Даваасүрэн төрийн аудитын байгууллага болон Ерөнхий аудиторт хуулиас давсан бүрэн эрхийг олгохоор хуулийн төсөлд тусгасныг хэлэлцүүлгийн явцад анхаарах нь зүйтэй гэсэн саналыг хэлсэн болно.

Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалыг хэлэлцэх эсэх асуудлыг Байнгын хорооны хуралдаанд оролцсон гишүүдийн олонх дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн Төрийн аудитын тухай хууль хүчингүй болсонд тооцох тухай, Банкны тухай хуульд нэмэлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай, Газрын тосны тухай хуульд нэмэлт, өөрчлөлт оруулах тухай, Төсвийн тухай хуульд нэмэлт оруулах тухай, Аудитын тухай хуульд нэмэлт оруулах тухай, Төрийн болон орон нутгийн өмчийн тухай хуульд өөрчлөлт оруулах тухай хуулийн төслүүдийн хэлэлцэх эсэх талаарх Төсвийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Г.Занданшатар: Хууль санаачлагчийн илтгэл болон Байнгын хорооны санал дүгнэлттэй холбогдуулан асуулт асуух Улсын Их Хурлын гишүүд байна уу? Нэрээ өгч байгаарай, энэ хооронд ажлын хэсгийг танилцуулъя.

Монгол Улсын Ерөнхий аудитор Д.Занданбат, Монгол Улсын Ерөнхий аудиторын орлогч О.Тэнгис, Үндэсний аудитын газрын Стратегийн удирдлагын газрын захирал бөгөөд Тэргүүлэх аудитор Б.Бундхорол, мөн газрын Нийцлийн аудитын газрын захирал бөгөөд Тэргүүлэх аудитор С.Энхбаатар, Стратегийн удирдлагын газрын аудитын менежер Х.Баярмаа.

Даваасүрэн гишүүнээс эхлээд Болорчулуунаар дуусахаар асуулт тасаллаа. “Их эзэн Чингис хаан” танхимаас Даваасүрэн гишүүн асуулт асууна.

Ц.Даваасүрэн: Баярлалаа. Аудитын хуулийн шинэчилсэн найруулгыг Байнгын хороогоор хэлэлцэхэд тодорхой саналаа хэлсэн. Төрийн аудитын байгууллагын үйл ажиллагааг сайжруулах чиглэлээр эрх мэдлийн хүрээг тодорхой нэмэгдүүлж байгаа нь сайн боловч сүүлийн үед манай төрийн байгууллагын удирдлагууд ерөөсөө эрх мэдэл шаарддаг болсон. Тэгснийхээ төлөө хариуцлага нэмэгдэж байгаа юм бол байхгүй. Төрийн албаны хуулийг бид нар нэлээн хатуу хууль гаргаж өгсөн. Өнөөдөр Төрийн албаны ажил ерөөсөө явахаа болилоо шүү дээ.  Монополь, супер нөхдүүд гарч ирсэн, энэ удирдлагууд дээр. Одоо энэ Аудитын хуулин дээр бас тийм байгаа юм. Одоо энэ Ерөнхий аудитор гэдэг хүн бол 12 жил дураараа дургих ийм боломжийг энэ хууль олгож байгаа юм. Улсын Их Хурлын гишүүнээс ч илүү эрх мэдлийг энэ хүнд өгч байгаа юм билээ.

Хуучин гэр оронд нь нэгжлэг хийхгүй гэсэн тийм заалтууд байсан юмаа. Одоо бол энэ хүнийг байцаан шалгах, мэдүүлэг тайлбар авахыг хориглоно гэдэг заалт орж ирж байгаа юм. Энэ бол арай дэндэнэ. Улсын Их Хурлын гишүүдээсээ давчихсан, төрийн удирдах албан тушаалтнуудаасаа илүү ийм супер хүн үйлдвэрлэж болохгүй ээ. Бид нар Авлигатай тэмцэх хуулийг ч бас л төрийн ашиг сонирхлын зөрчил гээд эрх мэдэл өгсөн. Одоо ажил явуулахгүй байгаа юм тэр болчхоод байна шүү дээ. Энэ хууль дээр бас мөн ялгаагүй. Байгууллагуудын мэдээллийг битүүмжилнэ, хурааж авна, хуулбарлаж авна гээд ийм юмнууд нь сүүлдээ нугалаа болж хувирна. Тийм учраас би энэ хуулийн төслийг ажлын хэсэг гараад нэлээн нарийвчилж сайн нягталж үзэхгүй бол, чөдөр гацаа болсон, шантааж хийсэн, төрийн албаны эрх мэдлийг ашигласан ийм зүйл болж хувирна  гэж ингэж ойлгож байгаа.

Тийм учраас энэ хуулийн хэлэлцүүлгийн явцад энэ зүйлүүд дээр нэлээн анхааралтай хандахгүй бол болохгүй юм билээ. Тэгээд одоо орон байраар хангана гэчихсэн. Төрийн албаны тухай хуулиа давчихсан ийм нийгмийн хангамжийг аудитор улсуудад олгохоор ийм заалтууд хүртэл орчихсон байна шүү дээ. Бид нар нэг хууль оруулахаараа дандаа нийгмийн баталгааны асуудлыг ингээд хэтэрхий төр даахад хэцүү, төсөв даахад хэцүү ийм зүйлүүдийг хуульд их тусгаж байна, энэ буруу. Тэгээд дээр нь эрх мэдэл. Эхлээд ёс зүйтэй болох хэрэгтэй. Ёс зүйтэй болсны дараа энэ эрх мэдлийг нь нэмэгдүүлэх хэрэгтэй. Түүнээс биш ёс зүйгүй хүнд эрх мэдэл өгөх юм бол энэ бол дарамт шантааж, тэгээд төрийн албыг хууль бусаар ашиглах ийм нөхцөл бололцоог бүрдүүлдэг юм байна гэж ингэж ойлгож байна.

Энэ хуулийн хэлэлцүүлгийн явцад энэ бүгдийг анхаарахгүй бол болохгүй шүү. Өмнө нь албадан саатуулах чиглэлд орон гэрт нь нэгжлэг хийхгүй гэдэг ийм заалт байсан бол одоо тэр нь бүр хэтрээд явчихсан гэдгийг хэлэх гээд байгаа юм. Мэдүүлэг, тайлбар авахыг хориглоно гэж байгаа юм. Ийм мэтийн зүйлүүдийг анхаараарай. Энэ бас амьдралтай  нийцтэй ийм хууль гаргах ёстой. Цаг үе маань сайжраад, хүмүүсийн ёс зүй, төрийн албан хаагчийн ноён нуруутай болоод ирсэн энэ үед иймэрхүү эрх мэдлийг өгч болох байх. Одоо бол цаг нь биш гэж би хэлэх гээд байгаа юм.

Г.Занданшатар: Тогтохсүрэн гишүүн асуулт асууна.

Д.Тогтохсүрэн: Баярлалаа. Төрийн аудитын байгууллагын тухай хуулийг шинэчлэн найруулах үндсэн гол шаардлага нь Монгол Улсын Үндсэн хуульд орсон нэмэлт, өөрчлөлт байгаа юм. Энэ Үндсэн хуулийн нэмэлт, өөрчлөлт, төрийн санхүү, төсвийн хараат бусаар хэрэгжүүлэх, хяналт тавих байгууллагатай байна гэж оруулсан. Энэ бол аудитын байгууллагыг Үндсэн хуулийн байгууллага болгож байгаа үнэхээр том статусын заалт байгаа юм. Үүнтэй холбогдуулж би энэ Төрийн аудитын байгууллагын тухай хууль шинэчлэн найруулагдаж орж ирж байна гэж бодож байна.

Энэ хуулийн төсөлтэй холбогдуулаад би 5 зүйлийг тодруулж асууя гэж бодож байна. 

Нэгдүгээрт, хамгийн чухал юм бол Үндсэн хуулийн нэмэлт, өөрчлөлтөд заасан заалт бол хараат бус байна гэж ингэж заасан. Энэ бол их чухал заалт. Хараат бус байхад хамгийн чухал З хараат бусын асуудал байгаа юм. Тэгээд би хуулийн төслийг ерөнхийд нь эргүүлж харахад энэ хараат бусын байдал ажиглагдахгүй байгаад байгаа юм. Нэгдүгээрт нь, боловсон хүчний хараат бусын асуудал байгаа юм, Ерөнхий аудиторын томилгооноос эхлээд, доошоо байгаа бүхий л шийдвэр гаргадаг аудиторуудын томилгоо, чөлөөлөлт, хариуцлагатай холбоотой асуудал байгаа юм. Энэ боловсон хүчний хараат бусын асуудал бол хамгийн том хараат бусын асуудлын нэг нь. 

Хоёрдугаарт нь,  аудитын байгууллагын санхүүгийн хараат бусын асуудал байгаа юм. Энэ чиглэлээр хуулийн төсөлд юу тусгагдсан юм бол.

Гуравдугаарт нь, үйл ажиллагааны хараат бус байдлын асуудал. Хэн нэгнээс хараат бусын асуудал. Тийм учраас би энэ хараат бустай холбогдолтой асуудал дээр энэ З зүйл дээр би хуулийн төсөлд тусгагдсан талаар асууя гэж бодож байна.

Хоёрдугаарт нь, одоо мөрдөж байгаа хуулиас шинэчлэн найруулсан хуулийн гол том өөрчлөлт нь юу байна вэ? Би бол эрх мэдэл нэмэгдсэн болов уу гэж ингэж бодож байгаа. Эрх мэдлээ дагуулаад хариуцлага нэмэгдсэн болов уу гэж бодож байна. Энэ чиглэлээр хуулийн төсөл дээр юу тусгагдав? Өнөөдөр мөрдөгдөж байгаа хуулиар зөвхөн акт, албан шаардлага хэлбэрээр яваад байгаа юм. Би хариуцлагыг нь их өндөржүүлж өгөх ёстой гэж бодож байгаа юм. Аж ахуйн нэгж, төсөвт байгууллагуудад тавигдах хариуцлага өндөр байх ёстой гэж бодож байгаа.

Гуравдугаарт  нь, энэ хувийн хэвшлийн аудитын байгууллагууд олон болсон Монголд өнөөдөр. Замбараагүй байгаа. Эдгээрийг удирдах, чиглүүлэх, хяналт тавих, зохион байгуулах, үйл ажиллагааг нь чиглүүлж өгөх чиглэлээр хуулийн төсөлд юу тусгагдав. Би төрийн аудитын байгууллага бол энэ нэг том үүрэг нь байх ёстой гэж бодож байгаа юм. 

Дөрөвдүгээрт нь, Аудитын байгууллага бол зөвхөн санхүүгийн хяналт шалгалт хийдэг байгууллага бишээ. Эдийн засгийн үр ашгийг тооцдог, дүгнэлт гаргадаг байгууллага гэж бодож байгаа юм.

Монголд хэрэгжиж байгаа олон улсын болон өөрийн энэ томоохон төслүүдийн үр ашигт дүгнэлт гаргах байгууллага гэж бодож байгаа юм. Энэ чиглэлээр хуульд ямар томоохон өөрчлөлт тусгагдав. Өнөөдөр олон том том төслүүд хэрэгжлээ, түүний үр ашгийн асуудал байнга яригддаг. Оюутолгойн төслөөс эхлээд. Эдгээрт хяналт тавьж, дүгнэлт гаргаж, энэ төслийн үр ашигтай холбоотой асуудал дээр би аудитын байгууллагуудын дүгнэлт бол эцсийн том дүгнэлт байх ёстой гэж бодож байгаа юм. Энэ чиглэлээр хуулийн төсөлд юу тусгагдав?

Тавдугаарт нь, Аудитын байгууллага зөвхөн санхүүгийн аудитаас гадна төрийн албаны стандарт, төрийн боловсон хүчний аудитын асуудлыг би хариуцах ёстой гэж боддог юм. Энэ чиглэлээр хуулийн төсөлд шинээр тусгагдсан зүйл байна уу гэсэн ийм 5 үзэл баримтлалын, концепцийн асуудлыг би асууя гэж бодож байна.

Г.Занданшатар: Хууль санаачлагч Энх-Амгалан гишүүн асуултад хариулна.

Л.Энх-Амгалан: Тогтохсүрэн гишүүн 5 асуулт асуулаа. Би хууль санаачлагчийн хувьд 1, 2, 4,5-ыг нь хариулъя. З-ыг ажлын хэсэг хариулаарай.

Нэгдүгээрт нь,бид нарын өнөөдрийн энэ оруулж ирж байгаа хуулийн амин сүнс мэдээж энэ Үндсэн хуулийн өөрчлөлттэй холбоотой. Бид нар аудитынхаа байгууллагыг Үндсэн хуулийн байгууллага болгож байгаа. Энэ бол Үндсэн хуулийн өөрчлөлтөөр төрийн санхүү, төсвийн хяналтыг хараат бусаар хэрэгжүүлэх байгуулагын бүрэн эрх, зохион байгуулалт, үйл ажиллагааны журмыг  хуулиар тогтооно гэж Үндсэн хуулийнхаа өөрчлөлтөөр хийсэн.

Ер нь энэ аудитын олон улсын байгууллага гэж том байгууллага байдаг юм билээ. Үндсэндээ бараг манай Үндсэн хуулийн цэц шиг. Яг тухайн улс орон өөрийнхөө аудитын байгууллагын бүрэн эрхийн болон хараат бус статусыг Үндсэн хуулиараа хамгаалуулж өгөх Үндсэн хуулийн байгууллага болох ёстой гэсэн тийм чиглэлтэй зааварчилгаанууд болон бодлогын зөвлөмжүүд өгдөг юм билээ. Тэгэхээр бид нарын хамгийн гол зүйл бол өнөөдөр Монгол Улсад  цаашдаа төрийн хяналт энэ үндэсний аудитын байгууллагаар дамжиж явах ёстой. Монгол Улсын парламентын засаглалтай улс.Тийм учраас парламентын засаглалын хяналт нь өнөөдөр энэ гүйцэтгэл засаглалд тавьж байгаа энэ бүх хяналтууд аудитынхаа байгууллагаар дамжиж явах ёстой. 

Тийм учраас өнөөдрийн энэ оруулж ирж байгаа хамгийн том амин сүнс бол нэгдүгээрт энэ аудитынхаа байгууллагын хараат бус байдлыг бид нар Үндсэн хуулиараа баталгаажуулж өгч байгаа ийм өөрчлөлт байгаа гэдэгтэй санал нэгтэй байна, Тогтохсүрэн дарга аа. Энэ бол хамгийн том амин сүнс.

Сая таны хэлдэг  хараат бус байдлыг хэмждэг хэмжүүр гэж байдаг юм билээ. Тухайн улс оронд байгаа үндэсний аудитын газар нь хараат бус байна уу, хараат байна уу гэдгийг хэмждэг цөөн хэдэн хэмжүүр байдаг. Энэ нь яг таны хэлснээр нэгдүгээрт нь, аудитын байгууллагын удирдлагын улс төрөөс хараат бус байдал хангагдаж байна уу гэж. Хоёрдугаарт, боловсон хүчний хараат бус байдал хангагдаж байна уу? Гуравдугаарт, санхүүгийн хараат бус байгууллага хангагдаж байна уу гэж сая таны хэлсэн энэ зүйлүүд байгаа юм.

Тэгэхээр манай Үндэсний аудитын газар INTOSAI-гэдэг олон улсын байгууллагуудын гишүүн. Ер нь улс орнуудад энэ аудитын байгууллагын З тогтолцоо байдаг юм байна. Би энэ аудитын байгууллагаар мэргэшээгүй л дээ. Гэхдээ энэ хуулийн төслийг боловсруулж байх хооронд энэ ажлын хэсэгтэй ажиллаж байхад З тогтолцоо байдаг юм байна. Нэгдүгээрт нь, ерөнхий аудиторын тогтолцоо. Хоёрдугаарт нь, зөвлөлийн тогтолцоо, манай Санхүүгийн зохицуулах хороо шиг ингээд зөвлөл байгуулаад хянадаг тогтолцоо, гуравдугаарт нь, аудитын шүүхтэй улс орнууд бас байна. Ерөнхийдөө сүүлийн үед давамгайлж байгаа энэ ардчиллыг бэхжүүлэх, ард иргэдийн хяналтыг бий болгох энэ чиглэлд аудитынхаа байгууллагаар дамжиж, энэ аудитынхаа хараат бус байгууллагыг бэхжүүлэх хамгийн гол үндсэн зүйл нь энэ аудитынхаа байгууллагыг Үндсэн хуулийн байгууллага болох ийм эрх зүйн орчнуудыг нь бүрдүүлэх ёстой юм билээ.

Тэгэхээр сая таны хэлсэн энэ З зүйл дээр бол нэгдүгээрт, Ерөнхий аудиторыг 6 жилээр  томилох. Хуучин ч тийм байсан. Гэтэл бид нар өнгөрсөн хугацаанд 2003 оноос одоогийн мөрдөгдөж байгаа хууль хэрэгжиж эхэлснээс хойш 4 аудит ажилласан, зөвхөн 1 аудит л 6 жилийн бүрэн эрхийнхээ хугацааг гүйцэтгэсэн. Нөгөө З аудит нь ажилласан дундаж хугацаа нь 2.6 жил. Засгийн газар 1.8 жил ажиллаад огцордогтой адилхнаар ингээд ард түмний өмнө хяналттай байх энэ өмч хөрөнгийг хянах ёстой энэ байгууллагуудын тогтолцоо өнөөдөр ийм тогтворгүй байдалд хүрсэн байгаа юм. Тийм учраас улс төрөөс ангид, хараат бус байх, мэргэжлийн байх энэ бүх зарчмууд Ерөнхий аудиторын ажиллах хугацаа, томилох зарчим, тавигдах шаардлага дээр тавьсан байгаа. Үүнийгээ дагаад Ерөнхий аудитор дээр өгч байгаа боловсон хүчнийхээ бодлого . . . /хугацаа дуусав/.

Г.Занданшатар: Дондогдоржийн Эрдэнэбат гишүүн.

Д.Эрдэнэбат: Баярлалаа. Түрүүн Тогтохсүрэн дарга хэлчихлээ. Үндсэн хуулийн өөрчлөлтөөр энэ аудитын байгууллага хараат бус байх ёстой гээд. Би энэ дээр төвлөрөөд хэдэн зүйл тодруулъя гэж бодсон юм.

Одоо энэ хуулийн төсөл дээр хуучин бүтэц нь хараат бус гэж хэлэхэд хэцүү байна л даа. Жишээлбэл, төв аудит нь ингээд байж байдаг, ерөнхий газар нь. Тэгээд аймаг, нийслэл гээд байж байна. Аймаг, нийслэлийн аудтын хяналтыг яаж хараат бусаар томилох вэ гэдэг асуудал энэ дээр шийдэл байхгүй байна. Бусад орнуудыг ингээд харахаар одоо жишээлбэл сумын иргэдийн Хурал, аймгийн иргэдийн Хурал гээд ингээд байна. Эд нар нь өөрсдөө энэ хяналтын байгууллагаа сонгодог, тийм байдаг юм билээ. Өөрөөр хэлбэл хараат бус байдал ингэж хэрэгжиж эхэлнэ. Тэгэхгүй бол Ерөнхий аудитор доошоо өөрөө өөрсдийнхөө улсуудыг ингээд томилоод явчихна гэвэл энэ нөгөө хараат бус байдал алдагдана.

Тэгэхээр энэ хуулийн төсөл дээр ийм зүйлийг онцгой анхаарах ёстой юм уу гэж. Одоо жишээлбэл суманд өмч байгаа, одоо бид Үндсэн хуулийн өөрчлөлтөөр орон нутгийг өмчтэй болгохыг зөвшөөрсөн, тодорхой хэмжээний бие даасан төсөвтэй байхыг зөвшөөрсөн. Тодорхой хэмжээний татвар тогтоохыг зөвшөөрсөн шүү дээ. Яг үүнтэй уялдаад орон нутгийн бие даасан байдал арай өөрчлөгдөнө гэж би бол хувьдаа харж байгаа. Тэгэхэд орон нутгийн эдийн засаг, санхүү, төсөв, өмчийн энэ бүх зүйл дээр хяналт тавихад, орон нутгийн иргэдийн Хурлаас сонгогдсон тийм аудиторууд, тийм хяналтын хүмүүсүүд, зөвлөл ч юм уу, тийм нэг хэсэг хүмүүс ажиллах шаардлага үүснэ. Тэгэхээр энэ хуульд энэ тогтолцоог яаж хийж өгсөн бэ гэж. 

Хэрвээ байхгүй бол энэ хууль өөрчлөгдөх нь зайлшгүй. Энэ тогтолцоо уруу бид нар цаашдаа орох нь зөв байхаа. Харин сонгогдсон тэр зөвлөл нь хяналтыг нь иргэдийн Хурал тавьдаг ч гэсэн яг нэгдсэн эрх зүйн хүрээнд мэргэжлийн үйл ажиллагаагаа явуулдаг энэ боломжийг нь олгоход бас тэр холбоотой эрх зүйн үндэслэл нь яаж гарах юм бэ гэдэг энэ асуудал харагдахгүй байна л даа. Тэгэхээр энэ дээр би тодорхой хариулт өгөөч ээ гэж би хэлмээр байна.

Ер нь орон нутгийн бие даасан байдлыг бэхжүүлэхэд Засаг захиргаа, нутаг дэвсгэрийн нэгжийн тухай хууль орж ирнэ гэж ойлгож байгаа. Энэ дээр орон нутгийн бие даасан байдал бол өөрийн хяналт, өөрийн цагдаа, өөрийн прокурор, өөрийн татвар гээд ингээд явах ёстой юм. Яг үнэндээ аймаг бол төвлөрсөн байдлаар бусдыг удирддаг, үүнийг саармагжуулж, яг орон нутагт нь эрхийг өгөх нь бидний хувьд туйлын чухлаа гэж ингэж харж байгаа юм. Тэгэхээр үүнтэй уялдуулсан ийм зүйл, заалтууд юм байна уу  гэдэг дээр надад тодорхой хариулт өгөөч ээ гэж хүсэж байна. Баярлалаа.

Г.Занданшатар: Энх-Амгалан хууль санаачлагч асуултад хариулна.

Л.Энх-Амгалан: Эрдэнэбат гишүүний асуултад хариулъя. Эрдэнэбат гишүүн их чухал асуудал хөндөж байна. Бид нар энэ Үндсэн хуулийн өөрчлөлтөөр бол орон нутагт эрх мэдэл шилжүүлэх зарчим тохирсон. Одоогийн бид нарын хамгийн эмгэнэлтэй зүйл бол бүх эрх мэдлийг босоо болгочихсон байгаа юм. Өнөөдөр үнэнийг хэлэхэд, Аудитын ерөнхий газрын тогтолцоо байтугай захын байгаль орчны байцаагч, татвар, халамжийн, бүртгэлийн байцаагч хүртэл Улаанбаатараас томилогддог ийм тогтолцоог бид нар бий болгочихсон байгаа юм. Энэ бол хамгийн том гажуудал гэж ойлгож байгаа. Тийм учраас мэдээж бид нарын энэ өргөн барьсан хуулин дээр одоогийнхоо ерөнхий аудитор, орон нутгийнхаа прокурорыг томилох энэ тогтолцоо нь хадгалагдаж орж ирсэн. Гэхдээ бид нар Үндсэн хуулийг дагаж гарах гэж байгаа энэ өөрчлөлтүүд, Улсын Их Хурлын тухай хууль, Засгийн газрын тухай хууль, мөн Улс төрийн намын тухай хууль, Засаг захиргаа, нутаг дэвсгэрийн нэгжийн тухай хуулиуд дээр яг энэ эрх мэдлийг орон нутагт шилжүүлэх ийм зарчим бид нар тохирсон тийм үү, Бямбацогт дарга аа. Тийм учраас түүнтэй уялдуулж, үнэхээр бид эхлээд төсвийн эрх мэдлийг орон нутагт өнөөдөр өгч байж, төсөвтэй болчихсон цагт нь тэр төсөв захиран зарцуулах тэр хяналтуудыг тухайн орон нутагт өөрийн прокурортой болох, өөрийн цагдаатай болох, өөрийн аудиттай болох энэ чиглэлд энэ өөрчлөлтүүдийг хийх зайлшгүй шаардлага байгаа гэж бодож байна. Тийм учраас таны саяны гаргасан энэ санал дээр би санал нэг байна. Хэлэлцүүлгийн явцад бас энэ асуудлыг яръя. Хууль санаачлагч Бямбацогт дарга энэ асуудал дээр нэмэлтт хариулт өгөх нь дээр байх.

Г.Занданшатар:  Хууль санаачлагч Бямбацогт гишүүн асуултад хариулна.

С.Бямбацогт: Хуулийн төслийн З дугаар бүлэг, 24 дүгээр зүйлд төрийн аудитын байгууллагын тогтолцоо гэдэг хэсэг байгаа. Энэ хэсэг дээр төрийн аудитын тогтолцоо нь нэгдмэл, төвлөрсөн удирдлагатай байна гээд оруулж өгсөн. Ер нь хяналтын байгууллага маань нэгдмэл бас төвлөрсөн удирдлагатай байх нь зохимжтой байхаа. Бид нар Үндсэн хуулиар орон нутагт тодорхой хэмжээний эрх мэдлийг нэмэгдүүлэх, төвлөрлийг сааруулах бодлого барьж байгаа. Аль болох бүх зүйлийг хэвтээ болгочих юм бол үндсэндээ төвөөсөө хараат бус, бие даасан төрийн бодлого гэж байхгүй, хоорондоо уялдаа холбоо байхгүй болчихно. Тийм болохоор энэ төрийн бодлогын залгамж чанарыг хадгалах, төрийн бодлогыг хэрэгжүүлэхэд орон нутгийн байгууллага маань хэрхэн яаж үйл ажиллагаа явуулж байна вэ гэдгийг зайлшгүй хөндлөнгийн хяналт болох аудитын хяналт маань босоо удирдлагатай, босоо тогтолцоо, орон нутгийн удирдлагаасаа хараат бусаар үйл ажиллагаа явуулах ийм бололцоо боломж нь байх ёстой. 

Энэ үүднээсээ хуулийн төслийн 24 дүгээр зүйл, төрийн аудитын байгууллагын тогтолцоог босоо байхаар, өөрөөр хэлбэл орон нутгаасаа хараат бус байж, үйл ажиллагаа явуулахаар ингэж оруулсан байгаа. Энэ бол зөв гэж бодож байгаа.

Түрүүн бас асуултад хариулагдалгүй орхигдсон байгаа. Аудитын байгууллага нь гүйцэтгэлийн аудит, санхүүгийн тайлангийн аудит, нийцлийн аудит гэсэн З төрлийн аудит хийнэ. Энэ дээр сая Тогтохсүрэн гишүүний асуусан асуултад хариулахад энд төрийн албан хаагчдын, боловсон хүчний бодлого дээр аудит хийх асуудал яригдаж байна. Үүнийг боломжтой гэж үзэж байна. Өөрөөр хэлбэл Нийцлийн аудит, төрийн хууль тогтоомжийн хэрэгжилт, төрийн хууль тогтоомжийн биелэлт. Төрийн хууль тогтоомжийг хэрхэн хоорондын нийцэл, уялдаа холбоо гэдэг зүйл дээр Нийцлийн аудит хийж байх ёстой. Өөрөөр хэлбэл санхүүгийн тайлан дээр тодорхой төсөл хөтөлбөрийн гүйцэтгэл дээр аудит хийхээс гадна төрийн бодлого нь зөв байна уу? Буруу байна уу, бодлогыг хэрэгжүүлэх, төлөвлөх, зохион байгуулахдаа хэрхэн яаж зөв төлөвлөж, зохион байгуулж, хэрэгжүүлж байна вэ гэдэг дээр нь аудитын байгууллага аудит хийх ёстой.

Энэ үүднээсээ Нийцлийн аудитын чиг үүргийг оруулж өгсөн. Гэхдээ дахиад илүү дэлгэрүүлж, дахиад илүү хүрээг нь нэмэх шаардлагатай гэж үзэж байгаа. Хэлэлцүүлгийн явцад цаашид анхаарах ёстой байх гэж бодож байна.

Г.Занданшатар: Эрдэнэбат гишүүнд 1 минут, тодруулж асууя.

Д.Эрдэнэбат: Би ний нуугүй  хэлэхэд саяны өөрийн чинь саналтай санал нэгдэхгүй байгаа юм. Төвлөрсөн нэг удирдлагатай байна гэдгийг энэ дээр ингэж хэрэгжихгүй л дээ. Орон нутгийн хяналтын байгууллага хараат бусаар байгуулах эрх нь нээлттэй өгөх ёстой, энэ бол зарчим нэг. Харин аудитын энэ зөвлөл хууль зөрчих юм бол хариуцлага тооцох, санал гаргах эрх нь аудитынхаа дээд шатны байгууллагад байх хэрэгтэй. Энэ бол чухал асуудал. Давхар хяналт тавих үүргийг аудитын дээд байгууллага нь хүлээгээд, тэр саналаа хуралд нь оруулаад асуудал шийддэг байх нь эрүүл явна гэж би харж байгаа юм. Тийм учраас энэ дээрээ онцгой анхаараарай. Ний нуугүй хэлэхэд энэ саналтай би санал нэгдэхгүй байгаа.

Иргэдийн Хурал өөрсдийнхөө дотоод юмнуудыг мэдэж байгаа. Тэгэхдээ дээд аудитын газраас санал гаргах эрхийг  нь иргэдийн Хурал хэний оруулах вэ гэдэг саналаа оруулах эрхийг нь хуулиар нээж өгч болно шүү дээ.

Г.Занданшатар: Санал хэлчихлээ. Октябрийн Баасанхүү гишүүн асуулт асууна.

О.Баасанхүү: Баярлалаа. Энэ аудитын хууль орж ирж байна, би ойлгохдоо аудит гэдэг бол хөндлөнгийн дүгнэлт гардаг, хэнээс ч хараат бус, төрийн аудит гэдэг утгаараа төрийн нэрийн өмнөөс гаргаж байгаа дүгнэлт гэж би ойлгодог. Харамсалтай нь өнөөгийн нөхцөл байдалд ямар байдаг вэ гэхээр, аудитын гаргасан дүгнэлтийг хууль хяналтын байгууллага нь огт авч хэлэлцдэггүй. Авч хэлэлцлээ гэхэд дахиад дүгнэлт гаргаад байдаг. Шүүх  шинжилгээний гэсэн нэрээр далимдуулаад, өөр янз бүрийн байгууллагаар дүгнэлт гаргаад, тэр дүгнэлтээрээ эсхүл аудитын шийдвэрийг үгүйсгэсэн, эсхүл бүр хүндрүүлсэн. Ямар ч баримжаагүй болгоод байдаг. Тэгэхээр энэ хуулиар үүнийг өөрчлөх арга байна уу? Хүн өөрөө өөрийгөө өмгөөлөхийн тулд зөвхөн тэр аудитын дүгнэлт дээр гарсан зөрчилтэй гэж хэлэгдэж байгаа хүмүүс өөрөө сайн дураараа хүсвэл хөлс мөнгөө төлөөд хуулийн байгууллага ч байна уу, өөр юу байдаг юм, ямар нэгэн байдлаар аудитын үйлчилгээг авч болно.

Төрийн аудитын дүгнэлт бол эцсийнх баймаар байна. Түүнийг гаднын байгууллагад ч гэсэн манайх эцсийн дүгнэлт гэж хэлдэггүй. Би одоо сайн санаж байна. Хууль зүйн сайд Цэндийн Нямдоржийг аудитын дүгнэлтээр хууль зөрчсөн гээд дүгнэж байсан. Авлигатай тэмцэх газар өгсөн ямар ч хариу байдаггүй, ингээд алга болсон. Тэгээд төрийн аудитын дүгнэлтэд итгэхэд хэцүү, итгэхгүй байх ч хэцүү. Тэгвэл аудитаар яах юм бэ? Зүгээр бүгдээрээ үүнийгээ байхгүй болгоод, олон улсын шинжээч гэж нэр зүүгээд тэгээд явж баймаар байгаа юм. Аудит гэж байгаа бол З шийддэг байдлаар энэ хуульд оруулж чадсан уу гэж асуумаар байна.

Нэгдүгээрт, хуулийн өмнө энэ дүгнэлт хүчин төгөлдөр байх ёстой. Хоёрдугаарт нь, аудитын дүгнэлтээр заавал эрүүгийн зөрчил илрүүлээд байгаа юм биш шүү дээ, одоо сахилгын, захиргааны гээд. Одоо заримдаа Авлигатай тэмцэх газар чинь аудитаас нөлөөтэй болчихсон юм уу, хашаа юм. Төрийн байгууллагуудад зөвлөмж өгөөд байх юм. Аудитын байгууллага зөвлөмж өгч болдоггүй юм уу? Санхүүтэй холбоотой асуудлаар Авлигатай тэмцэх, мөрдөн байцаах гээд даалгавар өгсөн  нэрээр янз бүрийн үйлчилгээ үзүүлээд байдаг. Үүнийг болимоор байгаа юм. Аудит нь зөвлөмж өгдөг, аудит нь урьдчилан сэргийлдэг, таслан зогсоодог. Шаардлагатай тохиолдолд хариуцлага үүрүүлэхээр тодорхой байгууллагад ханддаг. Гаргасан шийдвэрээ эцсийн эцэст өөрөө хариуцдаг учраас хэрвээ буруу байгаад, хөндлөнгийн ямар нэгэн байгууллага бурууг үүсгэсэн байвал багадаа төрийн албанаас тэр аудитын шинжээчийг зайлуулдаг байх хэрэгтэй. Томдоо хуйвалдаж хийгээд ингээд явсан бол тэр нь хууль, хяналтын байгууллагаараа албан тушаалын гэмт хэрэг болоод явна биз.  Тэр утгаараа хөндлөнгийн аудит гэдэг тэр зүйлийг баталгаажуулахын тулд ямбыг эдэлбэл ялыг нь үүрнэ гэдэг шиг  тодорхой мэдээж хамгаалалтыг өгөх ёстой. Шаардлагатай бол төрийн хамгаалалтад авдаг юм уу, яадаг юм. Тиймэрхүү шаардлагатай тохиолдолд цэрэг, зэвсгээр хамгаалдаг юм уу, ийм байдлаар ноцтой юм гарч магадгүй шүү дээ. Нөгөө хөндлөнгийн аудитыг барьцаалах ч юм билүү, хэцүү шүү дээ.

Тийм байдлаар аюулгүй байдлыг нь хангаад, шийдвэрийг нь гаргаад, аудитор байгаа хүмүүс нь тодорхой ажлаа хийгээд явж болох уу? Тэгэхээр хуулийн байгууллага дээр аудитын дүгнэлт дандаа хэлбэлздэг, өөрчлөгддөг, хүчингүй болдог, үл тоодог. Тэгээд шулуун хэлчихье, манай авлигатай тэмцэхийн мөрдөн байцаагч нар 10 дугаар ангийн тоо бодож чадахгүй хүүхдүүд байгаа шүү дээ. Тэгсэн хирнээ 10 триллион, наяд гээд солиороод суугаад байдаг. Тэгээд түүнийгээ хаанаас хэлсэн юм бэ гэхээр өөрөө бодоод олчихсон. Тэгээд түүнийгээ яадаг вэ гэхээр, зарим нэгэн хувийн байгууллагуудаас шинжээч нэрээр гаргуулсан. Төрийн аудит байхад төрийн байгууллага яагаад хувийн шинжээчийг ашиглаад байгаа юм бэ? Үүнийг болимоор байна. Шүүх шинжилгээний төв гэдэг энэ байгууллага бол зөвхөн одоо хөндлөнгийн нөлөөлөл орсон уу? 

Л.Энх-Амгалан: Хууль санаачлагч Бямбацогт асуултад хариулах уу? 

С.Бямбацогт:Аудитын тухай хуульд нэлээн олон удаа нэмэлт, өөрчлөлтүүд ороод, үүнтэй холбоотойгоор хууль хоорондын уялдаа холбоо алдагдсан зүйл тал байсан. Дээрээс нь сая Үндсэн хуулийн нэмэлт, өөрчлөлтөөр төрийн санхүү, төсвийн хяналтыг хараат бусаар байгуулах хэрэгжүүлэх байгууллагын бүрэн эрх, зохион байгуулалт, үйл ажиллагааны журмыг хуулиар тогтооно гэж Үндсэн хуульд орсон. Өөрөөр хэлбэл Үндсэн хуулийн байгууллага болж байгаа, сая Баасанхүү гишүүний хэлж байгаа санал бол зөв өө. Үнэхээр төсвийн хөрөнгийг, төрийн өмчийг хэрхэн зөв зохистой зарцуулж байна вэ? Төрийн бодлого, шийдвэрийг хэрэгжүүлэхдээ төсөв, санхүүг яаж зарцуулж байна вэ гэдэг дээр энэ төрийн хяналтыг төрийн нэрийн өмнөөс хэнээс ч хараат бусаар хэрэгжүүлэхэд хяналт тавих үүрэгтэй байгууллага бол энэ Аудитын байгууллага.

Гэтэл ийм аудитын байгууллага нь Үндсэн хуулиараа ийм эрхтэй болоод, ийм үүрэгтэй байгаа байдал чинь төрийн аудитын байгууллагадаа итгэхгүй, хажуугаар өөр хувийн хяналтын байгууллага гэдэг юм уу, өөр бусад байдлаар дүгнэлт гаргаад байх нь зохимжгүй. Энэ асуудлыг уг хуульд нэлээн тодорхой тусгаж өгсөн байгаа. Хуулийн төслийн 21, 22, 23 дугаар зүйлд аудитын албан шаардлага, төлбөрийн акт заавал биелэгдэх эрх зүйн орчинг маш тодорхой болгож өгсөн байгаа. Өөрөөр хэлбэл 21 дүгээр зүйл дээр албан шаардлага өгөх, төлбөрийн акт тогтоох талаар тодорхой заалтууд тусгаж өгсөн. 

22 дээр албан шаардлага, төлбөрийн актыг хэрхэн яаж мэдэгдэх вэ. 23 дээр албан шаардлага, төлбөрийн актын биелэлтийг хэрхэн яаж хангах вэ. Ингэхдээ Захиргааны ерөнхий хуулийн 82, 83 дугаар зүйлд заасан журмаар заавал гүйцэтгэнэ гэдэг байдлаар зааж өгсөн. Мөн аудит хийх явцад гэмт хэргийн шинжтэй үйлдэл илэрсэн тохиолдолд холбогдох байгууллагад мэдэгдэж, эрүүгийн хэрэг үүсгүүлэх ийм бололцоотой болж байгаа. Урьд нь ийм байдаггүй байсан. Аудитын дүгнэлтийг зайлшгүй биш юм шиг асуудал заримдаа орхигддог. Хүсвэл эрүүгийн хэрэг үүсгэдэг, хүсэхгүй бол дарагддаг байсан бол одоо Ерөнхий аудитор прокурорт мэдэгдсэнээр энэ дээр зайлшгүй хэрэг үүсгээд, хэрхэн яаж шийдвэрлэсэн талаар прокурор нь эргээд Ерөнхий аудиторт мэдэгддэг байхаар ийм зохицуулалт орж өгсөн байгаа.

Мөн төрийн албан тушаалтны төрд учруулсан хохирлыг хэрхэн яаж төлүүлэх вэ гэдэг дээр маш тодорхой заалтуудыг орж өгсөн  36 дугаар зүйл дээр байж байгаа. Үүгээрээ аудитын байгууллага, тухайн жилд Захиргааны ерөнхий хуулийн 103.3-т заасны дагуу төрийн албан тушаалтны учруулсан хохирлыг төлүүлэх үүргийн биелэлтийн дагуу жил бүр нээлттэй олон нийтэд мэдээлж байна гэдэг зохицуулалтууд орж өгснөөр үндсэндээ аудитын байгууллага нь урьд өмнөхөөсөө илүү үйл ажиллагаа хараат бусаар илүү үр дүнтэй, чанартай, хүртээмжтэй явуулах бололцоо боломжийг бий болгож өгсөн.

Мөн хөндлөнгийн шинжээчийг оролцуулж  болно. Аудитын байгууллага аудиторууд бүх юмыг мэддэг хүмүүс бас биш. Тийм учраас тусгайлсан төрөл мэргэжлийн шинжээч нарыг татан оролцуулж болно. Ингэхдээ  хэрхэн яаж оролцуулах зохицуулалтыг энэ хуульд тусгаж өгсөн байгаа. Өөрөөр хэлбэл таны хэлж байгаа төрийн аудитын байгууллага маань төсвийн зарцуулалтыг, төсвийн хөрөнгийн хяналтыг, төрийн өмчийг хэрхэн яаж зарцуулж байгаа вэ гэдэг дээр хяналт тавих эрх зүйн орчин энэ хууль баталснаар нэлээд сайжирна гэж үзэж байгаа.

Л.Энх-Амгалан: Баасанхүү гишүүн нэмж тодруулъя.

О.Баасанхүү:Би энд дагалдах хуульд, Эрүүгийн хэргийг хянан шийдвэрлэх тухай хууль гэж байдаг, тэр хуульд яагаад өөрчлөлт орохгүй байна вэ гэдгийг асуумаар байна. Яагаад гэхээр Эрүүгийн хуульд баймаар байна. Эрүүгийн хэргийг шүүхэд хянан шийдвэрлэх тухай хуульд баймаар байна, бусад энэ хуулиуд дээр баймаар байна. Хууль санаачлагчид энэ дээрээ үүнийг заавал оруулж өгөхгүй бол төрийн байгууллагатай холбоотой ямар нэгэн мөрдөн шалгалт үйл ажиллагаа явуулж байгаа бол Шүүх шинжилгээний үндэсний төв нь аудитын байгууллагаас шинжээч заавал авдаг баймаар байгаа юм. Тэгэхгүй ямар ч хамаагүй байгууллагын хүмүүсийг авчихдаг, нэгдүгээрт.

Хоёрдугаарт нь, төрийн байгууллагын гаргасан аудитын дүгнэлт нь хүчин төгөлдөр баймаар байгаа юм. Хөндлөнгийн янз бүрийн юм гаргаад, нөгөө хүмүүс нь очоод тэр аудитын дүгнэлт зөв, буруу гээд хэрэлдэж маргалдаад . . ./хугацаа дуусав/.

Л.Энх-Амгалан: Баасанхүү гишүүний саналыг хэлэлцүүлгийн явцад бид нар хууль санаачлагч нар анхаарна. Ажлын хэсгийн явцад та оролцож, наад гаргаж байгаа зарчмын зөрүүтэй саналын томьёоллоор томьёолж болно. 

Одоо “Их эзэн Чингис хаан” танхимаас Улсын Их Хурлын гишүүн Б.Энх-Амгалан асуулт асууна.

Б.Энх-Амгалан: Би З асуулт асууя. Монгол Улс Үндсэн хуулиараа нэгдмэл улс. Энэ бол холбооны улс биш. Орон нутагт өөрийн цагдаатай, өөрийн татвартай, өөрийн газрын албатай, өөрийн прокурортой байна гэдэг ойлголт байхгүй ээ. Энэ бол Монгол Улс нэгдсэн бодлогоор хөгжих ёстой. Тийм учраас юун орон нутагт эрх мэдлийг төвлөрүүлэх асуудал явчихав, үүнийг би тодруулах гээд байна. Ганцхан жишээ дурдъя. Ноён уулыг дархан цаазтай болгоё гэдэг асуудал ярихад, орон нутгийн иргэдийн Хурлын төлөөлөгч нар болгохгүй гэдэг ийм шийдвэр гаргаж байсан тохиолдол байгаа юм. Тийм учраас энэ Монгол Улсын нэгдсэн бодлого гэдэг юм явах ёстой учраас үүнийг яагаад ингэж оруулж ирж байгаа юм бэ, нэг дэх нь.

Хоёр дахь нь, энэ төрийн өмчийн ашиглалт, хадгалалт, төсвийн болон төрийн өмчит үйлдвэрийн газрын сахилга, хариуцлага, санхүүгийн сахилга бат, өмч хөрөнгийн хяналтад тавих хяналтыг ганц хийж байгаа Улсын Их Хурлын дэргэдэх ганц байгууллага бол энэ төрийн аудит. Төрийн аудит нь  төрийн  өмчит үйлдвэрийн газруудад бүгдэд нь хүрч чаддаггүй юм. Энэ хуулиар тэр төрийн өмчит үйлдвэрийн газруудад бүгдэд нь хүрч чадаж байгаа юу? Яагаад гэхээр одоо энэ төрийн өмчит үйлдвэрийн газруудын ТУЗ нь өөрөө аудитаа сонгоод, тэр сонгосон аудит нь мөнгийг нь аваад, тэгээд захиалгат аудит хийдэг юм. Үүнийг өөрчилж чадаж байгаа юу? Энэ хуулиар.

Гурав дахь нь, энэ төрийн аудит давхар төрийн нүд, чих болж байх ёстой. Тэгээд энэ нефть олборлох үйлдвэрүүдтэй холбоотой асуудал гээд яваад байдаг. Дүгнэлт нь одоо болтол гардаггүй. Зарим нь хятад хэл дээр байгаад байна, ингээд байна, санхүүгээ үзүүлэхгүй байна гээд байдаг. Мөн энэ шинэ нисэхтэй холбоотой асуудлаар байдаг, дүгнэлт нь гардаггүй, ирдэггүй. Томоохон энэ санхүүгийн луйвартай холбоотой, энэ Эрдэнэттэй холбоотой янз янзын асуудлаар ингээд асуудал явдаг, бас ингээд дүгнэлт нь ирдэггүй. Ийм байдлаар цаашдаа төрийн аудит явах юм бол зүгээр наадах чинь захиалгат аудит болно. Тэгэхээр одоо энэ яаж өөрчлөгдөж байгаа вэ гэсэн ийм З асуултад хариулт авъя.

Л.Энх-Амгалан: Энх-Амгалан гишүүн ээ, бид нарын өргөн барьсан энэ хуулиар хэвтээ тогтолцоо оруулж ирээгүй ээ. Одоогийн байгаа ерөнхий аудит нь өнөөдөр орон нутаг, аймаг, нийслэлийнхээ аудиторыг томилох энэ тогтолцоо нь хэвээрээ орж ирж байгаа. Энэ дээр түрүүн Эрдэнэбат гишүүний асуусан асуулт дутуу мэдээлэл авчих шиг боллоо, энэ бол хуучин тогтолцоо, босоо тогтолцоо  хэвээрээ байгаа. Ер нь төрийн хяналт ийм л байх ёстой гэж ойлгож байгаа.

Хоёрдугаарт, бид нарын энэ Үндсэн хуульд хийсэн нэг өөрчлөлт бол аудитын ерөнхий газарт ганцхан  төрийн төсөв, санхүүгийн хяналтаас гадна төрийн нийтийн өмч гэдэг томьёоллыг бид нар оруулж ирсэн. Төрийн нийтийн өмч гэдэг бол ингээд улсын өмчит үйлдвэрийн газрууд, ингээд орон нутгийн өмчит компаниуд гээд энэ бүх санхүүд нь аудит хийх, өмч хөрөнгийг үр ашигтай ашиглаж байна уу, үгүй юу? Наад зах нь бид нар Эрдэнэс Таван толгой гэдэг компанийг бид 3.2 сая иргэн хувьцаа эзэмшигч мөртлөө өнөөдөр энэ компанийхээ үйл ажиллагааны тайланг бид нар авч чадахгүй сууж байгаа шүү дээ. Тийм учраас цаашдаа ерөнхийдөө энэ төрийн аудит гэдэг бол ажиллах чиг үүргийг нь жаахан өргөжүүлэх ёстой юм байна. Ард түмний хяналт энэ төрийн аудитаараа дамжиж явах ёстой.

Өнөөдөр үндэсний аудитыг төрийн өмчтэй 7000 гаруй аж ахуйн нэгжийн зөвхөн он дуусахаар санхүүгийн тайланд нь аудит хийдэг ийм жижиг хэлбэрээр сэтгэхээ больё. Тийм учраас санхүүгийн аудит, гүйцэтгэлийн аудит, нийцлийн аудит гээд. Өнөөдөр Оюутолгой дээр Монгол Улсын хууль тогтоомж хэрэгжиж байна уу, хэрэгжихгүй байна уу гэдэг асуудал шалгах ийм боломжийг энэ хууль эрх зүйн актаараа нээж өгч байгаа юм. Өнөөдөр тэр хөрөнгө оруулалт нь яагаад хойшлоод байгаа юм, тэр хөрөнгө оруулалт нь өнөөдөр нэмэгдээд байгаа юм уу, Эрдэнэтийн хувьчлалын асуудлууд, Дубайн гэрээний асуудлууд. Одоо та Зам тээврийн сайд учраас шинэ нисэхийнхээ хэрэгжиж байгаа төслийн төсөвт өртөг өнөөдөр үндэслэлтэйгээр нэмэгдсэн байна уу, нэмэгдээгүй байна уу  гэдэг асуудал чинь аудитын байгууллага өөрсдийнхөө бүрэн эрхийн хүрээнд аудит хийгээд, ингээд тодорхой Засгийн газар дээр ч юм уу, Их Хурал дээр шийдвэр гаргах энэ бололцоог нь хангаж өгч байгаа юм. Ямар зохицуулалтууд хийж өгч байна вэ гэхээр, бид нар хуучин дандаа эрсдэл дээр суурилсан аудит хийдэг байсан бол одоо бид нарын өргөн барьж байгаа энэ хуулийн төслөөр бол төлөвлөгөөт бус аудит  гэж. Сэдвийн бус аудит гэж мэргэжлийнхэн ярьдаг юм билээ. 

Тийм учраас өнөөдөр Монгол Улсад зайлшгүй шаардлагатай яг ямар салбарт, ямар төсөл хөтөлбөр дээр магадгүй Монгол Улсын өнөөдрийн тавьж байгаа энэ өр зээлийн асуудал дээр ч гэдэг юм уу, өнөөдөр Улсын Их Хурал хууль тогтоох байгууллагынхаа хүрээнд ямар асуудлаар аудит хийх ийм зайлшгүй шаардлага үүсэж байна вэ гэдгийг бид нар энэ аудитынхаа ерөнхий газарт тодорхой эрх өгөөд, тодорхой аудитыг, зөвхөн төлөвлөгөөт аудит биш төлөвлөгөөт бус аудит хийх энэ боломжуудыг нь бид хангаж өгөх ёстой. Өнөөдөр бид үүнийг Үндсэн хуулиараа хийгээд өгчихсөн. Улсын Их Хурлын гишүүний дөрөвний нэгээс дээшгүй гишүүд санал гаргах юм бол улс орны тусгаар тогтнол, аюулгүй холбоотой асуудлууд, төрийн нийтийн өмчийн ашиглалттай асуудлуудаар Тусгай хяналтын хороо байгуулах ийм эрхийг нээгээд өгчихсөн байгаа. Хэрэв энэ Тусгай хяналтын хороо байгуулагдах юм бол одоо яг энэ дээр Үндэсний аудитын ерөнхий газар мэргэжил, арга зүйн туслалцаа өгөөд, ингээд шаардлагатай аудит хийх энэ боломжуудыг нээж өгч байгаа гэдгийг та бүхэнд хэлье.

Нэмээд Бямбацогт гишүүн.

С.Бямбацогт: Сая Энх-Амгалан гишүүн чухал асуудал хөндсөн. Төрийн өмчит компаниуд үнэхээр хувийн аудитын байгууллагуудыг өөрсдөө сонгоод, өөрсдөө мөнгөө төлөөд аудит хийлгэчихдэг, тэгээд зөрчил үүссэн асуудлууд гардаг иймэрхүү тал байсан. Одоо бол энэ хуулийн зорилго нь төрийн санхүү, төсөв, нийтийн өмчийг зохистой төлөвлөх, хуваарилах, ашиглах, зарцуулахад тавих хяналтыг хараат бусаар хэрэгжүүлэх гэсэн үндсэн зорилготой.

Өөрөөр хэлбэл, төрийн өмчит компаниудын санхүүгийн тайланд гүйцэтгэлийн аудит, нийцлийн аудит хийх энэ эрх нь энэ хуулиараа энэ аудитын байгууллагад бий болж өгч байгаа. Цаашдаа төрийн өмч, нийтийн өмч, орон нутгийн өмч энэ бүхэн дээр аудитын байгууллага маань төрийн аудитын байгууллага нь хяналтаа тавих бүрэн бололцоотой болно. Ер нь Монгол Улс нэгдмэл улс гээд ярьж байгаа асуудал дээр, бид нар Хөгжлийн бодлого, төлөвлөлтийн тухай хуульд оруулж байгаа. Нэг хэсэг маань ерөөсөө орон нутаг бие даан хөгжих ёстой, төвлөрлийг сааруулах ёстой, орон нутагт бүх юм бие даасан байх ёстой гэдэг хэт их хэвтээг ярьдаг. Нэг хэсэг нь Монгол Улс нэгдмэл улс юм чинь бүх юм дээрээсээ төвлөрсөн доошоо урсгалтай удирдлагатай чиглэлтэй байх ёстой гэж ярьдаг. Энэ энийг аль алиныг нь зохистой хослуулах, хэрхэн яаж хооронд нь уялдуулах талаар Монгол Улсын Хөгжлийн бодлого, төлөвлөлтийн тухай хуульд тодорхой зохицуулалт оруулж өгч байгаа юм. Хэт их хэвтээ байх гээд, эсхүл хэт их босоо болгох гээд хуульчлаад байхгүй. Яг ямар тохиолдолд орон нутаг бие даасан төвлөрлийг сааруулсан бодлоготой байх юм, ямар тохиолдолд төвөөсөө хамааралтай байх вэ гэдэг дээр тодорхой зохицуулалтыг Хөгжлийн бодлого төлөвлөлтийн тухай хуульд оруулж өгч байгаа.

Газрын тосны эрхлэх асуудал Хятадын хөрөнгө оруулалттай компани, дээрээс нь нисэх буудлын Хөшигтийн хөндий гээд энэ газрууд дээр аудит хийж чаддаггүй гэж. Иймэрхүү асуудлууд бас байгаад байгаа юм. Үүнийг тодорхой хэмжээнд зохицуулах зорилгоор дагалдах хуулиудад өөрчлөлт орж ирж байгаа. Өөрөөр Газрын тосны тухай хуульд нэмэлт, өөрчлөлт оруулаад, энэ газрын тосны бүтээгдэхүүн дээр тодорхой аудит хийх, төрийн аудит хийх бололцоо боломжийг нээж өгч байгаа. Газрын тосны асуудал эрхэлсэн төрийн захиргааны байгууллага нь анхан шатны баримтад үндэслэн гэрээлэгчийн батлагдсан төлөвлөгөө төсвийн дагуу гүйцэтгэсэн ажил, хөрөнгө оруулалт, өртөг нөхөгдсөн болон нөхөгдөх зардлын хэмжээ, газрын тосны экспорт, борлуулалтын орлогын тооцоо, хуваарилалтын болон санхүүгийн тайланг хянан шалгаж, гаргасан тайлангаа төрийн аудитын байгууллагад хүргүүлнэ. Төрийн аудитын байгууллага нь үүн дээр аудит хийж баталгаажуулж байна гэж хуульчилж өгч байгаа. Одоо ийм зохицуулалт байхгүй учраас Монгол Улсаас хэдий хэрийн хэмжээний газрын тос, байгалийн баялаг бүтээгдэхүүн Хятад уруу гарч байдаг юм, тэнд нь хэрхэн хэн яаж хяналт тавьдаг юм, тэр нь үнэн зөв үү? Бодитой юу, бодитой бус уу гэдгийг хянаж чадахгүй байгаа. Одоо энэ хууль батлагдах юм бол үндсэндээ ийм бололцоо, боломжтой болох юмаа.

Л.Энх-Амгалан: Болорчулуун гишүүн асуулт асууна.

Х.Болорчулуун: Баярлалаа. Аудитын хууль орж ирж байна. Ер нь аливаа салбар хууль бол Үндсэн хуулиндаа захирагдаж байх ёстой. Үндсэн хуулинаас давсан, Үндсэн хуулийн зөрчилтэй хууль орж ирж болохгүй. Би энэ аудитын хуулин дээр Үндсэн хуулийн зөрчилтэй  нэг зүйл, заалт байна гэж харж байна. Хууль санаачлагчид юу гэж үзэж байгаа юм бэ? Энэ юу вэ гэвэл, Монгол Улсын  Ерөнхий аудиторыг Улсын Их Хурлын зөвшөөрөлгүйгээр албадан саатуулах, цагдан хорих, баривчлах, орон байр, албан тасалгаа, унаа болон биед нь үзлэг нэгжлэг хийх, хуульд зааснаас бусад үндэслэлээр Монгол Улсын Ерөнхий аудиторыг албан тушаалаас нь чөлөөлөх, огцруулах, түдгэлзүүлэхийг хориглоно гэж байгаа юм. 

Үндсэн хуулийн шинэчлэлээр бол төрийн хяналтын байгууллагуудын хараат бус байдлыг хангана гэсэн үг, өгүүлбэр орсон болохоос биш, яг аудитын байгууллагыг Ерөнхий аудиторыг Их Хурлын гишүүнтэй адилхан, Үндсэн хуулийн цэцийн гишүүнтэй адилхан ийм эрхээр хангана гэсэн зүйл байхгүй шүү. Энэ дээр хариулт өгөөрэй.

Гэхдээ аудитын байгууллагын эрх хэмжээг нэмж байгаа зүйл, заалтууд харагдаж байна. Дагаж хариуцлагыг нь өндөржүүлсэн зүйл, заалтууд байх ёстой. Үүнийг ажлын хэсэг дээр ажиллах ёстой гэж бодож байна. Ер нь амьдрал дээр аудитынхан нөлөөнд орж дүгнэлт гаргадаг, захиалгаар дүгнэлт  гаргадаг ийм байдал байдаг шүү дээ. Би ганцхан жишээ хэлье. Нүүрсний нягтлан нэг бүсгүйг хэлмэгдүүлсэн. Тэгэхэд аудитын дүгнэлт нөлөөнд орсон байдлаар их буруугаар дүгнэлт гаргасан байдаг. Тэр хүн хариуцлага хүлээсэн үү? Хүний амь амьдралаар тоглоход оролцчихоод. Ер нь аудит  хүн бол мэдлэг чадвартайгаас гадна маш ёс зүйтэй хүн байх ёстой. Тийм хүнийг шигшиж оруулах ёстой. Би одоо энэ Ерөнхий аудитын орлогч Тэнгис гэдэг хүнийг хуучин Татварын газар ажиллаж байсан, бас зөвлөх компанид ажиллаж байсан гэсэн. Оюутолгойд зөвлөх компанид ажиллаж байсан уу, үгүй юу? Ер нь Татварын хуулийг оруулахад маш алдаатай хууль  та нар оруулж ирээд, өөрөө хамгаалж байсныг ч би мэдэж байна. Даваасүрэн, Тэмүүлэн гишүүд бид нар 4-5 буруу гадныханд үйлчилсэн зүйл, заалтыг зассан шүү. Тийм л хууль оруулж ирж байсан. Тэгээд аудитын газар орлогч хийж байна. Сайн ажилтан гэж бодвол ингэж дэвшүүлэн тавьсан юм байгаа биз. Би жишээ болгож хэлж байна шүү.

Тэгээд хариуцлагын санкцийг цуг энэ хуульд оруулъя. Аудит хүн алдаа гаргавал яах вэ гэдэг. Байгууллагын болон хүний амь амьдралаар тоглочхоод, дүгнэлт гаргачхаад алдаа гаргавал яах вэ? Цаанаа ашиг сонирхлын зөрчилтэйгээр дүгнэлт гаргавал яах вэ? Үүнийг цуг оруулах хэрэгтэй гэж би үзэж байна. Баярлалаа.

Л.Энх-Амгалан: Болорчулуун гишүүн Үндсэн хуулийн зөрчилтэй заалтууд оруулж ирсэн байна гэж хэлж байна. Энэ Байнгын хороон дээр Даваасүрэн гишүүний хэлсэн, сая өглөө ч  хэлсэн саналтай санал нэг байгаа юм байна. Болорчулуун гишүүн ээ, одоо байгаа хуулин дээр Ерөнхий аудиторыг албадан саатуулах, цагдан хорих, баривчлах, орон байр, албан тасалгаа, унаа, биед нь үзлэг хийх гээд энэ бүхнээс хамгаалагдсан юм билээ, одоо байгаа хуулиараа. Энэ дээр нэмэгдсэн нь мэдүүлэг тайлбар авахаар гээд, үүнийг бид нар хэлэлцүүлгийн явцад засаад явж болох байхаа, Болорчулуун гишүүн ээ. Түүнээс биш Улсын Их Хурлын гишүүнээсээ илүү давуу эрхтэй Ерөнхий аудитор гэж байж болохгүй л дээ. Гэхдээ олон улсад барьж байгаа том тунхаг бичиг байдаг юм билээ. Тэр тунхаг бичиг дээр улс орнуудад тавьж байгаа шаардлага бол та нар үнэхээр ард түмний энэ өмчийг хяналт тавих байгууллагыг та нар Үндсэн хуулийн байгууллага болгож, Үндсэн хуулийн байгууллагынхаа статус, хараат бус байдлыг хангаж өгөх ёстой шүү гэдэг ийм зөвлөмжүүдийг хэлж байдаг юм билээ. Одоо бол 70 гаруй улс яг ингээд Үндсэн хуулийнхаа байгууллага болчихсон. Манайх одоо аудитынхаа байгууллагыг Үндсэн хуулийн байгууллага болгож байгаа нь энэ хуулийн амин сүнс  гэж ойлгож байгаа.

Ер нь нийгмийн баталгааны хувьд ч гэсэн бид нар эргэж харахгүй бол тантай би санал нэг байна. Бид нар ачааг нь ч үүрүүлье, хариуцлагыг нь ч нэхье гэдэгтэй таньтай санал нэг байна. Тэгэхээр эд нар яг өнөөдрийн байдлаар аудитын цалин хангамж, нийгмийн баталгааны асуудлыг төрийн хууль хяналтын байгууллагуудтай харьцуулаад үзэхэд хамгийн доод талд нь байдаг юм билээ. Эхлээд шүүх өндөр цалинтай, түүнээс 15-20 хувийн дараа прокурор тийм цалин хангамжтай, дараа нь АТГ, тэгээд дөрөвдүгээрт нь аудитын ерөнхий газар гээд ингээд үзэх юм бол бараг үндсэндээ өнөөдөр Монгол Улсад байгаа шүүх,  төрийн хяналтын байгууллагуудын цалин хангамжтай харьцуулахад өнөөдөр аудитын байгууллагын 400 орчим хүний цалин хангамж эд нараасаа даруй 60 хувиар бага байгаа ийм л тооцоо өнөөдөр энэ хууль боловсруулах явцад байгаа. Гэхдээ энэ хуулийг батлахад бид нар бүгдийн цалинг нэмээд, нийгмийн хангамжийг сайжруулъя гэсэн асуудал биш л дээ.

Хамгийн гол нь энэ хараат бус аудиттай болъё. Ерөнхий энэ аудитаа хараат бус болгочихвол энэ нь өөрөө хараат бус хүний нөөцийн бодлого, хараат бус санхүүгийн бодлогыг явуулж болох юм болов уу? Сангийн яамны үүд сахиад сууж байж болохгүй. Би ийм аудит хийх гэсэн юмаа гээд Сангийн яамны үүд сахиад сууж байж болохгүй. Тийм учраас ингээд Их Хурлынхаа дэргэд Төсвийн байнгын хороо нь орж ирсэн юмыг Сангийн яамнаас зөвшөөрөл авахгүйгээр энэ төсвөө батлаад явах ийм зохицуулалтуудыг хийж өгсөн, энэ хараат бус байдлуудыг хангасан. Нөгөө талаараа таны хэлдэг энэ аудитад ажиллаж байгаа хүмүүсийг ёс зүйтэй байх тавигдах шаардлага, нөгөө мерит зарчим гэж яриад байгаа шүү дээ. Бид нар Төрийн албаны тухай хуулиар тавьж байгаа гол зарчмууд байгаа. Түүний хамгийн өндөр эрэмбэлэх зарчим нь энэ ёс суртахууны зарчим, тэр тусмаа мэргэжлийн ёс суртахууны зарчмуудыг нэлээн өндөр тавьж, цаашдаа энэ аудитын байгууллага тогтвортой, улс төрөөс хараат  бус ажиллах ийм зарчмуудыг хангаж өгч, энэ хууль эрх зүйн орчныг нь өөрчилье гэж байгаа.

Гишүүд асуулт асууж, хариулт авч дууслаа.

Дэмжсэн, дэмжээгүй З гишүүн үг хэлнэ. Баасанхүү гишүүнээр тасаллаа. Баасанхүү гишүүн.

О.Баасанхүү: Баярлалаа. Нэгдүгээрт нь хэлэлцээд явъя. Тэгэхдээ дутуу дулимаг юм их байна. Ялангуяа Эрүүгийн хэргийг хянан шалгах тухай хууль, Эрүүгийн хууль, Зөрчлийн хууль гээд янз бүрийн хуулиудыг энэ хуультайгаа нэгэнт шинэчлэн найруулсан шинэ хууль гэж ойлгоод байгаа шүү дээ. Түүнээс нэмэлт, өөрчлөлт бол хамаа алга. Ийм байгаа учраас энэ зүйлийг өнөөдөр дахиж нэмж оруулмаар байна. Тэгэхгүй бол үүнийг яаж ч баталлаа гэсэн ар талын юм чинь баталгаагүй байгаа, нэгдүгээрт.

Хоёрдугаарт гэвэл, үнэхээр тодорхой хэмжээгээр хараат бус байх ёстой. Дээр үеийнхээр энэ чинь Төрийн хянан шалгах хороо гэж байсан. Тэр л гэсэн үг шүү дээ. Төрийн хянан шалгах хороо гээд төсөв мөнгийг шалгаад явдаг байсан. Одоо төрийн аудитын байгууллага гэдэг бол ялангуяа санхүүгийн аудитыг маш сайн хийдэг байвал бид нар тайван баймаар байгаа юм. Одоо ер нь төрд ажиллахад их хэцүү болчхоод байгаа юм. Гарын үсэг зурахаар л буруудчих гээд байдаг. Нөгөө хүн  юмаа бодоод хиймээр байдаг. Гэтэл Аудитын байгууллагаас урьдчилан сэргийлээд, таслан зогсоогоод, зөвлөөд ингээд явчих юм бол энэ төрийн төлөө хүн бол гарах ёстой мөнгийг гаргамаар байна шүү дээ, хэрэглэх ёстой юмыг хэрэглэмээр байна. Тэгэхгүй бол ингээд сошиал юмаар яваад ингээд байдаг.

Нөгөө талаасаа даварсан хүмүүсийг шууд тэр хууль дүрмийн дагуу болохгүй, ингээд цагдаа юунд нь өгөө гээд явж байгаа юм. Тэгэхээр энэ хөндлөнгийн юм нэгдүгээрт их чухал байна.

Хоёрдугаарт нь, ер нь төрд ажиллахад хэцүү гэдэг нь, авлига, прокурор, тагнуулд ажиллахад хэцүү. Дараа нь хулгайчийг нь хийснийхээ төлөө дараа нь хонгилын хүн болдог. Хулгайчийг барьж байгаа хүмүүс шүү дээ. Хүн алсан алуурчныг илрүүлсний төлөө хүнийг эрүүдсэн ч гэдэг юм уу ингээд л явдаг шүү дээ. Түүн шиг аудитыг өнөөдөр та идсэн байна гээд бичиг хийсэн хүнийг хайрлах уу? Хайрлахгүй шүү дээ. Та тийм тийм хууль зөрчөөд тэдэн тэрбумыг идлээ гээд. Чи ийм дүгнэлт гаргадаг хэн бэ гээд амь насанд нь хийвэл яах вэ? Манай хуулийнхан чинь хонгил байгаа шүү дээ. Манай энэ шударга гээд байгаа нөхдүүд чинь бүгдээрээ авлига, тагнуул, Дээд шүүхээ худалдаад авчихсан юм чинь, аудитаа өнөөдөр айлган сүрдүүлж байгаад янз бүрийн байдлаар дүгнэлт хийвэл яах вэ? Яагаад гэхээр  Их Хурлын даргыг, Ерөнхийлөгчийг гээд төсөв зарцуулж байгаа бүх хүмүүс дээр дүгнэлт гаргадаг хүн. Тэд нарыг чинь өнөөдөр ний нуугүй хэлэхэд зөв мөнгө гаргаж байна уу? Ерөнхий сайдыг дүгнэлт гаргадаг хүн. Тэгэхээр тэдэнд эрх мэдлийг яаж өгөх вэ гэдэг талаасаа бодохгүй бол Үндсэн хууль ийм байна гээд нягтлан шиг хараад байж хэрэггүй  шүү дээ. Тэгвэл аудитаа татан буулгаад, гаднын Лондонгийн гэдэг юм уу, хөндлөнгийн хүмүүсээ дуудаж ирээд, үнэн үү, худлаа юу гээд шалгуулаад мөнгөө төлөөд суухгүй юу? Төр юм бол та Ерөнхийлөгч байна уу, Ерөнхий сайд байна уу, Их Хурлын дарга байна уу, Их Хурлын гишүүн байна уу? та төсөв зарцуулж байгаа  бол та ийм дүгнэлтийн дагуу ингэж зарцуулсан байна, тэгж зарцуулсан байна гээд ямар ч хөндлөнгийн нөлөөлөлгүй шийдвэр гаргадаг тийм байгууллага байх ёстой. Тэгэхээр тэр чинь маш аюултай ажил хийж байгаа учраас эд нарыгаа бас хамгаалах ёстой.

Нөгөө талаасаа хүн ингээд төр хайрлаж байхад, хайр даахгүй очоод авлигачидтайгаа нийлээд, бусадтайгаа нийлээд буруу дүгнэлт гаргавал хатуу цээрлэл үзүүлдэг байх ёстой. Тэр утгаараа Эрүүгийн хуульд аудитын дүгнэлт ингэсэн бол, тэгсэн бол зохион байгуулалттай бол гээд төрийн албан хаагчаасаа илүү жирийн нэгэн албан тушаалтны алдаанаас илүү хариуцлагажуулж өгөх ёстой. Нөгөө талаасаа чанаржуулах ёстой гэсэн ийм байр суурьтай байгаа.

Тийм учраас энэ хуулийг хэлэлцэхдээ ажлын хэсэгт намайг оруулаарай. Хоёрдугаарт нь, дутуу байгаа хуулиудаа дахиж . . . / хугацаа дуусав/.

Л.Энх-Амгалан: “Их засаг” танхимаас Раднаасэд гишүүн дэмжиж үг хэлн э.

Ш.Раднаасэд: Үүнийг зарчмын хувьд дэмжиж байгаа. Төрийн хяналт шалгалтын тухай хууль гэж 2002 онд гараад Засгийн газрын дотоод хяналт гэж мэргэжлийн хяналтын байгууллагыг байгуулаад, хуучин төрийн хянан шалгах хороо чинь аудитын байгууллага болж анх үүссэн, үүнийг хүмүүс мэдэж байгаа байх. Бид нар тэр цагаас хойш 2002 оноос хойш, бид өнгөрсөн юмаа л их яриад байх юм. Дандаа хүний хараат бус байдлыг яриад байгаа юм. Ерөнхий аудитор, тэргүүлэх аудитор тэр хүмүүсийг яаж хараат бус байлгах вэ? Тэр хүнийг яаж хамгаалах вэ гээд. Нөхцөл байдлыг өнөөдөр энэ гишүүдийн ярьж байгаа саналаас энэ хойно ирүүлсэн байгууллагуудын санал, ярилцлага, шүүмжлэлийг харж байхад бид нар энэ үйл ажиллагааны хараат бус байдлыг хангаж чадахгүй байгаа юм биш үү? Тэгэхийн тулд энэ дотор зарим бусад орны жишээ, туршлагууд байна шүү дээ. Ерөөсөө санхүүгийн гүйлгээний хяналтыг чангатгахын  тулд олон нийтийн оролцоот хяналтыг бий болго. Тэр хяналтыг нь аудит хянадаг байя. Нөгөө Шилэн дансны хууль гэдэг шиг. Тэгж байж наад аудит чинь өөрөө хараат бус болно. Тэгэхгүй Ерөнхий аудиторыг өнөөдөр мянган сайхан хүн тавиад, мянган сайн хүн болгох гээд ингээд тал талаас нь хамгаалаад хардаад явахгүй ээ. 

Тэгэхээр энэ чиглэл дотор нь  энэ бүх шатны төсвийн байгууллагын төсвийн ерөнхийлөн захирагч болоод бүх шатны төсвийн шууд захирагч нарын санхүүгийн гүйлгээг олон нийтэд ил болгох, тэр процессыг хянадаг эрхийг аудитад бас олгоод өгчихмөөр байна. Түүнийх нь төлөө тэр хүмүүст нь хариуцлага тооцдог эрхийг нь аудитад өгчих. Түүнийгээ хийж чадахгүй бол тэр аудитор өөрөө яв, ажлаа өг. Тэгэхгүйгээс болоод өнөөдөр энэ санхүүгийн ил тод зөрчлүүд чинь их гараад байгаа. Үүнийг энэ аудитын байгууллага өнөөдөр араас нь хөөгөөд, гүйцэлдээд, төлөвлөгөөт байна уу, төлөвлөгөөт бус байна уу, очоод хянаад дийлэхгүй ээ. Олон нийтийн хяналтад оруулаад өгчих, бүх түвшний санхүүгийн гүйлгээг. Түүнийг дараа бүх хүмүүс чинь тэр хяналт чинь өөрөө эргүүлээд энэ аудитын байгууллагыг үзэхээ больж байгаа юм. 

Хоёр дахь юм, энэ тайлан баланс дээр дүгнэлт гаргадаг байгууллага. Яг санхүүгийн баримтын шалгалт хийхгүй. Засгийн газрын дотоод баримтын шалгалт хийдэг санхүүгийн хяналтын албыг нь яаж байгуулах юм бэ гэдэг асуудлыг  нь энэ хуультайгаа цуг уг нь өргөн барьж оруулж ирсэн бол Үндсэн хууль дээрээ суусан, төгс төсвийн болон санхүүгийн хяналтын систем чинь бүрдэх байсан юм. Тэр нь өнөөдөр энэ юун дотроо орж ирээгүй,  Засгийн газрын дотоод хяналт, энэ анхан шатан дээр аймаг, сум, өөр юу байдаг юм бэ? Яам, агентлагиуд дээр явж байгаа санхүүгийн гүйлгээний хяналтаа бид нар өнөөдөр яаж хянаж байгаа юм. Тэр бүх юмны зангилгаа юмны том нь энэ аудит. Бид нар зөвхөн оройг нь яриад байна. Тэр суурь нь ямар байх вэ гэдэг юмаа ингээд орхиж байгаа юм. 

Тэгээд энэ ажлын хэсэгт орох хүмүүсийн хувьд миний хувьд нэг санал байна. Ялангуяа тэр санхүүгийн гүйлгээний хяналтыг олон нийтийн оролцоотой болгочих, ил тод болгуулчих. Тэр хяналтыг энэ аудитад өгчих. Тэгэх юм бол энэ дээр ямар ч хүн очсон олон нийт шахаад, ямар ч хүн очсон тэр хараат бус байж чадна, олон нийтийн хяналт орсон. Өөрт нь хариуцлага ногдох учраас хүссэн, хүсээгүй энэ шахалтад орно. Ийм зүйлийг энэ ажлын хэсэгт орж ажиллахдаа хүмүүс анхаараарай гэж хэлмээр байна.

Л.Энх-Амгалан: Раднаасэд гишүүнд баярлалаа. Гишүүд үг хэлж дууслаа.

Төслийг хэлэлцэх эсэх талаар санал хураалтыг гар өргөж явуулна.

Байнгын хорооны саналаар Төрийн аудитын тухай хуулийн шинэчилсэн найруулгын төсөл болон хамт өргөн мэдүүлсэн Төрийн аудитын тухай хууль хүчингүй болсонд тооцох тухай, Банкны тухай хуульд нэмэлт, өөрчлөлт оруулах тухай, Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд нэмэлт, өөрчлөлт оруулах тухай, Газрын тосны тухай хуульд нэмэлт, өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Аудитын тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 13 гишүүн оролцож, 9 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 10  гишүүн санал хураалтад оролцсоноос 6 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 10 гишүүнээс 9 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 7 гишүүн оролцож, 5 гишүүн дэмжсэн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 6 гишүүн дэмжсэн.

46 гишүүн оролцож, 35 гишүүн зөвшөөрч, 76.0 хувийн саналаар энэ санал дэмжигдсэн байна.

Хуулийн төслүүдийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхийг Төсвийн байнгын хороонд шилжүүллээ.

Дараагийн асуудалд оръё.

Тав.“Өвөрхангай аймгийн Арвайхээр, Тарагт сум, Баян-Өлгий аймгийн Өлгий, Бугат сумдын хилийн цэсэд өөрчлөлт оруулах тухай” Улсын Их Хурлын тогтоолын төсөл /анхны хэлэлцүүлэг/.

Төслийн анхны хэлэлцүүлгийн явуулсан талаарх Төрийн байгуулалтын байнгын хорооны санал, дүгнэлтийг “Жанжин Д.Сүхбаатар” танхимаас Улсын Их Хурлын гишүүн Д.Лүндээжанцан танилцуулна.

Д.Лүндээжанцан: Улсын Их Хурлын дарга, эрхэм гишүүд ээ, 

Монгол Улсын Засгийн газраас 2020 оны 01 дүгээр сарын 21-ний өдөр Улсын Их Хуралд өргөн мэдүүлсэн “Өвөрхангай аймгийн Арвайхээр, Тарагт сум, Баян-Өлгий аймгийн Өлгий, Бугат сумдын хилийн цэсэд өөрчлөлт оруулах тухай” Улсын Их Хурлын тогтоолын төслийн үзэл баримтлалыг хэлэлцэн хэлэлцэх эсэх асуудлыг Улсын Их Хурал 2020 оны 01 дүгээр сарын 30-ны өдрийн хуралдаанаараа хэлэлцэн шийдвэрлэж, төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Төрийн байгуулалтын байнгын хороо 2020 оны 04 дүгээр сарын 08-ны өдрийн хуралдаанаараа дээрх тогтоолын төслийн анхны хэлэлцүүлгийг хийлээ.

Байнгын хороо анхны хэлэлцүүлэг хийх үед Улсын Их Хурлын гишүүн Д.Тогтохсүрэн Монгол Улсын Их Хурлын Сонгуулийн тухай хууль болон Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулиудад заасны дагуу ээлжит сонгуулийн жил засаг захиргаа, нутаг дэвсгэрийн анхан шатны нэгжийн бүтэц, нэр, дугаарт өөрчлөлт оруулах, татан буулгахыг хориглодог заалтуудыг үндэслэн уг тогтоолын төслийн хэрэгжих хугацааг 2021 оны 01 дүгээр сарын 01-нээс байхаар зарчмын зөрүүтэй санал гаргасныг Байнгын хорооны хуралдаанд оролцсон гишүүдийн олонх дэмжсэн болно.

Тус Байнгын хорооноос гаргасан санал, дүгнэлт, зарчмын зөрүүтэй саналын томьёоллыг та бүхэнд  тараасан.

Улсын Их Хурлын эрхэм гишүүд ээ, 

“Өвөрхангай аймгийн Арвайхээр, Тарагт сум, Баян-Өлгий аймгийн Өлгий, Бугат сумдын хилийн цэсэд өөрчлөлт оруулах тухай” Улсын Их Хурлын тогтоолын төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлт болон зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсэж байна.

Анхаарал тавьсанд баярлалаа.

Л.Энх-Амгалан: Лүндээжанцан гишүүнд баярлалаа. Байнгын хорооны санал, дүгнэлттэй холбогдуулж асуулт асуух гишүүд байна уу? Алга байна.

Байнгын хорооноос гаргасан зарчмын зөрүүтэй 1 саналаар санал хураалт явуулъя.

“Өвөрхангай аймгийн Арвайхээр, Тарагт сум, Баян-Өлгий аймгийн Өлгий, Бугат сумдын хилийн цэсэд өөрчлөлт оруулах тухай” Улсын Их Хурлын тогтоолын төслийн талаарх зарчмын зөрүүтэй саналын томьёолол:

Төрийн байгуулалтын байнгын хорооны дэмжсэн санал:

1.Тогтоолын төсөлд доор дурдсан агуулгатай З дугаар зүйл нэмэх:

3.Энэ тогтоолыг 2021 оны 01 дүгээр сарын 01-ний өдрөөс эхлэн дагаж мөрдсүгэй.

Санал гаргасан: Улсын Их Хурлын гишүүн Д.Тогтохсүрэн.

Санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 13 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 11  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 10 гишүүнээс 9 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 7 гишүүн оролцож, 6 гишүүн дэмжсэн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 6 гишүүн дэмжсэн.

46 гишүүн оролцож, 36 гишүүн зөвшөөрч, 78.2 хувийн саналаар энэ санал дэмжигдсэн байна.

Ингээд “Өвөрхангай аймгийн Арвайхээр, Тарагт сум, Баян-Өлгий аймгийн Өлгий, Бугат сумдын хилийн цэсэд өөрчлөлт оруулах тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Дараагийн асуудал. 

Зургаа. Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төсөл /эцсийн хэлэлцүүлэг/

Байнгын хорооны санал, дүгнэлтийг “Жанжин Д.Сүхбаатар” танхимаас Улсын Их Хурлын гишүүн Н.Цэрэнбат танилцуулна.

Н.Цэрэнбат: Улсын Их Хурлын дэд дарга, эрхэм гишүүд ээ

Улсын Их Хурлын гишүүн Д.Лүндээжанцангаас 2020 оны 04 дүгээр сарын 01-ний өдөр Улсын Их Хуралд өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурал 2020 оны 04 дүгээр сарын 09-ний өдрийн чуулганы нэгдсэн хуралдаанаараа хэлэлцэн шийдвэрлэж, төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн.

Төрийн байгуулалтын байнгын хороо 2020 оны 04 дүгээр сарын 09-ний өдрийн хуралдаанаараа нэгдсэн хуралдааны анхны хэлэлцүүлгээр олонхын дэмжлэг авсан саналуудыг төслийн холбогдох зүйл, хэсэг, заалтуудад нэмж тусган, төслийн агуулга, бодлого, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж, эцсийн хувилбарт бэлтгэсэн хуулийн төслүүд болон зарчмын зөрүүтэй саналын томьёоллыг та бүхэнд тараасан болно.

Төрийн байгуулалтын байнгын хороо Монгол  Улсын Их Хурлын чуулганы хуралдааны дэгийн тухай хуулийн 23 дугаар зүйлийн 2.1 дэх хэсэгт заасны дагуу нэгдсэн хуралдаанаар анхны хэлэлцүүлэг явуулах үед төслийн зарим зүйл, заалтыг хуралдаан даргалагчаас гүйцээн боловсруулах чиглэл өгсөн. Энэхүү чиглэлийн дагуу Байнгын хорооны эцсийн хэлэлцүүлгийн үед санал хураалгаж шийдвэрлүүлэв. 

Мөн түүнчлэн Монгол Улсын Их Хурлын чуулганы хуралдааны дэгийн тухай хуулийн 23.5-д заасны дагуу Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төслүүдийг даган хамт өөрчлөлт орох Гамшгийн тухай хуульд нэмэлт, өөрчлөлт  оруулах тухай хуулийн төсөл болон Монгол Улсын Их Хурлын чуулганы хуралдааны дэгийн тухай 24.6-д заасны дагуу Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийг  хэрэгжүүлэх зарим арга хэмжээний тухай Улсын Их Хурлын тогтоолын төслүүдийг боловсруулсан болно.

Улсын Их Хурлын эрхэм гишүүд ээ, 

Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төслүүдийн эцсийн хэлэлцүүлгийг явуулсан талаарх Төрийн байгуулалтын байнгын хорооны  танилцуулгыг хэлэлцэн шийдвэрлэж, хуулийн төслүүдийг баталж  өгөхийг Та бүхнээс хүсье.

Анхаарал тавьсанд баярлалаа.

Л.Энх-Амгалан: Цэрэнбат сайдад баярлалаа. Байнгын  хорооны танилцуулгатай холбогдуулж асуух асуулттай гишүүд байна уу. Алга байна.

Б.Бат-Эрдэнэ гишүүн. Бусад танхимуудаас байхгүй юу? 

Б.Бат-Эрдэнэ: Баярлалаа. Энэ дэгийн хуулийг шуурхай баталж байгаа нь зөв байна. Намайг энэ нэгдсэн чуулганы танхимд орж ирж сууж, ирцтэй холбоотой асуудлыг танилцуул гэсэн. Өнөөдрийн чуулганы хуралдаанд ирвэл зохих гишүүдээс Дэлгэрсайхан өглөө ч ирээгүй, үдээс хойш ч ирээгүй байна. С.Жавхлан ирээгүй. Б.Наранхүү байхгүй, Сумъяабазар байхгүй, Учрал байхгүй ийм улсууд байхгүй байна. Би өглөө ирцэнд бүртгүүлсэн, үдээс хойш ирээгүй зарим нэг улсуудыг энэ удаад хэлсэнгүй орхилоо шүү. Ер нь ирц бүрэн байх ёстой, хуралдаан цаг нараараа байх ёстой. Өглөө Мөнхөөгийн Оюунчимэг ер нь хурлын ажиллагаа бол бололцоотой боломжийн байж байгаа, их сайн байгаа гэж яриад байна. Сайн байгаа байж болно, гэхдээ  10 цагт эхэлнэ гэж байгаа хурал 10 цаг 10 минутад эхлэх юм бол энэ чинь сайн гэж хэлэх арга байхгүй шүү. Тийм учраас маргаашийн чуулганы хуралдаанд 10 цагаас өмнө 5 минутын өмнө ирээд би та бүхнийгээ бүх танхимуудад урина.  10.00 цагаас хойш ирээгүй гишүүдийг нэрээр нь дуудаж эхэлнэ шүү. Өөр юмгүй.

Л.Энх-Амгалан: Хэлэлцэх асуудалтай холбогдуулж үг хэлэх ёстой л доо. 

Зарчмын зөрүүтэй саналын томьёоллоор санал хураалт явуулна.

 Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол:

Төрийн байгуулалтын байнгын хорооны дэмжсэн санал:

1.Төслийн 1 дүгээр зүйлийн 2 дахь заалт буюу 61 дүгээр зүйлийн 61.3 дахь хэсгийг доор дурдсанаар өөрчлөн найруулах:

“61.3.Гишүүн товлосон цагт цахим хурлын программын ирцэд бүртгүүлэн оролцох үүрэгтэй. Энэ хуулийн 101-т заасан хариуцлага хүлээлгэх болон хүндэтгэн үзэх шалтгаангүйгээр товлосон цагт ирцэд бүртгүүлээгүй бол тухайн асуудлаар гишүүний үг хэлэх эрхийг хасна.”
Санал гаргасан:Улсын Их Хурлын гишүүн Д.Лүндээжанцан, Д.Эрдэнэбат, Н.Энхболд, Б.Бат-Эрдэнэ, Ж.Батзандан
Санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 13 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 11  гишүүн санал хураалтад оролцсоноос 6 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 10 гишүүнээс 9 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн дэмжсэн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

46 гишүүн оролцож, 34 гишүүн зөвшөөрч, 73.9 хувийн саналаар энэ санал дэмжигдсэн байна.
2.Төслийн 1 дүгээр зүйлийн 2 дахь заалт буюу 61 дүгээр зүйлийн 61.12 дахь хэсгийн 1 дэх өгүүлбэрийг доор дурдсанаар өөрчлөн найруулах:
“61.12.Санал хураалтыг цахим хэлбэрээр, эсхүл гар өргөж явуулна.”
Санал гаргасан:Улсын Их Хурлын гишүүн Д.Лүндээжанцан, С.Бямбацогт, Д.Эрдэнэбат, Д.Хаянхярваа
Санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 13 гишүүн оролцож, 9 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 11  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 10 гишүүнээс 9 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн дэмжсэн.

Дэлгэрсайхан гишүүн өглөөнөөс хойш байгаад байгаа шүү.

Л.Энх-Амгалан: Дэлгэрсайхан гишүүн өглөөнөөс хойш байгаа юм байна.

Ж.Бат-Эрдэнэ: Өглөөнөөс хойш байгаа шүү. Түрүүн андуурсан байна.

Л.Энх-Амгалан: Ёс зүйн дэд хорооны дарга түүнийг залруулаарай.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

47 гишүүн оролцож, 36 гишүүн зөвшөөрч, 76.5 хувийн саналаар энэ санал дэмжигдсэн байна.

 Хоёр зарчмын зөрүүтэй саналын томьёолол дэмжигдсэн.

Байнгын хорооны саналаар Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийг бүхэлд нь баталъя гэсэн саналаар санал хураалт явуулъя.
Санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 9 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 10 гишүүнээс 9 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн дэмжсэн. Энэ “Үндсэн хууль”-ийн танхим ирц ч их өндөр юм байна, саналын дүн ч их өндөр байгаа юм байна. Ж.Бат-Эрдэнэ гишүүн их сайн ахлагчаар ажиллаж байгаа юм байна.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

48 гишүүн оролцож, 36 гишүүн зөвшөөрч, 75.0 хувийн саналаар хууль батлагдлаа.

Хууль тогтоомжийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 9 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 10 гишүүнээс 9 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн дэмжсэн. 

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

48 гишүүн оролцож, 36 гишүүн зөвшөөрч, 75.0 хувийн саналаар хууль батлагдлаа.

Хуулийн төслүүд батлагдлаа. Гишүүд, ажлын хэсэгт баярлалаа.

Дараагийн асуудалд оръё. 

Долоо.Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл болон Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг

Төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Н.Цэрэнбат “Жанжин Д.Сүхбаатар” танхимаас танилцуулна.

Н.Цэрэнбат: Улсын Их Хурлын дэд дарга, эрхэм гишүүд ээ, 

Монгол Улсын Их Хурлын гишүүн Д.Лүндээжанцангаас 2020 оны 04 дүгээр сарын 01-ний өдөр өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төслүүдтэй холбогдуулан  Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 5-д заасны дагуу Гамшгаас хамгаалах тухай хуульд нэмэлт оруулах тухай хуулийн төсөл болон  Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 6-д заасны дагуу Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг Төрийн байгуулалтын байнгын хорооноос боловсруулан анхны хэлэлцүүлгийг 2020 оны 04 дүгээр сарын 09-ний хуралдаанаар хэлэлцлээ.

Гамшгаас хамгаалах тухай хуульд олон улсын хөл хориот өвчин  гарсан онцгой нөхцөлийг Засгийн газар тогтоодог байхаар мөн түүнчлэн Улсын Их Хурлын тогтоолын төслөөр онцгой нөхцөлд Монгол Улсын Их Хурлын нэгдсэн, Байнгын, дэд, түр хорооны хялбаршуулсан хуралдаан болон цахим хуралдааны аюулгүй байдлыг хангуулах зарим арга хэмжээг тусгалаа.

Дээрх төслүүдийн анхны хэлэлцүүлгийг хийх үед Улсын Их Хурлын гишүүдээс зарчмын зөрүүтэй санал гараагүй бөгөөд хуулийн төслүүдийг анхны хэлэлцүүлгээр нь батлуулах горимын саналыг Улсын Их Хурлын гишүүн Д.Хаянхярваа  гаргасныг хуралдаанд оролцсон гишүүдийн олонх дэмжсэн болно.

Улсын Их Хурлын эрхэм гишүүд ээ, 

Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төсөлтэй холбогдуулан Гамшгаас хамгаалах тухай тухай хуульд нэмэлт оруулах тухай хуулийн төсөл болон Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийн анхны хэлэлцүүлэг хийсэн талаар тус Байнгын хорооноос гаргасан санал, дүгнэлтийг хэлэлцэн хууль, тогтоолын төслүүдийг баталж өгөхийг та бүхнээс хүсье.

Анхаарал тавьсанд баярлалаа.

Л.Энх-Амгалан: Цэрэнбат сайдад баярлалаа. Байнгын хорооны санал, дүгнэлттэй холбогдуулж асуух асуулттай Улсын Их Хурлын гишүүд байна уу? Алга байна.

Байнгын хороо Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Хууль тогтоомжийн тухай хуульд өөрчлөлт оруулах тухай хуулийн төсөлтэй холбогдуулан Гамшгаас хамгаалах тухай тухай хуульд нэмэлт оруулах тухай хуулийн төслийг анхны хэлэлцүүлгээр нь батлах горимын санал гаргасныг дэмжье гэсэн саналаар санал хураалт явуулъя. 

“Их Хуралдай” танхим Улсын Их Хурлын гишүүн Д.Тогтохсүрэн: 13 гишүүн оролцож, 9 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 10 гишүүнээс 9 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн дэмжсэн. 

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

46 гишүүн оролцож, 36 гишүүн зөвшөөрч, 76.6 хувийн саналаар   горимын санал дэмжигдлээ.

Байнгын хорооны горимын санал дэмжигдсэн учраас тогтоолын төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 9 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 10 гишүүнээс 9 гишүүн дэмжсэн.

Энэ дээр нэг зүйл байна. Манай гишүүд ярьж байна.  Тогтоол, хууль хоёрыг зэрэг баталж болохгүй. Эхлээд тогтоолыг баталж байна гэж ойлгож байна. Протоколд тэгж тэмдэглүүлээд, эхнийх нь. 

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн дэмжсэн. 

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

46 гишүүн оролцож, 36 гишүүн зөвшөөрч, 75.0 хувийн саналаар тогтоол батлагдлаа.

Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 9 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 11 гишүүнээс 10 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн дэмжсэн. 

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

48 гишүүн оролцож, 35 гишүүн зөвшөөрч, 75.5 хувийн саналаар хууль батлагдлаа.

Дараагийн асуудалд оръё. 

Найм.Коронавируст халдвар /Сovid-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай Улсын Их Хурлын тогтоолын төсөл болон Аж ахуйн нэгжийн орлогын албан татвараас хөнгөлөх,  чөлөөлөх тухай, Татварын алданги, торгуулиас чөлөөлөх тухай, Хувь хүний орлогын албан татвараас чөлөөлөх тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай, Олон Улсын гэрээний тухай хуульд нэмэлт оруулах тухай хуулийн төслүүдийн эцсийн хэлэлцүүлэг.

Төслийн эцсийн хэлэлцүүлэгт бэлтгэсэн талаарх Төсвийн байнгын хорооны танилцуулгыг Улсын Их Хурлын гишүүн Н.Амарзаяа “Жанжин Д.Сүхбаатар” танхимаас танилцуулна. Амарзаяа гишүүнийг урьж байна.

Н.Амарзаяа: Улсын Их Хурлын дарга, эрхэм гишүүд ээ,

Монгол Улсын Засгийн газраас 2020 оны 04 дүгээр сарын 02-ны өдөр Улсын Их Хуралд өргөн мэдүүлсэн “Коронавируст халдвар (COVID-19)-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төсөл, Аж ахуйн нэгжийн орлогын албан татвараас хөнгөлөх, чөлөөлөх тухай, Татварын алданги, торгуулиас чөлөөлөх тухай, Хувь хүний орлогын албан татвараас чөлөөлөх тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай, Олон улсын гэрээний тухай хуульд нэмэлт оруулах тухай хуулийн төслүүдийн анхны хэлэлцүүлгийг Улсын Их Хурлын чуулганы 2020 оны 04 дүгээр сарын 09-ний өдрийн нэгдсэн хуралдаанаар хэлэлцээд, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 

Төсвийн байнгын хороо хууль, тогтоолын төслүүдийн эцсийн хэлэлцүүлгийг 2020 оны 04 дүгээр сарын 09-ний өдрийн хуралдаанаараа хийлээ. 

Хууль, тогтоолын төслүүдийн анхны хэлэлцүүлгийг нэгдсэн хуралдаанаар явуулах үед дэмжигдсэн зарчмын зөрүүтэй саналын томьёоллыг төсөлд нэмж тусгасан эцсийн хувилбарыг бэлтгэн Байнгын хорооны хуралдаанаар хэлэлцсэн юм. 

Коронавирусын тархалт дэгдсэн энэ цаг үед төр, хувийн хэвшлийн ажилтан албан хаагчдыг цахимаар ажиллуулах, хүнсний аюулгүй байдлыг хангах хяналт бүхий цахим худалдааг дэмжих, импортын бүтээгдэхүүнийг орлох дотоодын хүнсний хангамжийг сайжруулах зорилгоор үндэсний үйлдвэрлэгчдээ дэмжих арга хэмжээнд шаардлагатай үнэ тарифын хөнгөлөлт үзүүлэх түүнчлэн Жижиг, дунд үйлдвэрийг хөгжүүлэх сангийн хөрөнгийг нэмэгдүүлэх зэрэг асуудлаар цогц арга хэмжээ авч хэрэгжүүлэх асуудлыг тогтоолд тусгах талаар Байнгын хорооны хуралдаанаар төслүүдийн эцсийн хэлэлцүүлгийг хийх үед хэлэлцэхийг хуралдаан даргалагчаас чиглэл өгсөн тул Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1 дэх заалтыг үндэслэн санал хураалт явуулахад хуралдаанд оролцсон гишүүдийн олонх дэмжсэн болно.

Хууль, тогтоолын төслүүдийн эцсийн хувилбар болон зарчмын зөрүүтэй саналын томьёоллыг Та бүхэнд хүргүүллээ.

Улсын Их Хурлын эрхэм гишүүд ээ, 

“Коронавируст халдвар /COVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төсөл, Аж ахуйн нэгжийн орлогын албан татвараас хөнгөлөх, чөлөөлөх тухай, Татварын алданги, торгуулиас чөлөөлөх тухай, Хувь хүний орлогын албан татвараас чөлөөлөх тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай, Олон улсын гэрээний тухай хуульд нэмэлт оруулах тухай хуулийн төслүүдийн эцсийн хэлэлцүүлгийг хийсэн талаарх тус Байнгын хорооны танилцуулга, зарчмын зөрүүтэй саналын томьёоллыг хэлэлцэн, хууль, тогтоолын төслүүдийг баталж өгөхийг хүсье. 

Анхаарал тавьсанд баярлалаа. 

Л.Энх-Амгалан: Амарзаяа гишүүнд баярлалаа. Байнгын хорооны танилцуулгатай холбогдуулж асуулт асууж, үг хэлэх гишүүд байна уу? Алга байна.

Байнгын хорооноос гаргасан саналын 1 томьёолол байна.

“Коронавируст халдвар /COVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төслийн талаарх зарчмын зөрүүтэй саналын томьёолол.

Төсвийн байнгын хороо дэмжсэн санал:

1.Тогтоолын төслийн 1 дэх заалтын 4 дэх дэд заалтад,  хүнсний аюулгүй байдлыг хангах, импортын бүтээгдэхүүнийг орлох дотоодын хүнсний хангамжийг сайжруулах зорилгоор үндэсний үйлдвэрлэгчдээ дэмжих, Жижиг, дунд үйлдвэрийг хөгжүүлэх сангийн хөрөнгийг нэмэгдүүлэх иж бүрэн цогц арга хэмжээний төлөвлөгөө гарган ажиллах гэсэн агуулгатай дэд заалт нэмэхээр анхны хэлэлцүүлгийн үед дэмжигдсэн заалтыг дор дурдсанаар өөрчлөн найруулах:

1.Дэлхийн улс орнуудад хэрэгжүүлж байгаа сайн туршлагыг нэвтрүүлж, төр, хувийн хэвшлийн ажилтан албан хаагчдыг цахимаар ажиллах нөхцөлийг хангах, боловсролын алсын зайн сургалтын үйлчилгээ үзүүлэх, хүнсний аюулгүй байдлыг хангах хяналт бүхий цахим худалдааг дэмжих, импортын бүтээгдэхүүнийг орлох дотоодод үйлдвэрлэдэг хүнсний бүтээгдэхүүний үйлдвэрлэлийг нэмэгдүүлэх, хангамжийг сайжруулах зэрэг арга хэмжээнд шаардлагатай үнэ, тарифын хөнгөлөлтийг үзүүлэх, Жижиг, дунд үйлдвэрийг хөгжүүлэх сангийн хөрөнгийг нэмэгдүүлэх зэрэг цогц арга хэмжээ авч хэрэгжүүлэх гэсэн саналыг дэмжье гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 11 гишүүнээс 8 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн 100 хувиар дэмжсэн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

Санал хураалтын нэгдсэн дүнг танилцуулъя. Дэлгэрсайхан гишүүн үдээс өмнөх болон үдээс хойших хуралдаанд оролцсон байна гэдгийг Ёс зүйн дэд хорооны дарга залруулж байна.

49 гишүүн оролцож, 34 гишүүн зөвшөөрч, 69.3 хувийн саналаар энэ хуулийн төсөл батлагдлаа.

Зарчмын зөрүүтэй саналаар санал хураалт явуулж дууслаа.

Ингээд Байнгын хорооны саналаар “Коронавируст халдвар /COVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Монгол Улсын Их Хурлын тогтоолын төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 11 гишүүнээс 8 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

Санал хураалтын нэгдсэн дүнг танилцуулъя.

49 гишүүн оролцож, 34 гишүүн зөвшөөрч, 69.3 хувийн саналаар энэ тогтоолын төсөл батлагдлаа.

1.Аж ахуйн нэгжийн орлогын албан татвараас хөнгөлөх, чөлөөлөх тухай хуулийн төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 11 гишүүнээс 8 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

Санал хураалтын нэгдсэн дүнг танилцуулъя.

49 гишүүн оролцож, 34 гишүүн зөвшөөрч, 69.3 хувийн саналаар энэ хуулийн төсөл батлагдлаа.

2.Татварын алданги, торгуулиас чөлөөлөх тухай  хуулийн төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 11 гишүүнээс 8 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

Санал хураалтын нэгдсэн дүнг танилцуулъя.

49 гишүүн оролцож, 34 гишүүн зөвшөөрч, 69.3 хувийн саналаар энэ хуулийн төсөл батлагдлаа.

3.Хувь хүний орлогын албан татвараас чөлөөлөх тухай хуулийн төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 11 гишүүнээс 8 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

Санал хураалтын нэгдсэн дүнг танилцуулъя.

49 гишүүн оролцож, 34 гишүүн зөвшөөрч, 69.3 хувийн саналаар энэ хуулийн төсөл батлагдлаа.

4.Гаалийн албан татвараас чөлөөлөх тухай хуулийн төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 11 гишүүнээс 8 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

Санал хураалтын нэгдсэн дүнг танилцуулъя.

49 гишүүн оролцож, 34 гишүүн зөвшөөрч, 69.3 хувийн саналаар энэ хуулийн төсөл батлагдлаа.

5.Нэмэгдсэн өртгийн албан татвараас чөлөөлөх тухай хуулийн төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 11 гишүүнээс 7 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

Санал хураалтын нэгдсэн дүнг танилцуулъя.

49 гишүүн оролцож, 33 гишүүн зөвшөөрч, 67.3 хувийн саналаар энэ хуулийн төсөл батлагдлаа.

6.Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуулийн төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 11 гишүүнээс 8 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн 100 хувийн саналаар дэмжсэн байна.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

Санал хураалтын нэгдсэн дүнг танилцуулъя.

49 гишүүн оролцож, 34 гишүүн зөвшөөрч, 69.3 хувийн саналаар энэ хуулийн төсөл батлагдлаа.

7.Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай хуулийн төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 7 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 11 гишүүнээс 8 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

Санал хураалтын нэгдсэн дүнг танилцуулъя.

49 гишүүн оролцож, 34 гишүүн зөвшөөрч, 69.3 хувийн саналаар энэ хуулийн төсөл батлагдлаа.

8. Олон улсын гэрээний тухай хуульд нэмэлт оруулах тухай хуулийн төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 8 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 11 гишүүнээс 9 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

Санал хураалтын нэгдсэн дүнг танилцуулъя.

49 гишүүн оролцож, 36 гишүүн зөвшөөрч, 73.4 хувийн саналаар энэ хуулийн төсөл батлагдлаа.

Ингээд 5.2 ихнаядын өртөгтэй ард иргэдээ ковид-19 вирусээс хамгаалах, ард иргэдийнхээ орлого, эрүүл мэнд, ажлын байрыг хамгаалах ийм хуулийн төсөл батлагдаж байна.

Дараагийн асуудалд оръё.

ЕС.Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2020.04.02-ны өдөр өргөн мэдүүлсэн, эцсийн хэлэлцүүлэг/ 

Төслийг эцсийн хэлэлцүүлэгт бэлтгэсэн талаарх Төсвийн байнгын хорооны танилцуулгыг Улсын Их Хурлын гишүүн Г.Тэмүүлэн “Их эзэн Чингис хаан” танхимаас танилцуулна.

Г.Тэмүүлэн: Улсын Их Хурлын дарга, эрхэм гишүүд ээ,

Монгол Улсын Засгийн газраас 2020 оны 04 дүгээр сарын 02-ны өдөр Улсын Их Хуралд өргөн мэдүүлсэн Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүдийн анхны хэлэлцүүлгийг Улсын Их Хурлын чуулганы 2020 оны 4 дүгээр сарын 09-ний өдрийн нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Төсвийн байнгын хорооны хуулийн төслүүдийг 2020 оны 04 дүгээр сарын 09-ний өдрийн хуралдаанаараа хэлэлцлээ. Байнгын хороо Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1 дэх хэсэгт заасны дагуу нэгдсэн хуралдааны анхны хэлэлцүүлгээр олонхын дэмжлэг авсан саналуудыг төсөлд нэмж тусган эцсийн хувилбарын төслийг бэлтгэсэн болно.

 Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүдийг нэгдсэн хуралдаанд танилцуулж, батлуулах саналыг Байнгын хорооны хуралдаанд оролцсон гишүүдийн олонх дэмжсэн бөгөөд эцсийн хувилбарын төсөл болон эцсийн хэлэлцүүлэгт тухай танилцуулгыг та бүхэнд тараасан болно.

Улсын Их Хурлын эрхэм гишүүд ээ,

 Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүдийг эцсийн хэлэлцүүлэгт бэлтгэсэн тухай Төсвийн байнгын хорооны танилцуулгыг хэлэлцэн, хуулийн төслүүдийг баталж өгөхийг та бүхнээс хүсье.

Анхаарал тавьсанд баярлалаа.

Л.Энх-Амгалан: Тэмүүлэн гишүүнд баярлалаа. Байнгын хорооны танилцуулгатай холбогдуулан асуулт асууж, үг хэлэх гишүүд байна уу?

Алга байна.Төслийг батлах санал хураалт явуулна.

 Гаалийн албан татвараас чөлөөлөх тухай хуулийн төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 8 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 11 гишүүнээс 8 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн. 100 хувь дэмжсэн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

Санал хураалтын нэгдсэн дүнг танилцуулъя.

49 гишүүн оролцож, 35 гишүүн зөвшөөрч, 71.4 хувийн саналаар энэ хуулийн төсөл батлагдлаа.

Нэмэгдсэн өртгийн албан татвараас чөлөөлөх тухай хуулийн төслийг бүхэлд нь баталъя гэсэн саналаар санал хураалт явуулъя.

“Их Хуралдай” танхим Улсын Их Хурлын гишүүн Д.Тогтохсүрэн: 14 гишүүн оролцож, 8 гишүүн дэмжсэн.

“Их эзэн Чингис хаан” танхим Улсын Их Хурлын гишүүн Г.Тэмүүлэн: 12  гишүүн санал хураалтад оролцсоноос 8 гишүүн дэмжсэн.

“Жанжин Д.Сүхбаатар” танхим Улсын Их Хурлын гишүүн Д.Лүндээжанцан: 11 гишүүнээс 8 гишүүн дэмжсэн.

“Үндсэн хууль” танхим Улсын Их Хурлын гишүүн Ж.Бат-Эрдэнэ: 6 гишүүн оролцож, 6 гишүүн. 100 хувь дэмжсэн.

“Их засаг” танхим: Улсын Их Хурлын гишүүн Д.Тэрбишдагва: 6  гишүүн оролцож, 5 гишүүн дэмжсэн.

Санал хураалтын нэгдсэн дүнг танилцуулъя.

49 гишүүн оролцож, 35 гишүүн зөвшөөрч, 71.4 хувийн саналаар энэ хуулийн төсөл батлагдлаа.

Ингээд Коронавируст халдвар /Сovid-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай Улсын Их Хурлын тогтоолын төсөл болон Аж ахуйн нэгжийн орлогын албан татвараас хөнгөлөх,  чөлөөлөх тухай, Татварын алданги, торгуулиас чөлөөлөх тухай, Хувь хүний орлогын албан татвараас чөлөөлөх тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай, Нийгмийн даатгалын шимтгэл төлөгчийг торгох шийтгэл, алдангиас чөлөөлөх тухай, Олон Улсын гэрээний тухай хуульд нэмэлт оруулах тухай хуулийн төслүүд батлагдаж байна.

Гишүүд, ажлын хэсэгт баярлалаа.

Өнөөдрийн чуулганаар хэлэлцэх асуудал дууслаа. Маргааш нэгдсэн хуралдаан 10 цагаас эхэлнэ. 

Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ 

